
 بسم الله الرحمن الرحيم

 

  وماتوفيقى الابالله ط عليه توكلت واليه انيب

له ډيروخت نه  توكل كړيدی اوهم دده ولورى ته رجوع كوم نه دی توقيق زمامګرپه مرسته دالله پرهمدغه الله مى

می په زړه كښی آرزودرلوده چه وګرانوپښتنو پلرونو، ميندو، وړونو، خويندو، زامنواولوڼو ته داسلام دمقدس 

اودحضرت سروركائنات فخرالموجودات محمد رسول الله )ص( د شريعت په دننه كښى څه ناڅه خدمت وكړم 

دكمښت له كبله اوله بلی خوادهجرت دژوندكړاوونه د آرزوګانواواميدونوپه پوره كولوكښى  مګرله يوی خوادعلم

راته لوی خنډ وو، كلونه تير شوه مګرخنډونه لاپرځاى وه، اوس چه دصبراوحوصيلى كاسه ډكه شوه نودلوى اومهربان 

ه پښتوژبه ترجمه اوله خداى )ج( څخه می د مرستی په غوښتلو دهمت ملاوتړل چه دقدوری مشهوركتاب په خوږ 

همدی لاری نه خوږې پښتواوګرانوپښتنوته مصدردخدمت وګرځم څوهغه وړونه اوخويندی چه دپښتوژبى ليك 

اولوست كولاى شى اوداسلام دمقدس دين اومحمدی )ص( شريعت له حكمونو او ركنونونه بی برخی پاتی دی پوره 

چه كامپيوټر نه وواودچاپولوآسانتيا ډيره لږوه دقدوری ګټه واخلی. علماصاحبانوډير كوښښونه كړيدی، هغه وخت 

مشهوركتاب ئې لاپخواپه پښتواودری تحت اللفظ ترجمه كړيدی اولدی لاری نه ئې مسلمه امت ته لوی خدمت 

  . كړيدی، الله سبحانه وتعالى دی اجرعظيم ددوی ورپه برخه كړی آمين يارب العلمين

ه ډيرلږلوستونكوله تحت اللفظى ترجمی نه ګټه اخستيده اوزيات كه په رښتينه ورته ځيرشونودابه ومنوچ

شميرلااوس هم بی ګټی پاتی دی. دخوښۍ اوخوشحالۍ نه ډك پيغام خودادی چه شيخ الاسلام الحاج مولاناصاحب 

محمد عبيدالله ايوبی قندهارى سليمانخيل دګرانوپښتنو درداحساس كړی اووپښتنوته دخدمت په هكله ئې 

كتاب د)عروس نوبهار( ترعنوان لاندی په ساده اوآسانه خوږه پښتوترجمه كړيدی، زه دده دترجمه دقدوری مشهور 

شوی كتاب په خبريدو دومره خوشحاله شوم چه خپل دخوشحالۍ اظهاردقلم په څوكه نشم بيانولاى، نوله زړه له 

ى ته دده دخدمت په بدل كښكومی ومحترم شيخ الاسلام الحاج مولانامحمدعبيداله ايوبی قندهاری سليمان خيل 

له لوی خدای )ج( له لوی دربارنه اجرعظيم اودكتاب دهرتوری په بدل كښى دجنت ښادی غواړم اوالله )ج( دی 

  . ورڅه راضی شی آمين

دمحترم شيخ الاسلام مولاناصاحب محمدعبيداله ايوبی دپښتو شوی قدوری )عروس نوبهار( ليكونكی ګرانه خوږه 

واملا، انشاء اوجمله بندۍ ته يی هيڅ توجه نده كړی چه لوستونكی بياهم له مشكل سره مخامخ پښتوډيره ترټلی ده 

دی لكه څنګه چه ښايی هغسی ګټه نشی ورنه اخستلای، نورنه غواړم چه دليكونكی په باب څه وليكم، ځكه 

زماپه  ليكو نكی دنوموړی كتاب لوستونكی دصحيح اوغلط ثبوت دكتاب له لوست نه كولای شی، خدای مه كړه چه

  . رشتياويلوراڅه ناراضه شی

وخت اوزمان تيريږی انسانان، پيريانان، حيوانان اونباتات زيږی بيالوئيږی بيازړيږی اوبيامړه كيږی بعضی لويوالی 

يازوړوالی ته هم نه رسيږی مړه شی مګركتاب مرګ نلری ترآبده ژوندی پاته وی، څومره چه كتاب فصيح وی 

ك اوصفاليكل شويوی نه يواځی په آسانی دافهام اومفهوم وړوی بلكه دراتلونكی دپاره دمثال نمونه اودملغروپشان پا

هم وی، اميدلرم چه تاسودهمدغه كتاب لوستونكی دحق په وياړ زمادنظرموافق اوسۍ، نوراشی چه وهدف ته 

ړو نه دعلم په رڼاښكلی كدرسيدلوپه هكله خپلی هلی ځلی پری نږدو، خپل وړونه اوخويندی دجهل له توری كندی 

اوددغه ميلی اواسلامی مقدس خدمت دپياوړتيادپاره دخپلوخادمانو وړونـوملابنـد شو، څـوپـه ګـډه سره پـه ډيره 

آسانـه اوپسته خوږه پښتو دغه دقدوری كتاب ترجمه او وخپلوګرانوپښتنووړونواوخويندوته ئې دسوغات په توګه 

 .وړاندی كړو

 ړه زه بې دركـړمالله وايی ته ئې غـوا

 طـلب وكـړه جهد وكړه بيابې دركـړم

كه څه هم زماسره دعلم ذخيره نشته توكل پرعلی الله اودلوی او مهربان خدای )ص( په مرسته اوتوفيق سره دقدوری 

دمشهوركتاب دپښتوپه ترجمه اوليكنه پيل كوم څولدى لاری نه وګرانوپښتنو او ګرانی خوږې پښتوته خالصانه 

 .وكولاى شمخدمت 

 ولاړشـه وګـرځـه دريـاب نـه ګـوهـر راوړه

 مأيوس مشـه د عطاء درياب ئې لوی دی

 : مهمه يادونه

كله چه لومړى ځل پښتوقدورى دكمپيوټرپه ذريعه وليكل شوه دكتاب دچاپ په هلكه مى دكتاب ټول متن 

له آمريكانه په پاكستان كښى باندى له ځان سره  (Computer Floppy Diskette) دكمپيوټر پر فلاپى ډسكيټ

كويټى بلوچستان ته يووړ، مخكى دكتاب دچاپ نه مى يوځل بياټول متن ولوست چه دلوست په لړكښى څه ناڅه 

نيمګړتياوى دپښتوپه املاء كښى وليدل شوى، څرنګه چه زما د رصختۍ ورځى لږ وې نودچټكى اصلاح په هكله مى 

ارل نوموړى په ځلور ورځوكښى املائى اصلاح وكړل، له بده مرغه دنه وخت داعتما د وړ يوه افغان ورورته وظيفه وسپ

په لروسره مى ونكړاى شواى چه يوځل ئې بياملاحظه كړم، زما آشنا حمداله )صحاف( ته مى وويل زما وخت نور پاته 

ريكاته ه آمندى زه بيرته آمريكاته روان يم ته دكتاب دچاپولودنده سرته ورسوه خوكله چه كتاب چاپ شى څوجلد

راواستوه حمداله خان همداسى وكړل كله چه ماكتاب وليد دكتاب چاپ او صحافت ډيردقدراوستاينى وړ وو زه له 

 حمداله )صحاف( نه خوش شوم او دده دپاره دخداى )ج( له لوى دربارنه رضائت اوبښنه غواړم آمين يارب العلمين

. 

پيل وكړ ومى موندل چه داعتماد وړ افغان ورور د املائي  كتابونه چه آمريكاته راورسيدل دكتاب په لوست مى

اصلاح په لړكښى ډيرى نورى سهوى كړيوى لكه تكراردجملو، دلغاتوترمابين ډيره فاصله اوداسى نور، زه دغه افغان 

 . ته دخداى )ج( له لوى دربارنه دهدايت غوښتنه كوم

اوګرانوپښتنوته دخدمت او محمدى )ص( امت ته  دكتاب داصلاح، دكتاب سره دعلاقمندانودعلاقې، وخوږى پښتو

دخدمت په اړوند دقادرمطلق )ج( په مرسته اوتوفيق دكتاب په دوهم چاپ مى پيل وكړ، خوسوال مى دادى چه ته؛ 

هو داغه ته ددغه كتاب لوستو نكۍ يازده كونكۍ به په پاك زړه اوپاك وجدان څه مرسته وكړې؟ خواست درته كوم 

نه وروسته داميدپه ډك زړه او د اوښكوپه ډكوسترګو دپرودګارعالم )ج( په لوى درباركښى چه دكتاب له لوست 

دحضرت سروركائنات فخر المو جودات محمدرسول الله )ص( دمرحومه امت په حق كښى دزړه له كومى ديووالى 

 . اوبښنى دعا وكړې ايجاب اوقبول ئې حتمى دى

په كتاب كښى ليدلى وى خپله اسلامى دنده پرځاى كړې دمحبت يوځل بيايادونه كوم كه موكومه سهوه ياغلطى 

 نه په ډكه خوله داصلاح په هكله ښوونه راته وكړې

 فسهل ياالهى كل صعب بحرمت سيدالابرارسهل

  Jaan Mohammad  جان محمد)كاكړ(

  .Gorniak Dr 2172ګورنياک ډايو     ٢١٧٢

  Parlin, NJ 08859 USA    . آمريکا٨٨٥٥پارلين، نيوجرسی 

  

 ومن الله توفيق

 بسم الله الرحمن الرحيم

ټوله ثنااوصفت ثابت دی خدای )ج( ته چه دده پاك ذات ته سيال په دنيااوآخرت كښی نشته اورب د 

ټولومخلوقاتودی، ثواب د آخرت چه جنتونه اونعمتونه دی خاص دپرهيزګارانودپاره دی، او دروداوسلامتيا)رحمت 

ول شوی دخدای )ج( چه محمد )ص( دی ، دغه رنګه دی درود او سلامتيا وی پر اهل دخدای( دی وی پررا است

بيت )د کور پر غړو( ددغه محمد )ص(، داغه رنګه دی درود او سلامتيا وی پر هغه کسانو چه د محمد )ص( سره 

  . ئی صحبت کړيوی او درود او سلامتيا دی وی پر ټولو ذکر شوو باندی

مد )رح( د حسين پلار د محمود زوی د جعفر لمسئ د عراق د مملکت د بغداد په ښار قدوری معتبر کتاب شيخ اح

کښی د قدوری د کلی اوسيدونکۍ چه پر هيزګاره، خدای پرسته او لوی عالم وو د خپل کلی په نوم )قدوری( سره 

 . مشهور ووتصنيف کړيدی

 پـاكـۍ بـيــان

دی چه دقرآن شريف د المآئدة دسورت پـه شپـږم آيت كښی  دطهارت )اودس( دواجب كيدلودليل قول دالله )ج(

  :فـرمايى

﴿يآيهاالذين امنوااذاقمتم الى الصلوة فاغسلووجوهكم وايد يكم الىالمرافق وامسحوبرءوسكم وارجلكم الى الكعبين﴾ 

پل سونه خيعنی ای هغوكسانوچه ايمان موراوړيدی كله چه تاسی هڅه وكړی ولمانځه ته نوووينځی مخونه خپل اولا 

 . دڅنګولو سره اومسح وكړی پرخپلوسروباندی اوهمدارنګه ووينځی پښی خپلی دبجولكو)پړكيو( سره

ديادونی وړده چه دمخ دوينځلواندازه دتندی دلوړى برخی څه تر زنی لاندی پوری اوږدوالی اوديوه غوږ دنرمۍ 

 .څه دبل غوږ تر نرمۍ پوری ئې پسوردی

)رح( واجب ذكركړيدی، كه څه هم دفرضومنكركافراودواجب منكرنه  اودس )طهارت( فرض دی ولی مصنف

  .كافركيږی خودعمل په ميدان كښی دواړه يودی، كه څوك عمل دفرض يادواجب ونه كړى نوددوږخ سزابه وينی

( اندامونوپريمنځل اودسرمسح كول فرض دی، كه څه هم داودس فرضونه څلوردی ولی ٣په اوداسه كښی ددرو)

 .اړه لاسونه پريوه اندام اودوی پښی پريوه اندام شميرلی دیمصنف )رح( دو 

( علماوو په نيز داوداسه په فرضوكښی داخل دی يعنی كه ٣پريمنځل دڅنګلواوبجلكو)پړكيو( زموږدمذهب ددرو )

ونه وينځل شی نواودس نه صحيح كيږی، علماءكرام زموږ دمذهب امام اعظم ابوحنيفه )رح( چه اصل نوم ئې نعمان 

دوهم دامام صاحب شاګردقاضی القضات اولوی مجتهد ابويوسف )رح(، دريم دامام اعظم ابوحنيفه )رح( بل دی، 

شاګردچه په مذهب كښی ئې ډيرلوی كتابونه تصنيف كړيدی لكه مبسوط، جامع صغير، جامع كبير، زيادات، 

ه موضوع كښی زموږ هارونيات اوداسی نور، محمد )رح( دشيبانی )رح( زوی دی. امام زفر )رح( په پورت

(علماوو دحكم مخالف دی، دده په نيز په اوداسه كښی دڅنګلو او بجلكو پريمنځل فرض نه دی. دسرپه ٣ددرو)

مسح كولوكښی اندازه دنزلی فرض ده چه دغه نزله څلورمه دسركيږی لكه څنګه چه روايت دی له المغيره بن شعبه 

رفع كولوځای ته راغى اوهلته ئې خپل حاجت رفع كړ )بولي  )رض( نه چه په تحقيق سره نبی )ص( ديوقوم د حاجت

 . ئې وكړی( بيائې اودس تازه كړاومسح ئې پرمباركه نزله او پرهغوموزوباندی وكړه چه په پښوئې وی

 اودس سنتونه د

رمايلی فويمنځل ددواړولاسودی مخكی له هغه نه چه په كوم لوښی كښی لاسونه غوټه كړی لكه څنګه چه نبی )ص( 

( ځلی ئې خپل لاسونه وينځلی نه وی لاس دی په ٣دی هرڅوك چه ستاسونه له خوب نه راويښ شی ترڅوچه دری)

لوښی كښی نه غوټه كوی ځكه چه دغه انسان خبرنه دی چه دخوب په حال كښی ئې لاس دبدن دكومی حصی 

 .سره پروت وو

ويل دی، بل سنت دمسواك استعمالول دی، بل سنت بل سنت په شروع كښى داوداسه د بسم الله الرحمن الر حيم 

په خوله اوپه پوزه اوبه لغړول دی، بل سنت دغوږومسح كول دی، بل سنت دږيری خلا لول دی، بل سنت خلالول 

 . ( ځله وينځل داندامودی٣د لاسونواودپښودګوتو دی، بل سنت دری)

ريويادوه ځلی ئې پری ايښی هم وی، دسنت يادونه : سنت هغه عمل دی چه رسول )ص( هميشه توب پركړى وی مګ

 . كول ثواب دی اوپرنه كولو ئې جزاشته

 

 داودس مستحبـات

داودس په شروع كښى نيت كول مستحب دی، بل مستحب دټول سرمسح كول دی، بل مستحب په ترتيب سره 

رف، يعنی اول اودس كول دی پس شروع دی كوی په هغه اندام چه خدای پاك ئې په ذكرشروع كړيده او په ښی ط

دمخ وينځل بيادښی لاس وينځل بيا دكيڼ لاس وينځل بيادسرمسح كول بيا راسته پښه وينځل اوبيا چپه پښه وينځل 

 .مستحب دی

 

 داودس مـاتـونكـو بيـان

هرهغه شی چه د انسان د هری يوی لاری څه ددوو لارو راووزى )د مخ يادشالار( لكـه باد ) ګـوز يا پسكۍ(، بولی، 

ه، منی، ودی چنجئ، همدارنګه كه دبدن دهرځای نه وينه زوی ياژړی اوبه راووزی اودراوتلی ځای نه غول وين

تجاوزوكړى اوداسی حصی ته ورسيږى چه پرهغه باندی حكم دپاكــيــدو وی اودس ئې مات شو بل لمانځه ته به 

راووزی اوله راوتلی ځای نه بلی  اودس نوی كوی، په بل عبارت كه دغه وينه يازوی ياژړی اوبه دبدن له هرځای نه

خواته تيری ونكړی نواودس نه ماتيږی، په ډكه خوله قی وهل هم اودس ماتوی، په خوب سره هم اودس ماتيږی 

يعنی كه چاپريوه شى څنګ اچولی وو يائې شا ويوشی ته تكيه كړيوه اوويده وو كه د څنګ يادشاتكيه ورنه ليری 

مات دی بل لمانځه ته به اودس نوی كوی، كه ويده نه وو محضی ئې شى اودغه شخص غوزارشى نواودس ئې 

سترګی پټی كړيوی چورت ئې وهی نواودس ئې مات ندی، كه دغه شخص په پټوسترګو ياروڼوسترګوله خوب سره 

عادت درلودی اوويده شوی وو نوبيائې هم اودس مات دی بل لمانځه ته به اودس نوی كوی همدارنګه غلبه پرعقل 

دبيهوښۍ اوليونتوب اودس ماتوی يعنی كه څوك دنيشی يا كومی ضربی په وجه داسی بيهوښه شى چه په سبب 

دنراوښځى توپيرنشى كولای ياليونی وی دنراوښځی توپيرنشی كولای نوبی اودسه دی داغه رنګه په هرهغه لمانځه 

 .كښی چه ركوع اوسجده ولری قهقه خندا)په لوړآوازخندا( كول اودس په ماتيږى

 دغسل بـيـان

( ډوله دی دجنابت غسل، ٣غسل پردری قسمه دی فرض غسل، واجب غسل او سنت غسل. فرض غسل هم دری)

 .دحيض غسل اودنفاس غسل، په غسل كښى دخولی، پوزی اوټول بدن ويمنځل فرض دی

دی لكه  رضيادونه : په غسل كښى ډيراحتاط پكاردی دبدن هرهغه ځای چه بی تكليفه اوبه وررسيږی وينځل ئې ف

دغوږو شپيلۍ دنوغار، دورځواوبريتوپوست، دږری مابين، دښځى دباندی فرج . لازم ندی چه ښځه ګوته په فرج 

دننه كړی، همدارنګه كه دښځى سراودلی نه وو نو د ټولو ويښتانو پريمنځل ئې فرض دی كه ئې كوڅۍ اودلی وی 

ل حرج اوتكليف دی، كومی ښځى چه دسرټول نودكوڅيودبيخ لندول كفايت كوی ځكه دغسل دپاره دكوڅيوسپڼ

ويښتان په كنډورولړلی وی اودغسل په وخت كښى محضى اوبه پرتويوی اوبه دويښتانووبيخ ته نه رسيږی غسل ئې 

صحت نه مومی نوبيا دغسل دصحت دپاره دكوڅيوسپڼل فرض دی، دغسل په وخت كښى كه دچاغوږوالی په 

ضروردى څودغوږواليوسورى اودګوتمۍ لاندى پوست ته اوبه ورسيږى  غوږوى يائې ګوتمۍ په ګوته وى ښورول ئې

 .اوغسل صحت ومومى

دغسل سنتونه : ددواړولاسونووينځل تربندوپورى، استنجاوهل كه څه هم نجاست موجودنه وى، كه نجاست 

پښى وى مګرموجودوى هغه به له بدن څه ليرى كوى، بيادى داسى اودس تازه كړى لكه دلمانځه دپاره چه ئې تازه ك

دى نه وينځى، بيادى درى ځله پرسراوټول بدن باندى اوبه توى كړى دغسل له ځاى نه دىګوښه شى اوخپلى پښى 

  .دى ووينځى، كه په غسل كښى دښځى د ويښتانووبيخ ته اوبه رسيدلى نوخپلى كوڅۍ دى نه سپڼى

سره دمنى راوتل كه په خوب كښى فرض غسل : له آلت څخه دنرياله فرج څخه دښځى په اثر د شهوت په غورځنګ 

وى كه په ويښه كه په بى هوښى سره وى كه دهوښ په حال كښى وى كه دجماع په ذريعه وى اوكه دغيرجماع، كه 

دتصورياچرت په ذريعه وى ياپه كوم بله ذريعه وى فرض دى چه غسل به كوى، په بل عبارت سره كه يوڅوك درند 

سل پرى نشته ځكه چه اثردشهوت نشته، همدارنګه كه دنراو ښځى دسنتۍ شى پورته كړى اومنى ورنه راووزى نوغ

ځايونه سره يوځاى شى اودنردآلت سرترسنت شوى ځاى پورى دښځى په آلت كښى پټ شى يادنارينه دخاص اندام 

سردژوندى بنى آدم كه نروى كه ښځه دلويو بولوپه ځاى كښى ننوزى كه منى ورڅه راووزى اوكه راونوزى، كه دوى 

واړه بالغ وى نوپردواړوغسل فرض دى كه يوبالغ وى نوپربالغ باندى غسل فرض اوپرنابالغه غسل فرض نه دى، دغه د

رنګه دحيض اونفاس ترختميدلو وروسته هم غسل فرض دى چه دحيض كمه موده درى ورځى اوشپى اوزياته موده 

وه ياترلسو ورځواوشپو زياد وه نوداحيض ئې لس ورځى اوشپى ده، كه د ښځى نه دوينو تويدل تردرو ورځواوشپوكم 

نه دى بلكه استحاضه )مريضى( ده، دحيض په ورځواوشپو كښى ښځى ته حكم دى چه لمونځ به نه كوى، روژه به 

نه نيسى، قرآئت دقرآن كريم به نه كوى اودميړه سره به جماع نكوى مګرمستحاضه )مريضى( ښځى ته ددى هرڅه 

 .اجازت شته خواودس به تازه كوى

واجب غسل : كوم كافرچه مسلمان شى اودكفرپه وخت كښى داسى حالت ورباندى راغلى وى لكه پرمسلمان چه 

غسل فرض كيږى هغه لمبيدلى نه وى يالمبيدلى وى خوپه شرعى طريقه نه وى لمبيدلى نوغسل ورباندى فرض 

  .دى

  هغه غسلونه چه رسول الله )ص( سنت ګڼلى دى

( اخترو د لمونځونودپاره، دعرفات دورځى غسل چه څوك په ٢دلمانځه دپاره، ددوو)دجمعى دورځى غسل دجمعى 

 . عربستان كښى دعرفات پرځمكه وى اودحج اودعمرى داحرام دپاره

دمذى او ودى پرراوتلوغسل نشته بلكه ددواړوپه راوتولوسره اودس ماتيږى، مذى هغه سرښناكه سپينى اونرمى اوبه 

ى په وخت كښى دذكرڅخه دنراوله فرج څه دښځى راوزى شهوت نه په مړكيږى دى چه دنراوښځى دساعت تير 

 . اوغسل نه دى پرواجب . ودى هغه خټه اوبه دى چه دنرياښځى نه تربولو وروسته بيله شهوت نه راوزى

  په كومواوبواودس غسل اودجامووينځل روادى

  .د څاهانوپه اوبو، دسند په اوبو، دويالې په اوبودآسمان په اوبو)دباران په اوبو( دشيلى په اوبو، دچينى په اوبو 

طهارت )پاكى( په هغه اوبوسره نده رواچه په نښتځلو سره له ونى ياميوى څه راووزى لكه د انګورو يا انارواو داسى 

نوروميوڅه چه را ووزى، پركومواوبوچه بل جنس غلبه وكړى )بل جنس ډيرپه ګډ شى( لكه خاورى، ريګ، شربت، 

  . اغلى اوبه، دزردكو اوبه، ښوروا، دګلابواوبه چه اصل اوبه له خپل طبيعت نه واوړى پاكى په روانه دهشيدى، دب

پاكى اوطهارت روادى په هغه اوبوچه يوپاك شى په ګډ شى او يو صفت له صفتوڅه داوبووربدل كړى لكه دسيل 

  . ډ شـويوىاوبه، د ګردماجو اوبه اوهـغه اوبـه چـه زمۍ، زعفـران اوصابـون په ګـ

كه په ولاړواوبوكښى نجاست ولويږى اوبه كه لږوى اوكه ډيرى وى اودس ياغسل په كول روانه دى ځكه چه نبى 

عليه السلام امر كړيدى چه ولاړى اوبه دى له نجاست نه وساتلى شى اوفرمايلى دى چه څوك دى په ولاړواوبوكښى 

ه رسول الله )ص( فرمايلى دى هرڅوك چه له خوب نه بولى نه كوى، د جنابت غسل دى نه پكښى كوى، همدارنګ

ويښ شى ترڅوچه خپل لاس ئې درى ځلى وينځلى نه وى د اوبوپه لوښى كښى دى نه غوټه كوى ځكه چه دغه 

شخص خبرنه دى چه زمالاس له بدن نه چيرته ويده وو. كه په روانواوبو كښى مردارى )نجاست( ولويږى په هغه 

ول اونوره پاكى په رواده ترڅوچه اثردمردارۍ په دغه اوبوكښى معلوم نشى، خوپه سره اودس تازه كول غسل ك

 .روانواوبوكښى تاثير د مردارۍ نه پاتيږى

 حوض او څاه د اوبو بيان د

يودومره لوى حوض چه په يوه څنډه كښى ئې مردارى ولويږى اودمقابلى څنډى اوبه پلاس سره وښورول شى كه 

ردارۍ په مقابله څنډه كښى اودس اوپاكى رواده ځكه چه معلومه شوه چه دمردارۍ مردارى ونه ښوريدل نودم

تاثيرومقابلى څنډى ته نه دى رسيدلى، داغه رنګه مرګ دهرهغه خزنده ياالوتونكى چه وينه نه لرى اوپه اوبوكښى 

دهغه خزند ګانوچه ژوندكوى اوبه نه په مرداريږى لكه غوماشه ، مچ، مچۍ، لړم، چونګښه اوداسى نور، اوهم مرګ 

 .په اوبوكښى ژوندكوى اوبه نه په فاسديږى لكه ماهى، مار، چونګښه، چونګاښ اوداسى نور

استعمال شوى اوبه : هغه اوبه چه يوځل استعمال شويوى دوهم ځل دبى اودسۍ دليرى كولو د پاره ئې استعمال 

ياغسل په شويوى كه څه هم دغه اودس روانه دى مستعمل شوى اوبه هغه دى چه يوځل اودس په تازه شويوى 

  . ياغسل ثوابى وی

 

  دحـيـوان دپـوستـكى بيـان

هرهغه پوست كه دحلال حيوان وى لكه پسه، غويى، اوښ اوكه د مردارحيوان وى لكه ګيدړه، شغال، ليوه اوداسى 

ونه، ستينچه، بوټنور، چه پوخ شى نوحلال شى اولمونځ پرروادى، ځكه انسانان له دغو پوستكو نه پوستين، پو 

كمربندونه اونورډيرشيان جوړوى كه دغه حيوانات مړه شى نو ويښتان، هډوكى، ښكرونه، نوكان اوپلې ئې چه غوړنه 

وى پاك دى مګردانسان اوخنزيرپرپوست لمونځ روانه دى اودخنزير)سركوزى( هيڅ شى حلال ندى نواستفاده هم 

  . نه ورڅه كيږى

 

  دڅـاه داوبـوتـفـصيـل

څاه كښى مردارى ولويږى نوضروردى چه ټوله اوبه له څانه راوكښل شى اوڅاه وچ شى چه حلال شى، كله چه كه په 

نورى اوبه له چينونه وڅاته راشى نومعملومه خبره ده چه پاكى اوحلالى دى. كه په څاه كښى موږك ياچوغكه 

( ٢٢لو)دمړه شى له راايستلونه به له ش ياوړوكى سورسری چوغكه يا توردلى )كوچنى تورمرغه( ياكربوړى مړشى وروسته

( سلوغوپورى اوبه له دغه څاه نه راكاږى، تفاوت په تعدادكښى دسلوغوپه ظرفيت د سلوغوتعلق لرى ٣٢نه ترديرش )

( سلوغودى. همدارنګه ٣٢( سلوغودى كه سلوغه وړه وى نوحكم دديرش)٢٢يعنى كه سلوغه لويه وى نوحكم دشلو)

( سلوغى اوبه راكښل واجب اونورى ٢٢وحكم دواجب اومستحب هم قبلوى يعنى شل)تفاوت په تعدادكښى دسلوغ

 . ( سلوغى اوبه راكښل ئې مستحب دى٧٢لس )

كه هريوله پورته ذكرشوى حيواناتوياالوتونكونه له څاه نه ژوندى راوايستل شى نوڅاه مردارنه دى بلكه حلال دى 

مى وونوپه وينوئې ټول څاه مرداريږى، دغه رنګه كه موږك داوبوراايستلوته ضرورت هم نشته، ليكن كه موږك زخ

دپيشوله ويرى نه په ځغاسته وو اوڅاته ولويدى نوواضح خبره ده چه موږك بولى كوى نوبيادڅاه اوبه ټوله مردارى 

 . شوى

ى دى ( سلوغوپور ۶٢( نه ترشپيته )۴٢كه په څاه كښى كوتره مړه شوه ياچرګه مړه شوه ياپيشومړه شوه له څلويښت )

اوبه راوايستل شى، كه په څاه كښى سپى ياخنزير ولويدى وروسته له هغه نه چه له څاه نه مړياژوندى راوايستل 

شوټوله اوبه دى له څاه نه را وايستل شى، كه انسان په اوداسه وو په څاه كښى ولويدى او له څاه نه ژوندى راوايستل 

لو يښت سلوغى اوبه دى له څاه نه راوايستل شى، كه دغه انسان شونودڅاه اوبه پاكى دى مګركه بى اودسه وو نو څ

جنب وونوبيادى ټوله اوبه له څاه نه را و ايستل شى او څاه دى وچ شى، نورحيوانات لكه پسه، هوسۍ، شغال، ګيدړه 

 : اوداسى نوركه وڅاه ته ولويدل اوله څاه نه ژوندى راوايستل شوه نوحكمونه ئې په لاندى ډول دى

. كه ددغه حيوان پسخورده مرداره وه لكه دشغال، ٢دغه حيوان پسخورده پاكه وه لكه دانسان نوڅاه پاك دى كه د .٧

ګيدړى او داسى نورنودڅاه اوبه مردارى دى ټوله اوبه دى راوايستل شى، كه پسخور ده دحيوان مكروه وه لكه 

ه نه راوايستل شى، كه پسخورده دپيشونودڅاه اوبه هم مكروه دى مستحب ده چه لس سلوغى اوبه دى له څا

  . دحيوان مشكوكه وه لكه دخره نودڅاه اوبه هم په شك كښى دى ټوله اوبه دى راوايستل شى اوڅـاه دى وچ شى

له څاه نه داوبوراايستل دميانه سلوغى په شمارسره اعتبارلرى يعنى سلوغه به نه غټه وى اونه به وړه وى، كه 

عمال شى نولومړى دى په ميانه سلواغه سره اندازه شى چه څومره ميانه سلوغى دچټكوالى په خاطرغټه سلوغه است

( ميانه سلوغو اوبه په يوه غټه سلوغه كښى ځاى شى ٢په يوه غټه سلوغه كښى ځائيږى، دمثال په توګه كه د دوو)

 . ( سلوغې اوبـه راوايستل شى٧٢( سلوغوپه عوض كښى دى په غټه سلوغه سره لس )٢٢نودشل )

څاه كښى مړحيوان پيداشو، حيوان دى له څاه نه راوايستل شى اوودى كتل شى كه دغه حيوان پړسيدلى  كه په

ووياشوړيدلى وو نو ټوله اوبه دى له څاه نه راوايستل شى، دلته دلوى او واړه حيوان توپير نشته خوڅاه دى وچ شى، 

لودى اودڅاه وچيدل هم واجب وه نوهغه  اوكه وڅاه ته ډيرى چينى )چشمى( ورخلاصى وی امكان دوچيدوئې نه در

اندازه اوبه دى راوايستل شى چه دمرداريدوپه وخت كښى په څاه كښى موجوده وى چه تعين اواندازه ئې پر درى 

( ډوله كيدلاى شى اول دڅاه اوبه دى په يوه لكړه سره اندازه كړى )ژوروالى داوبودى معلوم كړى( اودڅاه ٣)

وم كړى بيادى په دغه اندازه سره بل ځاى نژدى غار كړى له لومړى څاه نه دى اوبه پسوراواوږدوالى دى هم معل

  .راباسى پدغه غارشوى ځاى كښى دى اچوى كله چه دغه غارشوى ځاى ډك شونوڅاه پاك شو

( سلوغى اوبه ٧٢دوهم په يوه لكړه سره دى دڅاه اوبه اندازه كړى )ژوروالى داوبودى معلوم كړى( بيادى چابك لس )

( سلوغوسره دلكړى په ٧٢ه څاه نه راوكاږى په همهغه لكړه دى دڅاه اوبه اندازه كړى چه معلومه شى چه په لس )ل

( سلوغوپه اندازه نښانى كړى كله چه دآخرى نښانى لس سلوغى ٧٢اندزه څومره كموالى كيږى، لكړه دى دهرلسو)

 داوبوله اندازه كولونه په راايستلو سره داول لس اوبه راوايستل شوى نوڅاه پاك شو، په بل عبارت سره وروسته دڅاه

( سلوغودلكړى په اندازه نيم ګز تفاوت دى نو د لكړى له اولى نښانى نه بيادلكړى ترڅوكى پورى پرهرنيم ګز يوه ٧٢)

( سلوغى اوبه را و ايستل ٢٢٢( نښانى وى نوتعداددسلوغودوه سوه ته رسيږى يعنى چه دوه سوه )٢٢نښانه اوټولى شل )

شى د څاه زړى اوبه ټولى ختم شوى او څاه حلال شو. دريم موجودوالى دداسى دووكسانودى چه دنوى اوزړواوبوښه 

توپيركولاى شى اوبه دى په دوامداره توګه له څاه نه راايستل كيږى هركله چه دغو دووكسانو وويل چه زړى اوبـه 

  .خـلاصى شوى نـوڅـاه حــلال شو

( سلوغوپورى ٣٢٢( سلوغونه تردرى )٢٢٢ى دى روايت دى چه له څانه دى له دوه )له محمدنه چه دحسن)رح( زو 

اوبه راوايستل شى نوڅاه حلال دى يعنى دوه سوه سلوغى واجب اونورى سل سلوغى مستحب دى، مګرعلماء )رح( 

الااوبه وغى بوايى چه امام محمد)رح( فيصله پرغالبه څاهانودبغدادكړيده چه د بغداد په څاهانوكښى تردوه سوه سل

نه وې، پس په هغوڅاهانوكښى چه اوبه ئې تردرى سوه سلوغى ډيرى وى څوك دى دامام محمد)رح( پرقول فتوى 

نه وركوى، ولى مقاديرپه عقل نه معلوميږى، شك نشته چه دامام محمد)رح( قول وعواموته ډيره آسانى ده نولدى 

امام محمد )رح( ده، دغه رنګه بحررائق اوشرح الوقايه كبله په خزانة المفتين كښى ذكرشويدى چه فتوى پرقول د

وايى چه په قول ددوو كسانوچه دنوى اوزړواوبوتوپيركولاى شى عمل وكړل شى، په هدايه كښى هم وايى چه دغه 

 . مذهب وفقه ته نژدى دى

  كـه پـه څـاه كښى مـړحـيـوان پـيـدا شـو

ن پيدا شو اوڅوك خبرنه ووچه كله دغه حيوان وڅاه ته لويدلى كه په څاه كښى مړموږك يامړه چركه ياداسى بل حيوا

دى اودغه حيوان نه پړ سيدلى وواونه شوړيدلى وو، هغه كسانوچه ددغه څاه په اوبو ئې اودس ياغسل كړيوى په 

پاكواوبودى خپل اودس يا غسل نوى كړى اوديوى ورځى اويوى شپى لمونځونه دى بيرته را وګرځوى اوهرهغه شى 

ه څاه اوبه وررسيدلى وى بيرته په حلالواوبو ومينځى اوڅاه دى پاك كړى، امام اعظم اوبوحنيفه )رح( وايى چه ددغ

( ٣( ورځواودرو)٣كه حيوان پړسيدلى ووياشوړيدلى وونووروسته له اودس ياغسل نوى كيدونه دى د درو)

ه حيوان پړسيدلى ياشوړيدلى وى شپولمونځونه را وګرځوى مګرامام ابويوسف )رح( اوامام محمد)رح( وايى كه دغ

  يانه وى ترڅوچه ثابته شوى نه وى چه كله دغه حيوان څاه ته لويدلى وودلمونځونوراګرځول نشته

 حـيـوان پـسخـورده د انسـان او

پسخورده دانسان اودآس اودهرهغه حيوان چه دغوښوخوړل ئې روا وى پاكه ده، پسخورده دسپى او 

لكه ليوه، زمرى، شغال، پړانګ اوداسى نورومرداره ده، پسخورده د پيشو، دكوڅه ګښتى  دخنزيراوڅيرونكوچارپايانو

چرګى ياچرګ، دهغه څيرونكومرغانوچه غوښى ئې نه خوړل كيږى لكه ټپوس، كارګه پكه باښه اوداسى نوراودهغه 

غاترى مشكوكه )په حيوانانواوخزندګانوچه په كوروكښى ژوندكوى لكه موږك او مار مكروه ده، پسخورده دخره اود

شك( ده، كه څـوك دلمانځه پروخت داودس كولودپاره اوبه پيدا نه كړى دخره ياغاترى په پسخورده اوبودى اودس 

 وكړى بيادى تيمم ووهى او لمونځ دى وكړى، كه اول تيمم ووهى بياپه دغه پس خورده اوبواودس وكړى صحيح دى

. 

 احـكام تـيـمـم بـيـان او د

اوطهارت لوى ركن دى چه په آيت اوحديث سره ثابت دى دقرآن كريم دسورت المـآئدة په شپږم آيت تيمم دپاكۍ 

مبارك كښى الله )ج( فرمايى﴿فلم تجدوامآء فتيموا صعيداطيبا﴾ يعنى كه مو اوبه پيدانه كړى نوپرپاكه ځمكه تيمم 

تيمم مسلمان لره پاكى ده ترڅوچه اوبه وكړى، رسول الله )ص( فرما يى﴿التيمم طهورالمسلم مالم يجد الماء﴾ يعنى 

ئې نه وى پيداكړى، كه يوڅوك مسافروو يادښاراوكلى نه دباندى وتلى وو داودس تازه كولودپاره ئې اوبه پيدانه كړى 

( ميل ياتريوميل هم اضافه وه يائې اوبه ٧اومسافه په مابين كښى دده او دښار)مسافه په ما بين كښ دده اوداوبو( يو)

خودغه شخص ناروغه وو ويريدى چه استعمال د اوبوبه ناروغى ورزياده كړى ياويريدى كه دجنابت غسل وموندلى 

په اوبو وكړى يخنى به ئې مړكړى يابه ئې ناروغى ورزياده كړى نوپه پاكه خاوره دى تيمم وكړى، په تيمم كښى نيت 

ت كوم له زړه داخلاصه تيمم وهم فرض دى اوپه اوداسه كښى نيت مستحب دى، په خوله نيت كول داسى دى )ني

په پاكه خاوره چه بى اودسى رانه ليرى شى اولمونځ راته رواشى( كه تيمم دقرآن دتلاوت دپاره وى نو داسى دى 

ووائى)نيت كوم له زړه داخلاصه تيمم وهم په پاكه خاوره چه بى اودسى رانه ليرى شى اوتلاوت دقرآنكريم راته 

اړو لاسونوخپړى اوګوتى پرپاكه خاوره وهل دى چه په اول ځل به په دواړولاسونومخ رواشى(، تيمم دوه وارى د دو 

مسح كوى اوپه دوهم ځل به ښى لاس دكڼ لاس په خپړه اوګوتو اوكيڼ لاس دښى لاس په خپړه اوګوتوسره مسح كوى 

ى نابت دلير خو د دواړولاسوڅنګلى په مسح كښى شامل دى، تيمم كه دبىاودسۍ دليرى كولودپاره وى اوكه دج

كولودپاره وى فرق ئې نشته ددواړودپاره دغه تيمم دى، په نظردامام اعظم ابوحنيفه )رح( اوامام محمد)رح( تيمم 

په هرهغه شى سره روادى چه دځمكى له جنس نه وى لكه خاوره، ريګ، ډبره، ګچ، اهاك رانجه، زرنيخ او داسى نور، 

اورى اوريګ نه په بل شى روانه دى، همدارنګه امام شافعى)رح( وايى مګر امام ابى يوسف )رح( وايى چه تيمم بيله خ

چه يواځى او يواځى په خاوره روا دى ځكه چه الله )ج( فرمايلى دى ﴿صعيدا طيبا﴾ دطيب معنى پـاكه اوامام 

 . شافعى)رح( وايى چه د صعيد معنى شنه كونكى دوښو نوپرښرنه اوترخه ځمكه تيمم روانه دى

ټول هغه څه چه اودس په ماتيږى تيمم هم په ماتيږى، برسيره پرهغه كه چااوبه وليدلى  دتيمم ماتونكى :

 . اوپراستعمال داوبو ئې قدرت ومونده تيمم ئې مات )ضايع( شو

هغه څوك چه دلمانځه په اول وخت كښى داودس اوبه نشى موند لاى اواميدكوى چه ترآخروخت پورى به اوبه 

ترآخروخت پورى وځنډوى، كه ئې اوبه وموندلى نو اودس دى وكړى اولمونځ دى  پيداكړم نومستحب ده چه لمونځ

وكړى كه ئې اوبه ونه موندلى نو تيمم دى وكړى، ترڅو چه اوبه ئې نه وى موندلى ټول لمونځونه دى په دغه تيمم 

. تيمم  كوی وكړى كه فرضى وى اوكه نفلى وى، مګرامام شافعى)رح( وايى چه هرفرضى لمونځ ته به عليحده تيمم

روادى وجوړاوروغ ته كه څه هم مقيم اوپه ښاركښى وى، كه يوه جنازه دلمانځه دپاره حاضره شى اومتصرف دجنازى 

بل څوك وى كه لمونځ كونكۍ ويريدى كه دجنازى دلمونځ دپاره داودس په كولومشغول شى دجنازى لمونځ ورنه 

خترونوولمانځه ته حاضرشوبىاودسه وو او ويريدى كه په تيريږى نودتيمم كول ورته روادى، همدارنګه كه څوك دا

اودس كولومشغول شى ټول لمونځ ورنه تير يږى نوتيمم دى وكړى اوپه لمونځ كښى دى شريك شى، هرهغه لمونځ 

چه عوض نلرى اوپرپاته كيدوئې ويره وى تيمم ورته روادى لكه د جنازى اواخترونولمونځ، هرهغه لمونځ چه عوض 

قضاء كيږى تيمم ورته روانه دى، همدارنګه كه څوك د جمعى لمانځه ته حاضرشواوويريدى كه په  لرى كه څه هم

اودس كولومشغول شى لمونځ ورنه تيريږى، تيمم دى نه كوى خپل اودس دى تازه كړى كه ئې دجمعى په لمانځه 

 څلورركعته فرضكښى ګډون كولى شوپه لمانځه كښى دى ګډون وكړى كه ئې ګډون نشواى كولاى نودماپښين 

دى وكړى، همدارنګه كه دوخت تنګى وه او د اودس په مشغولادلمانځه وخت تيريدى نوتيمم دى نه كوى بلكه 

  . اودس دى وكړى اودلمانځه قضاء دى راوړى

دامام اوبوحنيفه )رح( اوامام محمد)رح( په نظرمسافرچه په بار كښى ئې اوبه هيرى شويوى تيمم ئې وكړاولمونځ ئې 

ړ د لمانځه وخت لانه وو تيرشوى چه اوبه ورپياد شوى نولمونځ دى نه راګر ځوى مګرامام ابى يوسف )رح( په وك

وايى چه لمونځ دى راوګرځوى پرتيمم كونكى غوښتنه داوبونشته ترڅو غالب ګمان ئې نه وى چه اوبه وده ته نژدى 

ه نه په وخت كښى اوبه پيداكړى دلما دى بلكه تييم دى وكړى اولمونځ دى وكړى كه څه هم ورو سته له لمانځ

نځه راګرځيده ورباندى نشته، داحكم په صحرا كښى دى ولى چه غالبه په صحراكښى اوبه نه وى مګرپه 

آبادوځايوكښى طلب داوبو واجب دى، كه ئې ګمان غالب شوچه دلته اوبه شته يعنى په يوه علامه سره لكه شنى 

 . ب د اوبوبه كوىونى نوتيمم ورته روانه دى، تر څوچه طل

 

 مسح بيان موزو باندى د پر

درسول الله )ص( په قول اوفعل )سنت( سره مسح پرموزوباندى روا ده، له هرهغه بى اودسى نه چه اودس كول 

پرواجب وى يعنى كه پرچاغسل واجب وى نومسح پرموزو ورته روانه ده، له حضرت امام حسن بصرى )رح( نه روايت 

ان اصحا بان )رض( ليدلى دى چه ټولو پرموزو مسح روابلله اوعمل ئې په كوى، حضرت امام ( كس١٢دى چه ما اويا )

اعظم اوبوحنيفه )رح( وايى ماهغه وخت جواز دمسح پرموزوباندى وركړچه ماته دورځى درڼاپشان حديث ورسيد 

ه وى منكروى، همدارنګه امام اعظم صاحب )رح( وايى زه ويره دكفرپرهغه چالرم چه پرموزوباندى له مسح ن

دموزواغوستل او مسح پركول يواځى د اودس دتكميل نه وروسته شرط نه دى بلكه داودس دتكميل نه مخكى ئې 

هم اغوستلاى شى اوورپسى دى نوراودس وكړى، داچه قدورى )رح( كامل طهارت ليكلى دى مقصد ئې جنابت دى 

دموزواغوستل اومسح كول ورته روادى دمسح  يعنى كه څوك جنوب وو لازم به اول اودس بيا غسل كوى، وروسته

شروع له بى اودسى نه وروسته ده، دمسح مدت پرموزو د مقيم دپاره يوه شپه اويوه ورځ ده، كه په دغه يوه شپه 

اويوه ورځ كښى ئې اودس مات شونوداودس نوى كولوسره بيادپښو وينځل نشته بلكه پرموزومسح كول شته، 

ه وروسته له بى اودسى نه درى ورځى اودرى شپى دى، د مسح كولوترتيب دلاس همدارنګه دمسح مدت ومسا فرت

په لوندوګوتو او ورغوى سره دموزو پر ښكاره حصه له پښى له ګوتونه ولوړخواته ترپنډۍ پورى دلاس كشول دى چه 

ه دښى پښى بدګوتوخطونه پرموزه ولويږى خودلاس ګوتى به سره موښتى نه وى بلكه خلاصى به وى نوپه دغه ترتيب 

موزه په ښى لاس سره اودكيڼى پښى موزه په كيڼ لاس سره مسح كوى، پرموزوباندى مسح كول لږترلږه د لاس په 

مابينى دروګوتوسره فرض ده يعنى كه دغه مسح په دووګوتووشى نو فرض ئې پريښوده اومسح صحيح نه شوه . هغه 

نكۍ بوټ اوموزه يوشان دى، كه ديوى پښى موزه ډيره بوټ چه دپښى بجلكى پټوى دموزى حكم لرى، يعنى غاړه لرو 

څيرى وى چه دپښى درى وړى ګوتى يا د درو وړوګوتوپه اندازه پښه ورڅه معلوميږى نو د دواړوپښوپرموزومسح نه 

صحيح كيږى، كه لږ څيرى وى بيا مسح پررواده . لكه څنګه چه مخ كښى هم ذكرشوه پرچاچه غسل واجب وى 

و ورته روانده، په يوه حديث شريف كښى چه روايت يى نسائى اوترمذى كړيدى ذكرشويدى )جنوب وى( مسح پرموز 

( ورځى اوشپى ٣چه صفوان دعسال )رض( زوى وايى رسول الله )ص( موږ ته امروكړچه تاسى مسافرياست درى )

 به غسلخپلى موزى مه كاږى بلكه مسح پركوى، مګركه څوك جنوب شى هغه به موزى كاږى اول به اودس اوبيا

  . كوى وروسته به موزى په پښوكوى او مسح به پركوى

دمسح ماتيدونكى : هرهغه عمل چه اودس په ماتيږى مسح هم په ماتيږى، برسيره پردغواعمالوكه دمسح مدت 

پوره شى يا موزه له پښى نه وايستل شى مسح ماتيږى، كله چه مدت دمسح پوره شو او شخص په اوداسه وونوموزى 

باسى پښى دى ووينځى نوراودس تازه كول نشته بيرته دى موزى واغوندى مسح دى ورباندى وكړى دى له پښوو 

اولمونځ دى اداكړى، كه څوك مقيم وو موزى ئې په پښو كړى اومسح ئې پروكړه دمسحىمدت يوه ورځ اويوه شپه 

ى، امام شافعى )رح( پوره شوى نه وه په سفر ولاړى نودغه مسح هم مسافرشول مدت ئې درى ورځى اودرى شپى د

  . وايى چه دغه مسح مسافر كيدلى نشى بلكه دمقيم مسح دى ختم كړى بيا دى دسفرمسح په سفركښى وكړى

كه څوك مسافروواومسح ئې كړيوه يوه ورځ اويوه شپه يااضافه ترشپى اوورځى ورباندى تيره شوه مقيم شونومسح 

ى له پښونه وباسى كه ورځ اوشپه نه وه ورباندى تيره شوى ئې هم مقيم شول اومدت ئې هم پوره شولازم ده چه موز 

  نوموزى دى نه وباسى مدت دمسح دى پوره كړى بيادى موزى وباسى

كه چاموزى په پښوكړى اوبرسيره ئې جرموقى په پښوكړى مسح پرجرموقو رواده )جرموق هغه لوى بوټ دى چه 

رجرابوهغه وخت رواده چه دجرابوشااوخواڅرمن ګنډلى دموزودساتلو د پاره برسيره پرموزواغوستل كيږى( . مسح پ

وى يائې تلى له څرمنى وى، امام اعظم اوبوحنيفه )رح( وايى هغه جرابى چه نه ئې تلى له څرمنى وى اونه ئې 

شااوخواڅرمن ګنډل شويوى مسح پرروانه ده مګر ياران )رح( وايى چه مسح پرجرابورواده چه جنسيت ئې داسى 

معلومه نه شى اوبه جذب نه كړى اوبيله كشك اوتناب نه پرپنډيوموښتى وى . مسح پرلنګوټه، سخت وى چه پښه تر 

پرخولۍ ، پر بقره )بوغره( اودستكلوباندى روانه ده، كه دبدن كوم ځاى زخمى يامات وى اوتړل شوى وى داوداسه 

، كه زخم جوړنه وو او پنډكۍ په وقت كښى دهغه خلاصول يازخم ته داوبورسيدل تاوان ولرى نومسح لازم اوپررواده

ورڅه ولويده بيرته دى پنډكۍ پركښيږ دى كه ئې تړل غوښتل بيرته دى وتړى بلى مسح ته ضرورت نشته هغه 

مخكنۍ مسح كافى ده، مګركه زخم جوړشوى وو اودغه شخص په اوداسه وو مسح باطله شوه يواځى هغه ځاى دى 

 . ومينځى نوى اودس تازه كول نشته

 حيض بيان د

كه څه هم بيان دحيض دى دنفاس احكام ورسره مل دى، مصنف )رح( ځكه عنوان دحيض وركړچه حيض ډيرواقع 

لوست نشى كولاى دحيض نفاس اواستحاض له احكامونه بى  درى ليك او او كيږى، ډيرى ميندى اوخوندى دپښتو

چه په  شروط الصلوة لوستى دىبرخى پاته دى، كه څه هم بعضو په وړكتوب كښى سه پاره، قرآنكريم، پنج كتاب او 

هغوى كښى ددغه احكاموبيان نشته اوس چه لوى ښځى شويدى له يوى خوامحرم ښوونكۍ نه لرى او له بلى 

صيلى په سبب تف حيا خواښونكۍ دشرم اوحياپه سبب تفصيلى ښوونه نشی كولاى اونه هم زده كونكې دشرم او

درى سواد ترلاسه كړيدى كولاى شى په ډيره  او پښتو دخوندو  او پوښتنه كولاى شى، له نيكه مرغه نننۍ ميندو

 خوندوته دى هم ښوونه ميندو او ځان ښوونكۍ وګرځوى بلكه بى خبرو آسانى سره دغه پښتو قدوري نه يواځى د

  . وكړى

 حيض هغـه وينـه ده چـه دبالـغى ښځى داولاد دجـوړيدولـه ځاى )رحيم( نه راوزى، دحيض كمه مده درى ورځى او

حيض نه دى بلكه استحاضه )مريضى( ده،  دا لږ وه نو ( شپو٣) درو او ( ورځو٣) ه دوينى راوتل تردرودرى شپى ده ك

هم  دا وتل نو وروسته هم وينه را شپو او ( ورځو٧٢( شپى ده، كه له لسو )٧٢( ورځى اولس )٧٢حيض لس ) ډيره مده د

ړى اوسپيرى اوبه حيض نه دى بلكه استحاضه )مريضى( ده، ښځه چه دحيض په مدت كښى له رحيم نه سرى، ژ

حيض خـلاص شو، حيض له حـايضى ښځى  راوتل ووينى هغه ټول حيض دى، كله چه خاص سپينى اوبه را ووتلى نو

 ونځونولم د نه لمـونځ ساقطوى يعنى ښځه به دحيض په مدت كښى لمونځ نه كوى كله چه له حيض نه پاكه شوه نو

كله چه له حيض نه  ى روژه نيول حرام دى خوقضاء هم ور باندى نشته همدارنګه ښځى ته دحيض په مدت كښ

ښځى روژه وه حيض ورته راغى روژه  قضاء راوړى، كه د روژو به د بيا روژى مياشت هم تيره شوه نو د پاكه شوه او

ئې ماته شوه ترروژه مات پورى روژه ساتل حرام دى، كله چه له حيض نه پاكه شى ددغى ورځى دروژى قضاء به 

مياشت كښى ښځه په حيض كښى وه دورځى په مابين كښى له حيض نه پاكه شوه  راوړى همدارنګه كه دروژى په

 هم دى ددغى روژى قضاء راوړى، كومه ښځه چه په حيض كښى وى مسجد روژه مات پورى دى امساك وكړى او تر

ځايوالى نه كوى حايضه ښځه  ميړه سره دى يو كور )بيت الله( دى طواف نكوى، د خداى پر د ته دى نه داخليږى او

هغه څوك چه بى اودسه وى قرآن  كوم څوك چه جنب وى د قرآن كريم لوست دى نه كوى، هر فاسه ښځه يان او

شريف ته دى لاس نه وروړى )جنوب، حايضه، نفاسه( درى واړه بى اودسه دى قرآن شريف ته لاس وروړل ناروادى، 

 او ( ورځو٧٢لس ) نو بهيدل دوي حائضى ښځى د مګرپه يوه پاك ټكرى ياكوم بل پاك شى سره ئې نيول روادى، كه د

پوره ديوه لمانځه وخت نه وى تيرشوى دميړه سره وطى  چه غسل ئې نه وى كړى يا نه مخكى ودريدل ترڅو شپو

دريدل  وينى كامل بايد د بيرته جارى شى نو بيا )يوځايتوب( كول ناروادى، ځكه چه دحيض وينه كله كله ودريږى او

وسره وپيژندل شى، امام محمد )رح( فرمايلى دى چه ښځى ته دلمانځه په غسل يا د لمانځه په يوه مكمل وخت تيريدل

ميړه سره يوځاى كيدل روادى مګرپه دغه تيمم سره لمونځ  سره د ديوه وخت تيريدلو نه مخ كښى دتيمم په وهلو

 ورته روانه دى له ښځى سره دحيض په وخت كښى دنارينه يوځاى كيدل لويه )كبيره( ګناه ده چه علاج ئې په توبه

 ميړه سره له غسل نه مخكى د وينى بهيدل پرلسمه ورځ ودريدل نو رنګه كه دښځى دخيرات سره كيږى، همدا او

 . ځايوالى ورته روادى ځكه چه حيض له لس ورځونه زيادنشته مګرغسل ته انتظاركول مستحب دى يو

بى ګڼل كيږى چه په عر  پاكى د دوو وينوچه په مابين كښى د دوو وينوراشى هغه لكه جارى وينه يعنى ټوله حيض

)طهرمتخلل( ورته ويل كيږى، دطهرمتخلل په باب ډيرقولونه اواختلافات شته چه د فتاواوو په كتابوكښى ئې په 

تفصيل سره ذكرشويدى، په ټولو كښى دحضرت امام ابى يوسف )رح( قول آسانه دى چه فرمايى كه ميانګړى پنځلس 

تنى وينه سره ګډيږى، كه ترپنځلس ورځوكم ووهغه فاضل نه دى، ورځى ووفاضل ګڼل كيږى يعنى مخكنى او وروس

كه تردرو ورځوكم ووهغه په اتفاق سره فاضل نه دى بلكه ټوله پرله پسى وينه ګڼل كيږى، مګرامام اعظم ابوحنيفه 

)رح( وايىكه طهر)پاكى( درى ورځى يااضافه تردروورځووى هغه فاضل دى، ولى امام ابى يوسف )رح( ئې فاضل نه 

ګڼى كه څه هم لس ورځى وى، په كتابوكښى ذكرشويدى چه امام اعظم )رح( وقول ته دامام ابى يوسف )رح( رجوع 

كړيده اوډيرفقها)رح( هم دامام ابى يوسف )رح( قول تائيدوى . كم مدت دپاكۍ پنځلس ورځى دى ډيرمدت ئې 

اكى وروسته په مياشتومياشتو پ پاى نه لرى ځكه چه دښځوطبيعتونه مختلف دى بعضى ښځى له عيال زيږولونه

وى، ترڅوچه وينه ښكاره كيږى ښځه به هم لمونځ كوى اوهم به روژه نيسى كه څه هم كال يادوه كاله يابالاتيرشى، 

( ورځواوشپونه كمه وه ٣كله چه د ښځى دبولوله ځاى نه وينه په بهيدلوشروع وكړى كه دغه دوينو بهيدل له درو)

زياده وه استحاض )مريضى( بلل كيږى پس داستحاض دوينو حكم دپوزى دوينوحكم  ( ورځواوشپو نه٧٢ياله لسو)

دى يعنى نه دلمونځ پريښودل شته نه د روژى خوړل شته اونه له خاوندسره ديوځايوالى پرهيزشته وليکن هرلمانځه 

 يدل نومريضىته به اودس نوى كوى، كه اميدوارى ښځى درى ورځى يالس ورځى له بولوله ځاى نه دوينوبهيدل ول

يا استحاضه بلل كيږى، همدارنګه كه كومى ښځى شپږورځنى د حيض عادت درلودى اوپه يوه مياشت كښى 

دوينوبهيدل ترشپږ ورځوبالاشونوترلسوورځوپورى دى نه لمونځ كوى اونه دى روژه نيسى، كه پرلسمه ورځ دوينى 

( ورځونه وروسته ټول ١رځوبالاشوه د اوو)بهيدل قطع شوه نوټولى لس ورځى دحيض دى كه دوينى بهيدل ترلس و 

( ورځونه وروسته دلمونځونواوروژو قضاء راوړى، همدارنګه كه دښځى نفاس ١استحاضت دى، داښځه به له اوو)

( ورځوتيرشى هغه مرض دى، كه ځوانى نجلكۍ ته دحيض سره سم دوينى دبهيدلوناروغى ورپيښه ۴٢ترڅلويښت )

( ورځى ئې دحيض اوپاتى ٧٢شوه نودامام اعظم اوبوحنيفه )رح( په مذهب اودامام محمد )رح( په مذهب اولى لس )

رځى اوشپى دى ( ورځى ئې د استحاضت )مريضى( دى، كه دغه نجلكۍ لنګه شى نفاس ئې څلويښت و ٢٢شل )

متباقى ورځى اوشپى ئې مريضى )استحاضت( دى، مګرامام ابى يوسف )رح( وايى چه حيض ددغى نجلكۍ دلمونځ 

اودروژى په حق كښى درى ورځى اوشپى دى چه كمه مده دحيض ده اودطلاق دعدى په حق كښى دحيض مدت 

 تياره څڅيږى يائې له پوزى نه هميشهلس ورځى اوشپى دى، مستحاضه ښځه يا هغه څوك چه بولى ئې هميشه بى اخ

وينى څاڅى يائې هميشه بى اختياره ګيډه بهيږى يائې هميش بى اختياره بادجارى وى ياكـوم زخـم وى چه وينه ئې 

نـه دريږى د هـروخت لمانځه ته دى اودس نوى كوى اوپه دغه اودس دى دهغه وخت ټول لمونځونه چه خوښ ئې 

فل وى اداكړى، ددغومعذوركسانوجامى كه دلمانځه په وخت كښى مردارى وى كه فرض وى كه سنت وى كه ن

شى باك ئې نشته مګردبل اودس نوى كولوپه وخت كښى به هغه مردارى جامى وينځى، امام شافعى)رح( وايى چه 

دهر لمانځه دپاره به جدااودس نوى كوى يعنى دوه فرض لمونځونه په يوه اودس نشى اداكولاى، كله چه دلمانځه 

 . وخت تيرشونوددوى اودسونه هم باطل شوه، دبل وخت د لمانځه دپاره به اودسونه نوى كوى

  

(c) ketabton.com: The Digital Library



 21  

Download from: ketabton.com 

 د نـفاس بيـان

نفاس هغه وينه ده چه وروسته دكوچنى له زيږيدلونه دښځى له رحيم نه رابهيږى، كومى وينى چه له اميدوارى 

ترراو تلوله ښځى له رحيم نه راوزى  ښځى نه راوزى او هغه وينى چه دكوچنى دزيږيدلوپه وخت مخكى دكوچنى

استحاض )مريضى( ده، هم به لمونځ كوى اوهم به روژه نيسى، كه له ښځى نه دلمانځه پروخت مخكى دكوچنى 

ترراوتلووينه جارى شوه دغه لمونځ به كوى كه ئې اودس كولاى شو اودس دى وكړى كنه تيمم دى وكړى لمونځ 

ياپه اشاره سره اداكړى كه دلمانځه وخت ورنه تيرشوددغه لمونځ قضاء به راوړى، دى په ولاړه ياپه ناسته ياپه پروتى 

كم مدت دنفاس حد )اندازه( نلرى ولى ډير مدت ئې څلويښت ورځى دى كه له څلو يښت ورځونه زيادشى 

ه لنواستحاضه ده، بعضى ښځى كه څه هم له نفاس نه پاكى شى بياهم دوى د نفاس څلويښت ورځى پوره كوى نه دال

)ج( لمونځ كوى اونه ئې روژى نيسى چه دبى علمۍ اوبى خبرۍ نتيجه ده، څرنګه چه دنفاس كم مدت معلوم نه 

دى نو هر كله چه دوينى جريان ورك شو ښځه به غسل كوى اودخپل پروردګارعالم عبادت به په ښه شوق اوزوق 

شوه اوپخواهم داښځه لنګه شويوه سره كوى. كه دښځى دلنګون نه وروسته دوينى بهيدل ترڅلويښت ورځوبالا 

دنفاس عادت ئې شل ياپنځه ويشت يا ديرش ورځى وو نواوس به هم دپخوادعادت سره دنفاس ورځى حسابوى، 

غسل به كوى له عادت وروسته چه هرڅوورځى تيرى شويوى دهغوورځو دلمونځونو او روژو قضاء به راوړى متباقى 

نه وو نونفاس ئې څـلويښت ورځى دى، حضرت امام ابوحنيفه  ورځى استحاض دى، كه ددغى ښځى عادت دنفاس

)رح( او امام ابى يوسف )رح( وايى كه ښځى دوه بچيان وزيږول نفاس ئې له لومړى بچى دراوتلووروسته شروع كيږى، 

امام محمد)رح( اوامام زفر)رح( وايى چه ددغى ښځى نفاس له دوهم بچى له را وتلووروسته شروع كيږى، څلورواړه 

 مامان موافق دى چه ددغى ښځى نفاس دعدت دتيريدوپه باب ددوهم بچى دراوتلو وروسته شروع كيږىا

 بـيـان پـاكـۍ لـه نـجـاسـت نـه د

نجاست دوه قـسمه دى يونجاست حكمى دى بل نجاست حقيقى دى، حكمى نجاست لكه بى اودسى ياجنابت چه 

مصنف )رح( اول دحكمى نجا ست بيان وكړ، اوس دحقيقى ترحقيقى نجاست قوى اوډيردلمانځه مانع دى ځكه 

نجاست لكه بولى شراب، ګنګى او داسى نوروبيان كوى. حقيقى نجاست پردوه قسمه دى اول مرئى نجاست چه 

وچ شى په سترګوليدل كيږى لكه ګنګى، خوشايى اوداسى نور دوهم غيرمرئى هغه نجاست دى چه وچ شى په 

رنګ ئې معلو ميږى لكه شراب بولى، منى اوداسى نور. پرلمونځ كونكى واجب دى  سترګونه ليدل كيږى كه څه هم

چه نجاست له خپل بدن اوله خپلوجامو اوله هغه ځاى نه چه لمونځ پركوى ليرى كړى، امام اعظم اوبوحنيفه )رح( 

لو امكان دليرى كو اوامام ابى يوسف )رح( وايى چه دنجاست ليرى كول په اوبو اوپه هرهغه بهيدونكى مائع سره چه 

د نجاست ولرى روا دى لكه سركه، دګلګلاب اوبه )عرق ګلاب(، دصابون اوبه او داسى نور، مګرپه شيدوسره د 

نجاست ليرى كول روانه دى، ياران رحمة الله تعالى عنهما وايى كه موزه ياغاړه لرونكۍ بوټ په حقيقى مرئى 

دى دغه موزه يابوټ په ځمكه پورى ومښل شى چه نجاست  نجاست سره ولړل شى وروسته له نجاست له وچيدلونه

ورنه ليرى شى لمونځ دى ورسره اداكړى، منى چه حقيقى غيـر مرئى نجاست دى كه موزه په ولړل شى اودغه منى 

لانده وه موزه دى ومنځل شى چه منى ورنه ليرى شى، كه منى پرموزه باندى وچ شوه نومنى دى له موزى نه وګرول 

منى له موزى نه ليرى شوه لمونځ ورسره روادى، مګرامام شافعى )رح( وايى منى پاك دى كه لانده وى شى كله چه 

اوكه وچ وى پريمنځل دموزى واجب ندى، كه هنداره ياتوره يابل نورانى جنس په نجاست ولړل شى دپاكيدودپاره 

است په مسح سره ليرى شو كه په ځمكه سره مسح كول كفايت كوى ځكه چه نجاست نه په ننوزى او دباندنى نج

ځمكه په نجاست ولړل شى اودغه نجاست په لمرسره وچ شى نښان )اثر( دنجاست ورك شى نوپرهغه ځمكه لمونځ 

روادى، مګر تيمم پرروانه دى ځكه چه دتيمم دپاره پاكه ځمكه په قرآن سره ثابته ده چه قول دخداى )ج( دى 

له وچيدونه په حديث سره ثابت ده قول د عليه السلام دى ﴿ زكواة  ﴿فتيممو صعيدا طيبا﴾، د ځمكى پاكى وروسته

الارض يبسها﴾، كه بدن ياجامى په غليظ)قوى( نجاست سره ولړل شى لكه وينه، ګنګى، بولى شراب اوداسى نور 

اومقدار دنجاست يودرهم ياتريوه درهم ليږ وى اولمونځ كونكى دغه نجا ست نه وى ليدلى لمونځ وكړى لمونځ ئې 

صحيح دى، كه مخ كښى له لمانځه دغه نجاست ووينى بيالمونځ وكړى نولمونځ ئې مكروه دى، كه مقداردنجاست 

تريوه درهم بالاووكه څه هم لمونځ كونكۍ له نجاست نه بى خبره وى لمونځ ورسره روانه دى، كه ئې لمونځ ورسره 

ى لكه دهغه حيوان بولى چه غوښى ئې خوړل كړيوو بيرته به ئې راګرځوى، كه دچاجامى په خفيف نجا ست ولړل شو 

كيږى لكه دپسه بولى يادوزګړى بولى يادغويى بولى اوداسى نور، ترڅوچه څلورمه حصه دهغه جامى نه وى لړل 

شوى لمونځ ورسره روادى، كه څلورمه حصه يا اضافه ترڅلورمى حصى دهغه جامى لړل شويوه نوبيالمونځ ور سره 

  . روانه دى

( قسمه دى، اول له جامى څخه ليرى كول دهغه ٢ه نجاست څخه چه وينځل ئې واجب دى پردوه )پاكوالى له هغ

نجاست چه په سترګوئې جنسيت معلوميږى لكه ګنګى، خوشايى اوداسى نور په اوبو سره پاكول دى ترڅوچه 

جاست شواودن جنسيت، رنګ او بوى ئې پرجامه پاتى نه شى، مګركه دپاكۍ دپاره تودى اوبه او صابون استعمال

اثرورك نه شونوباك ئې نشته جامه پاكه شوه او لمونځ ورسره روا دى، دوهم له جامى څخه ليرى كول دهغه نجاست 

چه وروسته له وچيدونه ئې جنسيت په سترګونه معلوميږى په اوبو سره پاكول دى ترڅوچه دويځونكى يقين شى چه 

  .نجاست ورك شو

 استـنـجـاء بـيـان د

ه تيګه )ډبره( يالوټه ياپه داسى شى سره چه دتيګى يا دلوټى له جنس نه وى سنت ده، كوم عدددتيګى استنجاء پ

يادلوټى نشته كه داستنجاء ځاى په يوه لوټه پاك شى ياپه دوولوټوپاك شى اصل مقصد پاكوالى دى، خووروسته دلوټى 

( آيت مبارك﴿ ٧٢٥دسورت توبى يوسل اواتم )له استعمال نه په اوبوسره استنجاء افضليت لرى، كله چه دقرآن شريف 

فيه رجال يحبون ان يتطهروا﴾ يعنى په قباه كښى خلګ دى چه دځان دښه پاكولو سره مينه لرى، د سعودى عربستان 

دمدينى شريفى دقباه د اوسيدونكوپه توصيف نازل شونورسول الله )ص( وقباه ته ورغى او هغوخلګوته ئې وويل چه 

ظافت اوپاكۍ توصيف كړيدى، ستاسى پاكى څه شى ده؟ هغوى په ځواب كښى ورته وويل خداى پاك ستاسى دن

چه موږ دډبرى تراستنجاء وروسته په اوبوهم استنجاء كوو، آنحضرت )ص( ورته وويل چه دغه صحيح كاردى . كه 

ه ضروربه پنجاست له استنجاء له ځاى نه تيرى كړى وواوډيرځاى لړل شوى وونوپه ډبره استنجاء صحيح نه ده 

اوبوياپه بله مائع استنجاء كوى، اواستنجاء په هډوكى، په خوشايى، په ډوډۍ اوپه مالګه سره روانه ده، همدار نګه 

كه عذرنه وى په راسته لاس هم استنجاء روانه ده، دتشناب كاغذ چه نه ليك ور باندى كيدلاى شى اونه دكاغذ 

 . رواده حيثيت لرى او نه دكوم بل كار وړدى استنجاء په

 

 لـمــانـځـه بـيـان د

طهارت چه شرط دلمانځه دى مصنف ) رح( په ټولوقسمونوسره بيان كړ، اوس نوبت اصل لمانځه ته چه داسلام 

دمقدس دين دوهم ركن دى راورسيدى، لمونځ دمعراج په شپه كښى فرض شويدى ټولو كتابودحديثو ئې روايت 

افغانستان دكابل چاپ د لمانځه بيان داشان خوږ ليكلى دى چه كړيدى، دپښتوسيرت النبى دريم ټوك دګران 

دمعراج په شپه برسيره پرنوروعطاياؤ وحضرت محمد )ص( ته آوازوشوچه پرامت دى پنځوس لمونځونه فرض شوه 

حضرت محمد )ص( دبيرته راتګ په وخت كښى له حضرت موسى عليه السلام سره وليدل اوموسى عليه السلام 

ه چه دپاك خداى )ج( له خاص بارګاه څخه تاته څه احكام دركړل شول؟ حضرت محمد )ص( ورته پوښتنه ورنه وكړ 

وويل چه پر امت مى پنځوس وخته لمونځ فرض شو، حضرت موسى عليه السلام ورته وويل چه مابنى اسرائيل ښه 

ته حمد )ص( بير تجربه كړيدى ستاامت به دابارپورته نكړاى شى، ته بيرته وخداى )ج( ته عرض وكړه حضرت م

وخداى )ج( ته عرض وكړچه اى پاكه خدايه زماامت ډير كمزورى اوډيرضعيفان دى، حكم ورته وشوچه 

دلسووختولمونځونه ورته معاف شول، كله چه حضرت محمد )ص( بيرته راوګرځيد موسى عليه السلام دبياعرض 

بښل شول په همدى ډول حضرت محمد )ص( كولومشوره ورته وركړه، ددى وارى دبياتګ په اثرلس لمونځونه نور ورو 

څوواره دحضرت موسى عليه السلام په مشوره دخداى پاك په درباركښى بيابياعرضونه وكړل ترڅوچه په يوه شپه 

اوورځ كښى پنځه وخته لمونځونه پاته شول، حضرت موسى عليه السلام بياهم مشوره وركړه چه دډيرتخفيف 

رنوماته له خـداى )ج( څخه حيا راځى، آوازوشوچه ﴿لايبدل القول لدى﴾ غوښتنه وكړه حضرت محمد )ص( وويل نو 

يعنى اى محـمده! زماپه حكم كښى تغيرنشته، كله چه حضرت محمد)ص( سوال بس كړنو د خداى پاك له لورى نه 

داسى يوآوازوشو﴿قدامضيت فريضتى وخففت عن عبادى﴾ يعنى ماپوره كړه خپل فرض اوتخفيف مى وركړبندګانوته، 

  . ونځونه به پنځه وى ليكن دهرى نيكۍ بدل به يوپه لس وى، چه داپنځه به هم پنځوس شىلم

دلمانځه وختونه : دسهاردلمانځه اول وخت كله چه دوهم سپينوالى دآسمان په كناروكښى پاشلى معلوم شى)دوهمى 

اول وخت دلمردزوال  سفيدى ياصبح صادق( اوآخروخت دسهاردلمانځه دلمـرڅرك تر مخه دى . دماپښين دلمانځه

نه وروسته اوآخروخت ئې دامام اعظم اوبوحنيفه )رح( په نيز ماسيوادوخت له سيورى نه چه سيورى ديوه جنس 

دوه چنده ته ورسيږى، مګرامام ابى يوسف )رح( او امام محمد)رح( وايى ماسيوادوخت له سيورى نه كله چه سيورى 

د لمانځه دى، اول وخت دمازديګردلمانځه چه دماپښين  ديوه جنس يوه چندته ورسيږى آخر وخت دماپښين

دلمانځه وخت تيرشى او آخر وخت ئې دلمرلويدونه مخكى دى، مګرحسن بن زياد)رح( وايى چه لمرژيړشى 

دمازديګردلمانځه وخت تيرشو زموږ په مذهب دغه وخت لمونځ مكروه دى، دماښام دلمانځه اول وخت له 

ئې چه شفق نه وى لويدلى، په نيز دامام اعظم )رح( شفق هغه سپينوالى دى چه  لمرلويدونه وروسته دى اوآخروخت

دمغرب په خواكښى دآسمان په كناره كښى له سرخۍ نه وروسته معلوميږى، امام ابى يوسف )رح( اوامام محمد)رح( 

هم وايى چه شفق پخپله دغه سرخى ده، اول وخت دماخستن دلمانځه چه شفق غائب شواوآخروخت ئې له دو 

سپينوالى )صبح صادق( نه مخ كښى دى، اول وخت دوترلمانځه دماخستن دلمانځه نه وروسته دى اوآخروخت ئې 

له صبح صادق )سفيدوچاودلو( نه مخ كښى دى. دسهارلمونځ په رڼاكښى اداكول افضل دى، عليه السلام وايى چه 

طحاوى )رح( له حضرت على )رض( څخه دسهارلمونځ په رڼاكښى ډيرونكى دثواب دى، پدغه اړوند فقيه ابوجعفر 

روايت كړيدى او ديلمى هم له انس بن مالك )رض( نه روايت كړيدى همدارنګه طبرانى )رح( اوبزار)رح( له ابوهريره 

 .)رح( نه روايت كړيدى اوداسى نور

ول ادماپښين لمونځ په اوړى كښى مستحب دى چه په داسى وخت كښى اداشى چه هواسړه وى اوپه ژمى كښى په 

 . وخت كښى اداشى

دمازديګردلمونځ ځنډول مستحب دى ترڅوچه دلمررڼاتغيرونكړى )لمرژيړنه شى(، مستحب دى چه دماښام لمونځ 

وختى اداشى مستحب دى چه دماخستن لمونځ تردريمى حصى پورى دشپى وځنډول شى، هغه څوك چه دشپى له 

رپورى وځنډوى يعنى له تهجدنه وروسته دى لمانځه )تهجد( سره مينه لرى مستحب دى چه وتر د شپى ترآخ

 وتراداكړى، كه څوك ډاډه نه ووچه دشپى لمانځه ته راويښ شى نودخوب نه مخ كښى دى وترلمونځ اداكړى

 

 اذان بـيـان د

د اذان ابتدادسعودى عربستان په مدينه منوره كښى شويده كوم وخت چه رسول الله )ص( ومدينى منورى ته 

جوړشونومسلمانانولمونځونه په جماعت سره شروع كړل ولى يو لوى مشكل داووچه هجرت وكړمسجد نبوى 

دلمونځودوختونودپاره كومه علامه نه وه داټكل په توګه به مسلمانان لمانځه ته راتلل، كله به بعضى خلګ ناوخته 

تظاركوى ډيران راورسيدل جماعت به ورنه تيرووكله به بعضى خلګ وختى راغلل چه ترلمانځه تروخت پورى به ئې

خلګودمشكل دحل دپاره ورسول الله )ص( ته عرض وكړهغه له عادت سره سم موضوع وشورى ته وړاندى كړه، يوى 

ډلى د اصحابانو مباركانو دانظروركړ چه دلمانځه پروخت دى زنګوله وشرنګول شى، ددغه نظرمخالفين ډيروه ځكه 

ړچه دلمانځه پروخت دى ښكرياتروم وږ غول شى، ددغه چه داعمل د نصاراوو دعبادت نښه ده، بلى ډلى نظرورك

نظر مخا لفين هم ډيروه ځكه چه داعمل ديهوديانو دعبادت نښه ده، بلى ډلى نظروركړچه د لمانځه پروخت دى 

داورلمبه وشى، ددغه نظرهم مخالفت وشو ځكه چه داعمل دآتش پرستانودعبادت نښه ده، حضرت عمر )رض( 

ه دلمانځه دپاره نعره وكړى؟ آنحضرت )ص( دارايه خوښه كړه اونفرئې مقرركړچه وويل يوڅوك نه مقرركوي چ

دلمانځه دپاره به داسى نعره كوى ﴿الصلوة قائمة﴾ يعنى لمونځ كوو، دانعره به هم چاواوريده اوچابه نه واوريده، 

موضوع وشورى  څوورځى وروسته بيا و آنحضرت )ص( ته هغه مخكنى عرض وړاندى شو، هغه بيا د معمول سره سم

ته وړاندى كړل داځل بياهغه پخوانی نظريات تكرارشول بيله فيصلى مجلس پاى ته ورسيدى، له اصحابانو مباركانونه 

عبداله بن زيد )رض( دشپى په خوب كښى يوسړى وليدى چه زنګوله ئې پلاس كښى وه، ده ورته وويل چه دازنګوله 

حابى مبارك ورته وويل چه موږ دلمانځه وخت پرمعلومه وو سړى نه خرڅوى، سړى ورته وويل چه ته څه په كوى؟ ص

ورته وويل چه زه به له دغه نه ښه شى دروښيم، پس دغه سړى پريوه لوړځاى ودريدى اوپوره اذان ئې وكړ، عبداله 

 بن زيد)رض( سهاردغه خوب رسول الله )ص( ته بيان كړ، آنحضرت )ص( ورته وويل ﴿انها لرؤياحق انشآءالله﴾ يعنى

دغه خوب حق دى كه اراده دخداى پاك وه، رسول الله )ص( وعبداله )رض( ته وويل چه ستاترآواز د حضرت بلال 

)رض( آوازلوړدى نوته ستا دخوب كلمی وحضرت بلال )رض( ته ووايه دى به اذان وكړى كله چه حضرت بلال )رض( 

ه چابكى سره مسجدته راغى اورسول اذان وكړحضرت عمر)رض( په خپل كوركښى دغه د اذان كلمات واوريدل پ

الله )ص( ته ئې وويل قسم په خداى دى چه ماهم دغسى خوب ليدلى ووخوله شرمه مى نشواى ويلاى، په دغه شپه 

  .څورلس اصحابانو مباركانودغه خوب ليدلى وو، دغه بيان په بخارى، ابوداود اومشكوة شريف كښى ليكل شويدى

عى دلمانځه دپاره سنت مؤكد دى دنورولمونځودپاره اذان نشته لكه اذان كول دپنځووختولمونځواودجم

داخترلمونځ يا دجنازى لمو نځ ياداسى نور، صفت د اذان چه الله اكبرترآخره پورى ويل دى مشهور دى، ترجيع په 

ه اذان يى چه پاذان كښى نشته )چه يوه كلمه په لوړآواز ووايى اوبله كلمه په كښته آواز و وايى(، امام شافعى )رح( وا

كښى ترجيع شته يعنى په هراذان كښى به دشهادت دوى كلمى اول دوه ځلى په كښته آواز بيادوه ځلى په لوړآواز 

وايى، د سهاراذان دبل وخت له اذان سره لږ توپيرلرى چه دحى على الفلاح نه وروستـه دوه ځلـى الصلوة خيرمن 

 . النوم ويل كـيږى

ريږى كله چه لفظ دحى على الصلوة دوه ځلى وايى نودوه ځلى به خپل مخ وښى خواته اذان كونكۍ به مخ پرقبله د

ورسره ګرځوى همدارنګه كله چه لفظ دحى على الفلاح دوه ځلى وايى دوه ځلى به خپل مخ وكيڼ خواته ورسره 

كروه ذان كول مګرځوى، دمخ ګرځولو سره دى نور وجوديا پښى نه ګرځوى، همدارنګه په ناسته اوپه بى اودسى سره ا

دى، بى اودسه اذان كول روادى مګر مكروه دى ثواب ئې نشته، جنوب سړى دى اذان نه كوى. اقامت هم داذان 

پشان دى مګراذان دى په قراره )آرامى( سره وايى او اقامت دى په چابكى سره وايى، همدارنګه به په اقامت كښى د 

ة وايى . اذان او اقامت دى دقضائى لمونځودپاره هم وكړى، كه حى على الفلاح نه وروسته دوه ځلى قدقامت الصلو 

دچاڅخه لمونځونه قضاء شويوه داول لمانځه دپاره دى اذان او اقامت وكړى بيا اختيارلرى چه دپاته قضائى 

  .لمونځودپاره اذان اواقامت دواړه كوى كه يوازى اقـامت كـوى

ى دلمانځه دوخت دداخليدونه مخ كښى دى اذان نه نارى كله چه دلمانځه وخت داخل شواذان دى نارى شى يعن

كيږى ځكه چه خلګ خطاوزى، كه اذان دوخت له داخليدونه مخ كښى نارى شى كله چه وخت داخل شوبيابه اذان 

كوى، همدادليل دى چه امام اعظم اوبوحنيفه )رح( وايى چه آنحضرت )ص( وحضرت بلال )رض( ته وويل چه دوخت 

ښى اذان مه كوه، مګر امام ابى يوسف )رح( اوامام شافعى )رح( وايى چه په آخرنيمايى د شپى له داخليدونه مخ ك

 . كښى دى دسهاراذان نارى شى

 د ويـرى لـمـونـځ

كله چه ددښمن ويره ډيره شى نوسرلښكردى خپل لښكردوى ډلى كړى يوه ډله ددښمن دمخ دپاره اوپه بله ډله سره 

ړى يوركعت دى له دووسجدوسره اداكړى چه امام له دوهمى سجدى نه دى دويرى د لمانځه جماعت جوړك

سرراپورته كړى نودغه ډله دى ددښمن ومخ ته ولاړه شى، څرنګه چه دغه ډله لااوس هم په لمانځه كښى ده نوخبرى 

خورك اوداسى نورعملونه دى نه كوى، ددښمن دمخ ډله دى په همدغه امام پسى جمع شى بيادى امام يوبل ركعت 

ه دووسجدوسره اداكړى له التحيات وروسته دى امام سلام وګرځوى ځكه چه دامام لمونځ پوره شو، مګرورپسى ل

ولاړلښكردى سلام نه ګرځوى ځكه چه ددوى يوبل ركعت لمونځ پاته دى او دوى لااوس هم په لمانځه كښى دى، 

كعت دى له دوو سجدوسره اداكړى دغه ډله دى بيرته ددښمن مخى ته ولاړه شى اوهغه مخكنۍ ډله دى راشى يور 

خوقرائت دى نه وايى خاموش به ولاړوى ځكه چه په حكم سره په امام پسى ولاړدى، التحيات دى ترآخره پورى 

ووايى اوسلام دى وګرځوى، د دوى لمونځ هم پوره شو ددښمن مخى ته دى ولاړشى، هغه وروستۍ ډله دى راشى 

ه ركعت كښى به قرائت وايى ځكه چه دوى مسبوقين دى يعنى يوبل ركعت دى له دووسجدوسره اداكړى خوپ

دلمانځه اول ورنه تيرشوى دى ددوى اړيكى له امام سره نشته، له دوهمى سجدى وروسته دى التحيات ترآخره 

پورى ووايى اوسلام دى وګرځوى ددوى لمونځ هم پوره شو دغه ترتيب دلمانځه هغه وخت صحيح دى چه امام 

 . مسافروى

مقيم وو په اوله ډله سره دى هم دوه ركعته اداكړى اوپه دوهمه ډله سره دى هم دوه ركعته ادا كړى، قوم  كه امام

په اقامت اوسفر كښى دامام تابع دى، كه دماښام دلمانځه وخت ووامام دى له اولى ډلى سره دوه ركعته اداكړى 

رندى اونه نيم كيدلاى شى، دلمانځه په اوله دوهمى ډلى سره دى يو ركعت اداكړى ځكه چه دماښام لمونځ مساف

حالت كښى به غزا)جنګ( نه كوى كه ئې جنګ وكړنولمونځونه ئې باطل شوه، كه ددښمن ويره زياده شوه نوهر څوك 

دى پرسپرليوسپورځانګړى لمونځ وكړى، كه قادر نه وو چه د قبلى ولورى ته سجده وكړى نوهرى لورى ته چه ئې 

( آيت مبارك كښى ٧٣٥ده وكړى په دغه قول سره دالله )ج( چه دالبقره دسورت په )خوښه وى هغه لورى ته دى سج

فرمايى﴿فان خفتم فرجالااو ركبانا﴾ يعنى كه تاسوله دښمن ياكوم بل شى نه ويريدلاست نولمو نځ كوى په پلى )پياده( 

 . تګ ياپر سورلى باندى سپاره

سختى ناروغۍ په حالت كښى دهغه پاك ذات له امرنه  لمونځ چه دومره مهم عبادت دى چه پريښودل ئې دغزا او

سرغړونه ده چه له هيڅ نه ئې پيداكړو او هغه نعمتونه ئې راته راكړل چه بشرئې تصور نشى كولاى اوبيرته مودده 

 . پاك ذات ته مخه ده، نوڅنګه به روغ رمټ مسلمان دامن په حالت كښى لمونځ پريږدى

 مت درباندى اورىلمونځ ښكاره معراج دزړه دى هم رح

 يـى څــه كـوى څــوك درتـه ګــورى چــا ولاړ پــه حــضورد

 جـنـازى لـمـونـځ د

كله چه چاته مرګ حاضرشى ياكله چه چاته دمرګ ملائكه حاضره شى نودهغه مخ دى پرښى اړخ دقبلى ولورى ته 

قبركړيدى مګرپه حواله دكوكب درى او وګرځول شى، قدوري )رح( مخ پرقبله پرښى اړخ څملول قياس پرحالت د 

ردمختار دغه انسان دى ستونى ستخ )دشاپرتخته( دى څملول شى ځكه چه په داسى څملو لوسره دانسان روح 

خيژى، حاضرين دى كلمى دشهادت په لوړ آواز ورته وايى ﴿اشهد ان لا اله الا الله واشهد ان محمد رسول الله﴾ او 

ه لا شريك له واشهد ان محمد عبده و رسوله﴾ دغه انسـان دى دكلموپه ويلونه امركوى ﴿اشهد ان لااله الا الله وحد

ځكه چه دزكندن حال ډيرسخت دى نه چه د كلمى له ويلونه انكار وكړى، كله چه مړشى حاضرين دى سترګى 

هغه  يږىورپټى كړى اوزنى دى په يوه ټكرى ور وتړى ځكه چه مړى په خلاصه خوله اوخلاصو سترګوښه نه معلوم

څوك چه دمړى زنى ور تړى داسى دى وايى ﴿بسم الله وعلى ملة رسول الله اللهم يسرعليه امره وسهل عليه مابعده 

و اسعده بـلقـائك واجعل ماخـرج اليه خـيرامماخرج عنه﴾ همدارنګه دزكندن پروخت ديس شريف ويل مستحب 

مړى عورت دى په يوه پاك ټكرى ورپټ كړى دى، د غسل وركولو په وخت كښى دى مړى پريوه تخته كښيږدى د

اوټولى جامى دى ورنه وكاږى اودس دى ورتازه كړى مګرپه خوله اوپوزه كښى دى اوبه نه وراچوى، په طاق شميرسره 

دى اوبه پرتوى كړى يعنى يوځل يادرى ځلى ياپنځه ځلى، اوهغه لوښئ چه عودپكښى دوديږى يوځل يادرى ځلى 

خوا راوګر ځوى، كه عود نه وه نورى عادى خوشبويى موجودى وى نويوځل يادرى ځلى پرمړى اودمړى پرتخته شااو 

دى يويوڅاڅكى د تختى پرشا او خوا وكړى، سدر چه يو قسم ميوه ده په پاكستان اوهندوستان كښى د )بيره( په نوم 

ه چه د مسكنت پسره ياديږى ددغه سدر)بيرى( د ونى برګونه يا بروځه چه دخاشوپه شكل ميده ميده لرګى دى 

دوره كښى دجامو د وينځلو دپاره استعماليدل په اوبوكښى جوش كړى اوپه هغه اوبو دى مړى ومينځى، كه دا 

دواړه نه وه په ساده اوبودى ووينځى خطمى چه يومشهورګل دى دغه ګل دى هم په اوبوكښى جوش شى اوپه هغه 

اړخ څملوى اودسدر)بيرې( يا بروځى په اوبو دى اوبوسره دى دمړى سراوږيره ور ووينځى، بيادى مړى پركيڼ 

ووينځى ترڅوچه معلومه شى چه اوبه دمړى وهغه ځاى ته رسيدلى دى چه پرتخته پروت دى، بيادى مړى پرښى 

اړخ واړوى په دغه اوبودى ووينځى ترڅوچه معلومه شى چه اوبه دمړى وهغه ځاى ته رسيدلى دى چه پرتخته پروت 

ى كښينوى پرنس دى په نرمى سره لاس ورتيركړى كه دمړى له نس نه مردارى راووتل دى، بيادى غسل كونكۍ مړ 

هغه دى پريولى، بيادى غسل نه وركوى، نارينه به ونارينه ته او ښځه به وښځى ته غسل وركوى ځكه چه دښځى 

ځه ورته كيدل ښغسل ونارينه ته او دنارينه غسل وښځى ته روا نه دى، كه نارينه مړى كوچنى وودشهوت اشتهاء نه 

غسل وركولاى شى، همدارنګه كه مړى وړه نجلكۍ وه د شهوت اشتهاء نه ورته كيدل نارينه غسل وركولاى شى، كه 

ضرورت وى ماينه وميړه ته غسل وركولاى شى خوميړه وماينى ته غسل نشى وركولاى اوهم ميړه ته دماينى مسح 

اينى ته روادى بيادى مړى په يوه ټكرى سره وچ كړى چه كول روانه دى، مګردكوكب درى په روايت دميړه كتل وم

دمړى كفنونه لانده نه شى په كفنو كښى دى ونغړى دحنوط خوشبويى دى په سر او ږيره ورپورى كړى همدارنګه 

دكافورخوشبويى دى دسجدى پرځايو ورپورى كړى، دسجدى ځايونه تندى، پوزه زنګنونه او دلاسو ورغوى دى، د 

ى جامى دى چه لنګ، قميص اوپټه ده ځكه چه په بخارى شريف او د احاديثوپه نورو كتابوكښى نارينه د كفن در 

ذكرشويدى چه د رسول )ص( كفن دپنبه درى سپينى جامى وى. دنيستۍ په وخت كښى يوه جامه هم بس ده ولى 

پټ كړى چه دمصعب بن عمر)رض( يوه شړۍ وه چه پرسراوپښونه رسيدل، عليه السلام امر وكړچه سرئې ور

اوپرپښوئې د انخر واښه واچوى، كله چه مړى كفن كوى اول دى پرځاى پټه )لفافه( وغوړوى بيادى ازار )لنګ( 

وغوړوى بيادى په مړى قميص واغوندى او ازار )لنګ( دى كښيږدى اول دى دلنګ كيڼ پلوبيادى دلنګ ښى پلو پر 

ويره وه چه كفن به له مړى نه واوړى اومړى به لوڅ شى  را واړوى بيادى لفافه )پټه( په همدغه ترتيب پرراواړوى، كه

جامى دى ازار)لنګ(، قميص، پوړنى، يوټكرى چه په هغه تيان ( ۵نوپه يوه رښكۍ دى وتړى. د ښځى د كفن پنځه )

  . ( جاموسره هم روادى لكه لنګ، قميص اوپوړنى٣ورتړى اولفافه )پټه(، دښځى كفن په درو)

ول لنګ دوهم خرقه دريم قميص څلورم پوړنى اوپنځم پټه، پوړنى به پرقميص دښځى دكفنوترتيب داسى دى ا

بـرسيره اوترپټى به لاندى وى، د ښځى ويښتان دى پرځګرور واچوى، مړى كه نروى او كه ښځه ويښتان دى نه ور 

پسله ږمونځوى، دنارينه ږيره دى هم نه ږمونځوى همدارنګه دمړى ويښتان او نوكان دى هم نه غوڅوى ځكه چه 

مرګ نه دانسان داجزا غوڅول روانه دى، مخكى ترهغه چه مړى په كفن كښى ونغړى كفنونه دى په طاق شمير 

ورخوشبويه كړى ځكه چه رسول كريم )ص( دخپلى مړى لوردكفن كولو پروخت دغسى امروكړ، چه غسل اوتكفين 

خه د دين وړونه د دغه لمانځه په خلاص شو نو د جنازى لمونځ دى ور كړى، ښه به وى چه دجنازى دلمانځه ترم

حكمونواوركنونوخبروى چه دجنازى لمونځ فرض كفايى دى يعنى كه څوكسانومړى ته لمونځ وركړنو 

 : دغيرحاضرخلګوغاړى هم خـلاصى شوى، منكرئې كافردى، دغه لمونځ شپږ شرطونه لرى

مړى به پرځمكه يا پرټيټه . ۴وى . مړى به حاضر ٣. مـړى تـه به غسل وركـول شويـوى ٢مړى بـه مسلمان وى  .٧

مړى به دقبلى لورى ته پروت وى . دجنازى په لمانځه . ۶مړى به دامام ومخ ته پروت وى . ۵چهارپايي پروت وى 

 . كښى څلورتكبيرونه فرض دى اوهم به لمونځ بيله عذره په ولاړه اداكوى

لګونه يوصف يادرى صفونه ياپنځه صفونه دجنازى په لمانځه كښى اذان، اقامت، ركوع اوسجده نشته كله چه دخ

برابرشول امام داسى ږغ كوى )نيت كوى( نيت داسى دى )نيت كوم دزړه داخلا صه لمونځ كوم دجنازى په 

څلورتكبيره ثناوايم الله ته درود وايم پررسول عليه السلام دعاكوم دغه حاضر مړى ته اقتدامى ده په دغه حاضرامام 

بى شريفى( كله چه امام تكبير تحريمه )لومړى الله اكبر( ووايى مقتديان به هم لاسو پسى مخ مى دى پرلورى دكع

نه غوږوته پورته كړى تكبيربه ووايى لاسونه به ترنامه لاندى ونيسى او دخداى پاك دغه ثنادى ووايى ﴿سبحانك اللهم 

كيدونه دوهم تكبيروايى  وبحمدك وتبارك اسمك وتعالى جدك وجل ثناءك ولااله غيرك﴾ امام بيله لاسوپورته

نومقتديان دى هم لاسونه نه پورته كوى تكبيردى ووايى او درودونه د اللهم صل اواللهم بارك دى ووايى، امام بيابيله 

لاسوپورته كيدونه دريم تكبيروايى نو مقتديان دى هم لاسونه نه پورته كوى تكبيردى ووايى او د مړى دغه دعادى 

وميتنا وشاهدنا وغائبنا وصغيرنا وكبيرنا وذكرنا و انثانا اللهم من احييته منافاحيه على ووايى ﴿اللهم اغفـرلحينا

الاسـلام ومن توفيته منافتوفه عـلى الايمان﴾، امام بيا څلورم تكبيروايى اوسلام ګرځوى نومقتديان دى هم تكبير 

 هم ربنادى ترآخره پورى ووايى . كه مړىووايى اوسلام دى وګرځوى لمونځ پوره شو، كه د چاپورتنۍ دعاپيادنه وه الل

نابالغه هلك وو نو د دريم تكبير وروسته دپورته دعاپه عوض كښى دى دغه دعا ووايى ﴿اللهم اجعله لنا فرطا واجعله 

لنا اجرا وذخرا واجعله لنا شافعا ومشفعا﴾، كه مړى نابالغه نجلكۍ وه نوددريم تكبير وروسته دى دغه دعا ووايى 

لهالنا فرطا واجعلهالنا اجـرا وذخر اواجعلهالناشافعة ومشفعة﴾ ښه امام دجنازى د لمونځ دامامت دپاره ﴿اللهـم اجع

پاچايااميردوخت دى، كه پاچايااميرحاضر نه وو دكلى دمسجدامام دى لمونځ وركړى كه دكلى امام حاضر نه وو د 

ونځ وركړصحيح دى مګركه ئې دوست مړى دوست )قريب( دى لمونځ وركړى، كه بيله پاچايا قريب نه بل چالم

وغواړى چه بيرته مړى ته لمونځ وركړى حرج نشته، كه مړى بيله لمانځه ښخ شوى وو تر درو ورځو پورى دى وقبرته 

لمونځ وركړى وروسته له درو ورځو روانه دى، دجنازى په لمانځه كښى به امام دمړى د ځګرپربرابردريږى، امام 

دنارينه مړى دځګرپربرابراودښځى دفرج پربرابر ودريږى، موږ وايوچه په ځګركښى  شافعى )رح( وايى چه امام دى

زړه دى اوپه زړه كښى دايمان نوردى او د جنازى لمونځ دايمان دشفاعت دپاره دى، مړى ته دى لمونځ په هغه 

 ايىمسجد كښى نه وركوى چه پنځه وخته لمونځ پكښى كيږى، كله چه خلګ دمړى جنازه پورته كړى دچهارپ

څلورپښى دى ونيسى دجنا زى وړل دى دهديرى خواته په ځغاسته نه كوى بلكه ترعادى تګ دى ليږ څه چابك وى، 

په بخارى شريف كښى حديث دى چه رسول كريم )ص( فرمايى ﴿عجلو موتاكم فان يك خيراقدمتموه اليه وان يك 

لى( وړل سواره خلګ دى څه قدر وروسته شى شراالقيتموه عن اعناقكم﴾ كه خلګو د مړى جنازه وهديرى ته پياده )پ

ولى چه دسواره خلګومتصل تګ په جنازه پسى مكروه دى، كله چه جنازه وهديرى ته ورسيږى مخكى دجنازى 

ايښودلودخلګو كښينستل پرځمكه مكروه دى، بيادى قبر وكندل شى اولحددى پكښى جوړكړى ځكه چه لحد سنت 

 . شق لغيرنا﴾ يعنى لحد زموږ مسلمانا نو دى اوشق دنورو خلګو دىدى رسول كريم )ص( وايى ﴿اللحدلنا وال

مګرامام شافعى )رح( اونورامامان مړى پرتخته ږدى اوقبرته ئې دپښوله خواورشوه كوى موږ وايو چه دغه عمل 

دمسلمان اهانت اوسپكاوى دى، وروسته دى مړى دقبلى له طرف نه ور داخل كړى هغه څوك چه مړى په قبركښى 

اسى دى وايى ﴿ بسم الله وعلى ملة رسول الله ﴾ يعنى شروع كوم په نوم سره دالله اوتاپه قبركښى پرشريعت ږدى د

دعليه السلام ږدم، دمړى مخ دى دقبلى پرلور واړوى دكفن غوټى دى ورخلاصى كړى او اومى خښتى دى ورته 

ختو ختى استعمال كړى پرخښتوياتبرابرى كړى، د پخوخښتوايښودل مكروه دى كه اومى خښتى نه وى نو بيادى ت

برسيره دنلانو اچول هم روا كاردى، بيا دى په آرامى سره وقبرته خاورى ور واچوى اوقبردى دماهى دشاپه شكل 

جوړكړى دقبر ډير جګوالى مكروه دى، سنت طريقه داده چه دقبرلمن دى ديوى لويشتى په اندازه جوړه كړى 

ددوستانو دپيژندنى دپاره دقبرسرته لويه ډبره يادډبرى شنخته رواده خو اومابين دى دماهى دشاپه شكل جوړكړى، 

په اجماع د مرحومه امت دعلماوو دقرآنكريم آيت پرليكل ناروادى، دابراهيم نخعى )رح( نه روايت دى هغه چا چه 

رونه وى قبـدنبى عليه السلام او د ابوبكرصديق )رض( او دحضرت عمر )رض( قبرونه ليدلى وه ماتـه وويل چـه دد

 . مسنم )دماهى دشاپه شكل(وه

كه يوماشوم پسله زيږيدونه وژاړى يا لاس ياپښه وښوروى ياداسى بل عمل وكړى بيامړشى نوپرهغه دى نوم 

كښيښودل شى غسل دى وركول شى او دجنازى لمونځ دى وركړه شى، كه مړ وزيږى يعنى ژړا ونكړى يالاس اوپښه 

په يوه ټكرى كښى دى ونغړى اوښخ دى كړى مګر په غسل وركو لوكښى دوه ونه ښوروى نولمونځ دى نه وركوى 

 . روايته دى په صحيح روايت سره دى غسل وركړى

 

 د شـهيـد بـيـان

شهيدهغه مسلمان دى چه مشرك يامشركان ئې مړكړى يائې مسلمان يامسلمانان په ناحقه مړكړى او پر وژلوئې ديت 

ياهغه څوك چه دغزاپه ميدان كښى دټپ سره مړپيداشى، ياهغه څوك چه واجب نه وى بلكه قصاص پرواجب وى، 

دباغيانو او دلارى د غلوله خوا ووژل شى، مشرك هغه دى چه خداى )ج( ته ئې شريك نيولى وى لكه هندو، يهود، 

لغته  هنصارا او داسى نور، كه ښكارى ښكار يانښان ويشتى ناببره ئې مسلمان وويشت اوهغه مړشو يا چابل مسلمان پ

 . ووهى اوهغه مړشوپه شريعى حكم سره شهيد نه دى

  : ( وژنى حق دى٣په فقهى حكم دڅلورومذهبواوپه حكم داحاديثواوتفاسيرو درى )

. قصاص يعنى هغه څوك چه په ناحقه ئې مسلمان ٢چـه يومسلمان داسلام دمقـدس دين څخه وبل دين ته واوړى  .٧

نارينه چه ښځه لرى ياهغه ښځه چه ميړه لرى زنا وكړى اوڅلورشاهدان ئې . رجم يعنى هغه ٣يااهل ذمه وژلى وى 

( وژنوڅه نورى ټولى وژنى ناحقه دى . وشهيدته دى دجنازى لمونځ ٣د زناپرعمل شاهدى اداكړى بيله دغودرو)

وركړه شى اوغسل دى نه وركوى، امام اعظم ابو حنيفه )رح( فرمايى جنب شهيدته دى دجنابت غسل وركړه شى 

وهمداراز نابالغه شهيدته دى غسل وركړه شى مګرامام ابويوسف )رح( اوامام محمد)رح( فرمايى چه نه دى جنب ا

شهيدته اونه دى نابالغه شهيدته غسل وركوى، دشهيدنه دى جامى نه كاږى او وينه دى نه ور وينځى مګرپوستين، 

ى، كه څوك وروسته له ټپى كيدونه خورك چپنه، بوټونه، موزى، خولۍ، توره، ټوپك اوداسى نوردى ورڅخه وكاږ

چښنګ، دوا او دارو وكړى ياژوندى پاته شى چه دلمانځه يومكمل وخت ورباندى تيرشى پرهوښ وى يا د غزاله 

ميدان نه ژوندى وايستل شى ياپه رجم يا قصاص سره ووژل شى نوغسل اودجنازى لمونځ دى وركړى، كه څوك 

ونكوله خواه ووژل شى غسل دى شى خولمونځ دى نه وركوى، كه چاخپل ځان دباغيانوله خوا ووژل شى يا د لاروه

پخپله په قصد ياپه سهوه سره مړكړدامام حنيفه )رح( په مذهب غسل دى وركړه شى اولمونځ دى وركړه شى مګرامام 

 . ابويوسف )رح (وايى چه لمونځ دى نه وركوى

 پـه كـعـبـه مـكـرمـه كښى لـمـونـځ

عظم ابوحنيفه )رح( دكعبى شريفى په دننه خونه كښى فرض اونفل لمونځ روادى امام شافعى په مذهب دامام ا

)رح( وايى هيڅ لمونځ دكعبى شريفى په خونه كښى روانه دى، په صحيح حديث كښى چه روايت ئې بخارى )رح( 

نه كښى دوه و اونوروكتابوكړيدى ليكل شويدى چه د مكى شريفى دفتح په كال آنحضرت )ص( دكعبى شريفى په خ

ركعته نفل ادا كړل، فرض لمونځ پرقياس دى، كه امام په جماعت سره دكعبى شريفى په خونه كښى لمونځ ادا كوى 

بعضومقتديانودامام وشاته خپله شا وګر ځول لمونځونه ئې روادى ځكه چه دامام اوټولومقتديانومخونه دكعبى 

دامام شاوګرځول لمونځونه ئې روانه دى ځكه چه ترامام شريفى وديوال ته دى، كه بعضوله مقتديانونه ومخ ته 

دمخه دامام په خواكښى ولاړدى . كه امام په مسجدالحرام كښى لمونځ اداكوى اوخلګ په امام پسى پركعبه باندى 

چاپيرشول هغه څوك چه له دغومقتديانونه د امام په خواكښى نه وى اوترامام وكعبى شريفى ته نژدى وى لمونځ ئې 

دى، دكعبى شريفى پربام لمونځ روادى مګر امام شافعى )رح( وايى چه روانه دى ځكه چه دده په مذهب د صحيح 

كعبى شريفى خونه تبرك ده، زموږ په مذهب قبله دغه ميدان دى ترآسمان پورى چه خونه دكعبى هم پكښى ده 

 ن زبيراوحجاج بن يوسف پهنودلمونځ كونكى مخ هم كعبى ته دى، دحنيفى مذهب بل دليل دادى چه دعبداله ب

زمانوكښى دكعبى شريفى خونه له منځه ولاړه او خلګولمونځونه هم هغى خواته دكعبى كول همدارازجبل ابى قلبيس 

چه كعبى شريفى ته نژدى غردى او د كعبى شريفى ترخونه ډيرلوړدى كه څه هم خونه ئې مخ ته نشته خوپه اتفاق 

شريفى كتابونه وايى چه دكعبى شريفى پربام لمونځ روادى مګرمكروه دى سره پردغه غره لمونځ روادى، د فقهى 

ځكه چه د بيت الله شريفى دتعظيم ترك وهنه ده، په صحيح حديث شريف كښى هم منع ورنه شويده، د نورو 

  . مسجدوحكم د كعبى شريفى نه دى د نورو مسجدو پر بامونولمونځ بيله كراهيته روادى

 

 دزكـوة بيـان

( ځله ﴿اقيموالصلوة واتواالزكوة﴾ ٥٢لمانځه پورى تړلى عبادت دى ولى چه په قرآن شريف كښى دوه اتيا)زكات په 

ذكرشويدى او د هجرت په دوهم كال د روژى ترمخه فرض شويدى، مصنف )رح( ليكلى دى چه زكات واجب دى 

افر نه ګڼل كيږى لكه دلوى په اصطلاح كښى دفقهاء )رح( واجب هغه عمل دى چه كول ئې ثواب لرى او منكر ئې ك

اختراخترئ، سرسايه، د وترلمونځ اوداسى نور، فرض هغه عمل دى چه منكرئې كافردى، څرنګه چه زكات داسلام 

دمقدس دين له پنځوبناؤڅخه يوه داسى بناء ده چه د قرآنكريم په آيت اونبوى احاديثواودامت په اجماع سره يوثابت 

)رح( مراد له واجب څخه فرضيت دى چه دغه اصطلاح په فقه  عمل دى چه منكرئې كافردى نودمصنف

 . اواصولـوكـښى شته

زكات پرهر آزاد بالغ اوعاقل مسلمان باندى فرض دى، زكات په لغت كښى وده )نمو( ته وايى چه اداكول ئې په مال 

ثواب  آخرت كښىكښى سبب د نمو)ډيروالى( دى يعنى خداى پاك ئې په دنياكښى پرمال او دولت بركت ږدى اوپه 

( آيت كښى فرمايى ٣٥( پارى دسورت سباپه نه ديرش )٢٢وركوى په دغه قول سره دالله )ج( چه د دوه ويشتمى)

﴿ومآانفقتم من شى ء فهو يخلفه﴾ يعنى هرهغه شى چه تاسوله خپلومالوڅخه دخداى دپاره چاته وركړى خداى پاك 

( آيت مبارك كښى ٧٢٣)ج( دسورت توبه په يوسل اودريم ) دهغه بدل دركوى، زكات پاكۍ ته هم وايى لكه چه الله

فرمايى ﴿خذمن اموالهم صدقة تطهرهم وتزكيهم﴾ يعنى اى محمده! ددوى له مالونه زكات واخله چه دوى پاك 

اوبركتناك كړى، په شريعت كښى زكات ومسكين مسلمان ته دهغه ملك يا دولت څخه چه كامل نصاب ته ورسيږى 

اندى تير شى دهغى برخى وركول دى چه خداى )ج( تعين كړيده چه بيان به ئې وروسته راشى، او پوره يوكال ورب

زكات وركول پرنابالغه مسلمان، ليونى او مكاتب باندى نشته )مكاتب هغه مريى دى چه بادارئې ورته ووايى چه په 

ته  وى زكات ورباندى نشڅوقسته معين مبلغ راكړه نوته آزاد يى( نودمكاتب پيسى كه څه هم نصاب ته رسيدلى

همداراز پرنابالغه اوليونى ځكه زكات نشته چه په عبادت مكلف نه دى، مګرسرسايه، عشراودبندګانودحقوقوتاوان 

ورباندى شته كه څوك دخپلى شتمنى په اندازه دبندګانوپوروړى وى زكات ور باندى نشته، كه دچاشتمنى 

نصاب ته رسيدلى وه اوكال ورباندى تيرشوى وو نوزكات وركول ئې دخلګوترپورډيره وه اودغه ترپور اضافه شتمنى 

فرض دى، د اوسيدلوپرسراى، د اغوستلوپرجامو د كورپراسباب، د سپرلۍ پرحيواناتو، دخدمت پرمريانواو د استعما 

لولوپرسلاح زكات نشته، د زكات د وركړى سره نيت تړلى دى ځكه چه زكات عبادت دى اوپه عبادت كښى نيت 

دى كه څه هم دعبادت نه مخ كښى وى لكه په پيشلمى كښى د روژى نيت يعنى كه له مال يادولت نه شرط 

دزكات برخه جداكړى نو د وركړى په وخت كښى ئې همدغه نيت معتبردى، دزكات په وركړه كښى دخولى 

ق كات داخستلوحويناشرط نده دزړه نيت معتبردى خودخولى دوينا ګټه داده چه غنى ياسيد به ووايى چه زه د ز 

نلرم و مستحق كسانوته ئې وركړه، مسحق د زكات، عشراوخراجو اسلامى حكومت دى، كه حكومت اسلامى نه 

وونوبيادى وحق لرونكو كسانوته وركړى، كه چانيت دزكات نه ووكړى اوخپل ټول مال اودولت ئې خيرات كړ زكات 

مال اودولت خيرات كړه او د زكات نيت ئې نه وو ئې ساقط شو يعنى زكات ورباندى نشته مګركه ئې يوه برخه د

  . كړى نوزكات ئې نه ساقط كيږى يعنى زكات به وركوى

د اوښـانـوزكـوة: كه د اوښانوشميرترپنځه كم وو زكات ورباندى نشته كله چه شميرئې پنځه څړنكواوښانوته ورسيږى 

( څړنكواوښانوته ٧٢يوپوسه دى بياچه شميرئې لس )( اوښانوپورى دزكات برخه ئې ٥اويوكال ور باندى تيرشى ترنه )

( پسونه دى د اوښانوپخپله څړكول ٢پورى دزكات برخه ئې دوه )( ٧۴ورسيږى اوكال ورباندى تيرشى ترڅلورلس )

دكال په ډيره برخه پورى شميرل كيږى يعنى كه اوښان په كال كښى يوه يادوى مياشتى پخپله څړ ونكړى او 

ورباندى شته، كه ټول كال يادكال ډيره برخه پركورواښه وخورى زكات ورباندى نشته،  پركورواښه وخورى زكات

همدارنګه د كرايى پراوښانوزكات نشته، د كوكب درى په حواله دتجارت اوښان كه څه هم پخپله څړكوى زكات 

( ٣ه ئې درى )( پورى دزكات برخ٧٥ته ورسيږى ترنه لس )( ٧۵ورباندى نشته، كله چه داوښانو شمير پنځه لس )

پورى دزكات برخه ئې څلورپسونه دى، كه د ( ٢۴( ته ورسيږى ترڅلور ويشت )٢٢پسونه دى، كه شميرداوښانوشل )

پورى د زكات برخه ئې يوه يوكلنه جونګۍ ده )چه ( ٣۵ته ورسږى ترپنځه ديرش )( ٢۵اوښانو شميرپنځه ويشت )

پورى ( ۴۵زيادشى ترپنځه څلويښت )( ٣۵پنځه ديرش )دعمريو كال ئې پوره كړيوى(، كله چه د اوښانوشمير تر 

دزكات برخه ئې يوه دوه كلنه جونګۍ ده )چه دعمردوه كاله ئې پوره كړيوى(، كه داوښانو شميرترپنځه څلويښت 

( پورى د زكات برخه ئې يوه درى كلنه جونګۍ ده )چه دعمردرى كلونه ئې پوره كړيوى(، ۶٢زيادشى ترشپيته )( ۴۵)

پورى دزكات برخه ئې يوه څلوركلنه اوښه ده )چه ( ١۵( نه زياد شى ترپنځه اويا)۶٢شميرله شپيته )كه داوښانو 

( پورى د زكات برخه ئې ٥٢زيادشى ترنوى )( ١۵دعمرڅلوركلونه ئې پوره كړى وى(، كه د اوښانوشميرترپنځه اويا)

( زيادشو ٥٢اوښانو شميرتر نوى ) دوى دوه كلنۍ جونګيانى دى )چه دواړو د عمردوه كلونه پوره كړيوى(، كه د

( درى كلنۍ جونګيا نى دى )چه دعمردرى كلونه ئې پوره كړى ٢( پورى دزكات برخه ئې دوى )٧٢٢ديوسل اوشل )

وى(، په بخارى شريف او داحاديثوپه ټولوكتابوكښى ذكرشويدى چه رسول اكرم )ص( دغه د اوښانودزكات الهى 

خبروركړ، دخلفاء راشدينو په وخت كښى هـم دغـه حـكم وو اوترقيامت پورى حكم وخپلوټولوعاملانوته په ليك سره 

  . دغـه حـكم پاته دى

( زيادشى نو د زكات د فرضيت ترتيب دى له سره را وګر ځوى يعنى تريوسل ٧٢٢كله چه داوښانوشميرتريوسل اوشل )

)چه دعمردرى كلونه ئې پوره پورى دزكات برخه يوپسه اودوى درى كلنۍ جو نګيانى دى ( ٧٢۵اوپنځه ويشت )

كړيوى( په همدغه تر تيب پرلسواوښانودوه پسونه، په پنځلس كښى درى پسونه، په شل كښى څلورپسونه اضافه 

پورى د پسه ( ٧٣۵ته ورسيږى تريوسل اوپنځه ديرش )( ٧٢۵كيږى، كله چه شمير د اوښانويوسل او پنځه ويشت )

خه ئې يوه يوكلنۍ او دوى دوه كلنۍ جونګيانى دى، كه داوښانوشمير ځاى يوه يوكلنه جونګۍ نيسى يعنى دزكات بر 

پورى دزكات برخه ئې يوه دوه كلنۍ اودوى ( ٧۴۵ته ورسيږى تريوسل اوپنځه څلويښت )( ٧٣۶يوسل اوشپږديرش )

درى كلنۍ اوښانى دى )چه يوى دعمردوه كلونه اودوو دعمردرى كلونه پوره كړيوى(، كله چه داوښانوشميريوسل 

( شو دزكات برخه ئې درى درى كلنۍ اوښانى دى )چه دعمردرى كلونه يى پوره كړيوى(، چه د ٧۵٢پنځوس )او

اوښانوشميرله يوسل اوپنځوس نه زيات شى نصاب دى له سره شروع كړى يعنى پرپورتنى زكات برسيره پرپنځو 

لورپسونه اوښانوترڅلورويشت پورى څاوښانويو پسه، پرلسو اوښانو دوه پسونه، پر پنځلس اوښانو درى پسونه اوپرشل 

پورى دزكات برخه ئې ( ٧٥۵ته ورسيږى تريوسل او پنځه اتيا)( ٧١۵دى، كله چه داوښانو شمير يوسل اوپنځه اويا)

يوه يوكلنۍ اودرى درى كلنۍ اوښانى دى )چه يوى دعمريوكال او درو دعمردرى كلونه پوره كړيوى(، كله چه 

پورى د زكات برخه ئې يوه دوه (٧٥۵نه زيات شى تريوسل اوپنځه نوى )( ٧٥۵ا)داوښانوشميرله يوسل اوپنځه اتي

كلنۍ او درى درى كلنۍ اوښانى دى )چه يوى دعمر دوه كلونه او درو دعمر درى كلونه پوره كړيوى(، كله چه 

كلنۍ ( پورى دزكات برخه ئې څلوردرى ٢٢٢نه زيات شى تردوه سوه )( ٧٥۵داوښانو شميرله يوسل اوپنځه نوى )

( نه زيادشى نصاب به بيرته ٢٢٢اوښانى دى )چه دعمردرى كلونه ئې پوره كړيوى(، كله چه داوښانوشميرله دوه سوه )

( نه چه شروع شوى وو. د اوښانوپه زكات كښى به اوښه وركوى چه ٧۵٢له سره شروع كوى، لكه ديوسل او پنځوس )

كښى سره برابردى اوعربى اوښ هغه دى چه مور او  نسل ورنه ونيول شى. بختى اوعجمى اوښان دزكات په نصاب

 . پلار ئې دواړه عرب وى

( نه كم وى په نصاب كښى ٣٢دغـوايـانـواوغـواوو زكـوة: هغه غوايان ياغواوى چه پخپله څړكوى شميرئې له ديرش )

پله څړكوى ( ته ورسيږى يو كال ورباندى تيرشى اوپخ٣٢داخل نه دى زكات ورباندى نشته كه ئې شمير وديرش )

( ته ورسيږى ۴٢دزكات برخه ئې يوكلن ګلګى ياګلګۍ ده )چه دعمريوكال ئې پوره كړيوى(، كه ئې شمير وڅلويښت )

( كالوګلګى ياګلګۍ ده )چه دعمردوه كلونه ئې پوره كړيوى(، دامام اعظم اوبوحنيفه )رح( ٢دزكات برخه ئې د دوو)

( پورى دزكات برخه پر زيادشوى غوايانودلسمى ٠٢ترشپيته )په نيزكه شميردغوايانوياغواوو ترڅلويښت زيادشو 

برخى څلورمه ده دمثال په توګه كه يو غويى ياغوا ترڅلويښت بالاشى ديوى ګلګۍ قيمت څلورزره افغانۍ وى نو د 

تيرحساب په تناسب دګلګۍ د قيمت لسمه برخه څلورسوه افغانۍ كيږى او دڅلورسوو افغانيو څلورمه برخه سل 

وه، كه دوه غوايان بالاشى نوپه هغوكښى دلسمى برخى قيمت دګلګۍ نيمه برخه كيږى چه د زكات برخه افغانۍ ش

ئې دوه سوه افغانۍ كيږى، كه درى غوايان بالاشى نو درى څلورمى د ګلګۍ دقيمت درى سوه افغانۍ كيږى، امام 

پورى پر زيادشوى غوايانوياغواوو د ( ٠٢( نه تر شپيته )۴٢ابويوسف )رح( اوامام محمد )رح( وايى چه له څلوښت )

( ته ورسيږى دزكات برخه ئې دوه يوكلن ګلګيان ٠٢زكات زيادتوب نشته، خوكله چه دغوايانوياغواووشمير شپيته )

( ته ورسيږى د زكات برخه ئې يويوكلن اويو دوه كلن ګلګان دى، كه ١٢يا ګلګيانى دى، كه دغوايانوشميراويا)

( ته ورسيږى د ٥٢رسيږى د زكات برخه ئې دوه دوه كلن ګلګيان دى، كه ئې شميرنوى )( ته و ٥٢دغوايانوشميراتيا)

زكات برخه ئې درى يوكلنى ګلګيانى دى، په سلوكښى دوى يو كلن اويوه دوه كلنه ګلګۍ ده په همدغه ترتيب 

خه د زكات بر ( غوايانوكښى له يوه كلنۍ ګلګلۍ نه و دوه كلنۍ ګلګۍ ته زيادت كوى، ٧٢دزكات برخه په هرلس )

 . په غوايانواوګاؤميښوكـښى يوشان ده

دپـسـوزكـوة: د پسوشميرچه له څلويښت نه كم وى زكات ور باندى نشته كله چه شميرئې و څلو يښت ته ورسيږى 

( پورى د زكات برخه ئې يوپسه دى، كه يوپسه بل ٧٢٢پخپله خوله څړكوى يوكال ورباندى تيرشى تريوسل اوشل )

( پسونويوبل زيادشى ٢٢٢( پورى دزكات برخه ئې دوه پسونه دى، كه پردوه سوه )٢٢٢تردوه سوه )ورباندى زيادشى 

( ته ورسيږى ۴٢٢(پسونوپورى د زكات برخه ئې درى پسونه دى، كله چه دپسوشمير وڅلورسوه )٣٢٢تردروسوو)

ى، پسه، ميږ او وزه په ( پسوباندى دزكات برخه يوپسه بالاكيږ٧٢٢دزكات برخه ئې څلورپسونه دى، بياپرهروسلو)

 . زكات كښى سره برابردى

د آسـانـوزكـوة: آسان چه نراوښځى يوځاى ګډ ژوندكوى يوكال ورباندى تيرشى خاوندئې اختيار لرى د زكات برخه 

( دوه سوه افغانۍ كښى دى پنځه افغانۍ ٢٢٢دهرآس پرسر دى يودينار وركړى يادى ټول آسان قيمت كړى په هر)

ى، امام ابوحنيفه )رح( وايى هغه نرآسان چه دماده آسانوسره ژوند نه كوى زكات ورباندى نشته، دزكات برخه وركړ 

امام ابى يوسف )رح( اوامام محمد)رح( وايى چه په آسانوكښى هيڅ زكات نشته همدارنګه امام ابوحنيفه )رح( اوامام 

ه كه دتجارت دپاره وى نوپه قيمت محمد )رح( وايى كه خره اوغاترى دتجارت دپاره نه وى زكات ورباندى نشت

كښى ئې زكات شته، همداراز د اوښ جونګيان چه عمرئې دوهم كال ته نوى رسيدلى، ګلګيان چه دعمريوكال ئې 

نه وى پوره شوى او وريان چه عمرئې تريوه كال كم وى زكات ورباندى نشته مګركه د دوى سره ددوى لويانو ګډ 

ولو كښى زكات فرض دى، امام ابويوسف )رح( وايى چه پر ذكرشوى ژوندكوى بياټول حسابل كيږى نوپه ټ

وړوحيواناتوهم زكات شته چه يوبه ورڅه وركوى ولى فتوى پرقول دطرفينو ده، كه پر چا باندى دزكات برخه دوه 

كلن څاروى پاته وى اوهغه نه پيداكيدى نوزكات اخستونكۍ دى دلوړسن څاروى ورنه واخلى يعنى مالك مجبورنه 

چه حتمى به دوه كلن څاروى پيداكوى، زكات اخستو نكۍ دى دڅاروى اضافه قيمت ومالك ته وركړى يادى دى 

دكم سن څاروى او دهغه پاته قيمت له مالك نه واخلى، دكوكب درى، هدايه، ردمختار او نوروكتابوپه حواله دامام 

قيمت وركړه رواده، همدارنګه په اعظم ابوحنيفه )رح( په مذهب دحيواناتودزكات په وركړه كښى د حيوان د

سرسايه، نذر، اوكفاراتو كښى دقيمت وركړه رواده، د يوى اوغوبل پرغوايانو، دكرايه كښۍ پراوښانواوپر واښه 

خوړونكوحيواناتويعنى چه څړنه كوى او پركور واښه خورى زكات نشته، زكات اخستونكۍ دى ترحق ښه ياترحق 

ياترحق كم مال نه اخلى ميانځګړى مال دى واخلى چه يوهم تاوانى نشى، كه  بالامال نه اخلى اوهم دى ترحق كښته

پرچاباندى دمال نصاب وو دكال په اوږدوكښى ئې ګټه وكړه دهمهغه جنس نصاب نورهم زيادشو نوګټل شوى مال 

دى له زوړمال سره ګډكړى اودټول مال زكات دى وركړى ځكه چه پرګټل شوى مال دكال تيريدل شرط ندى، 

اراز كه چااوښانى، ميږى او غواوى درلو دى او د هغوى په شيدو او كوچو او مستوئې پيسى ګټلى نوكله چه همد

پردغه پيسوكال تيرشى زكات به ئې وركوى، هغه حيوانات چه د كال په ډيره برخه كښى په څړسره ژوندكوى كه 

  . شپږمياشتى يا اضافه ترشپږمياشتو پركورواښه وخورى زكات ورباندى نشته

امام اعظم اوبوحنيفه )رح( اوامام ابويوسف )رح( وايى زكات په نصاب كښى دى په عفوكښى نه دى، دمثال په ډول 

( اوښان درلودل پنځه ئې نصاب دى اودوه ئې عفودى چه دزكات برخه ئې يوپسه دى، كه دكال دتيريدو ١كه چااوه )

ى خرڅ كړه نو د زكات برخه به هغه يوپسه وركوى وروسته او دزكات دوركړى ترمخه ئې دوه اوښان مړه شوه ياي

ځكه چه زكات په نصاب كښى دى اونصاب باقى دى. امام محمد)رح( اوامام زفر)رح( وايى چه يوپسه دى قيمت 

( برخوتقسيم كړى پنځه برخى ئې د زكات دى ځكه زكات په نصاب اوپه عفوپه دواړوكښى ١كړى اوقيمت دى پر)

وروسته دچامال هلاك شونوزكات ئې ساقط شو يعنى زكات ئې هم هلاك شو، ځكه  دى، كه دزكات له فرضيت نه

چه زكات جز د مال دى او جز يوه برخه دكل ده كله چه كل هلاك شى نوجزهم هلاك شو، كه څوك د نصاب خاوندوو 

 دكال ترتيريدونه مخكى د زكات وركړه ورته رواده

( درمه كم وى زكات ورباندى نشته، كله چه مقدارئې ودوه سوه ٢٢٢دسـپـيـنو زرو زكـوة: سپين زرچه تردوه سوه )

( ۵( دوه سوه اوڅلويښت درمه پورى دزكات برخه ئې پنځه )٢۴٢( درمه ته ورسيږى اويوكال ورباندى تيرشى تر)٢٢٢)

كات ( درمو پر هرڅلويښت در موچه كال تيرشى د ز ٢٢٢درمه ده، امام ابوحنيفه )رح( وايى چه وروسته له دوه سوه )

( درمه ډيرشى زكات ئې په ٢٢٢( درم دى، امام ابى يوسف )رح( اوامام محمد)رح( وائې چه تردوه سوه )٧برخه ئې يو)

( ۵،۵( درمه وى نو د زكات برخه ئې پنځه اونيم )٢٢٢( درمودى، يعنى كه دوه سوه اوشل )٢٢٢شمير د دوو سوو )

  . درمه ده اونورهـم په دغـه قـياس

پيسوكښى سپين زر ډيروه هغه حكم دسپينو زرولرى، وزن )تول( ئې معتبردى، كه په سكه لرونكى كه په سكه لرونكو

پيسوكښى غش )كوټ( ډير وه حكم دعروض لرى مقدارئې اعتبارنلرى هغه وخت زكات پركيږى چه نصاب ته 

 . ورسږى

كات د ور كړى په هكله څرنګه چه دنړۍ مروجه اسعاريوشان نه دى نولازم دهرمملكت مسلمانان دسپينو زرو د ز 

 . ( درمه دى قيمت پخپلواسعارومعلوم كړى بيادى د زكات برخه معلومه كړى٢٢٢داصل معيارچه دوه سوه )

د زكات د وركړى په هلكه هرڅوك دخپلى شتمنۍ دزكات د ور كړى مسئول دى، يعنى ښځه يا اولادو نه دى 

 . ه پريږدىدپلارياخاوند د زكات د وركړى په هيله خپل اسلامى فرض ن

د سـرو زرو زكـوة: سره زرچه له شل مثقاله كم وى زكات ور باندى نشته كله چه مقدارئې شل مثقاله ته ورسيږى 

اويوكال ور باندى تيرشى دزكات برخه ئې نيم مثقال ده، امام اعظم ابوحنيفه )رح( فرمايى كله چه سره زرترشل 

وه قيراته ده، يعنى پر اضافه دوه يا درى مثقاله زكات نشته ځكه مثقاله ډيرشى نو پرهرڅلور مثقاله د زكات برخه د

چه ترڅلورمثقاله كم وى زكات ورباندى نشته، مګر ياران )رح( وايى چه ترشل مثقاله هرڅومره بالاشى په حساب 

  . دشلومثقالوبه زكات وركوى، همدارنګه په بى سكه سرو اوسپينوزرو زيوراتواولوښوكښى زكات شته

وة: بيله سپينواوسرو زرو نورټول شيان عروض بلل شويدى لكه قالينى، كمبلى، موټر، كتابونه، جامى، دعروض زكـ

سامان دكانونه سرايونه، حيوانات، مشينونه اوداسى نور، عروض هرڅه چه وى كه دتجارت دپاره وى زكات ورباندى 

څه هم بيه ئې ترنصاب بالاوى فرض دى، مصنف )رح( قيد د تجارت ځكه ورسره ذكر كړيدى كه دغه عروض كه 

دخپل استعمال دپاره وى نوپرهغه زكات نشته لكه دسپرلۍ موټر، په كوركښى داستعمال كمبلى داغوستلوجامى 

اوداسى نور، مګر يو موټر چه دتجارت دپاره وى قيمت ئې نصاب ته ورسيږى زكات ورباندى شته همداراز دكانونه 

بيه ئې ونصاب ته دسرو ياسپينوزرو ورسيږى زكات ورباندى شته، دغه  سرايونه او داسى نور. دتجارت عروض چه

عروض دى دفقيرانواومسكينانودګټى په خاطرپه سپينوياسروزروقيمت كړى امام ابويوسف )رح( وايى چه په كوم 

مال ئې دغه عروض پيرودلى وى په هغه مال دى بيه كړى كه ئې په سرو ياسپينو زروپيرودلى نه وه په عروض ئې 

پيرودلى وه نودهغه وطن په مروجه اسعارودى قيمت كړى، امام محمد )رح( وايى كه مالك عروض په نقده ياپه پور 

پيرودلى وى اوس دى د وطن په مروجه اسعارو قيمت كړى، كه دعروضو نصاب دكال په اول اوآخركښى پوره وو او 

ى زكات به وركوى، مګركه دكال په اول دكال په مابين كښى ئې تاوان كړيوى دزكات فرضيت نه ساقطيږى يعن

كښى نصاب پوره وو او دكال په آخركښى كم شونوزكات ورباندى نشته امام اعظم ابوحنيفه )رح( وايى دعروضوبيه 

دى له سرو او سپينو زروسره ګډه كړى، دغه رنګه دنصاب دپوره كيدودپاره د سروزرو بيه دى له سپينوزروسره 

چاسل درمه درلودل اودسل درموئې عروض هم درلودل نودواړه دى سره ګډ كړى د ګډه كړى، دمثال په ډول كه 

دوه سوه درموزكات دى وركړى، همدارازكه چالس مثقاله سره زر درلودل اونورئې سپين زر ياعروض درلودل چه 

ايى ح( و دهغوبيه هم لس مثقاله سره زركيږى ټول دى سره ګډكړى دشل مثقاله سرو زرو زكات دى وركړى، ياران )ر 

سره زراوسپين زر دى په اعتباردبيع )قيمت( نه سره ګډوى بلكه په اجزاء سره دى ګډكړى امام حنيفه )رح( وايىكه 

( درمو ٢٢٢چا سل درمه درلودل اوپنځه مثقاله سره زر چه بيه ئې سل درمه وه او كال پرتيرشوى وو نو ددوه سوه )

شته ځكه سپين زركه نيم نصاب دى سره زرخونيم نصاب )لس زكات دى وركړى ياران )رح( وايى زكات ورباندى ن

 .مثقاله( نه دى بلكه پنځه مثقاله دى نواجزاء ئې برابره نده

دكرنى اوميووزكـوة: پدغه بحث كښى دمصنف )رح( مرادله زكات نه عشردى، په زكات كښى نصاب شرط دى 

ه ثمرچه له ځمكى نه راوزى كه ليږوى اوكه ولى په عشر كښى شرط ندى، امام اعظم ابوحنيفه )رح( فرمايى هرهغ

ډيروى دهغه لسمه برخه عشر وركول فرض دى په دغه حديث سره چه نبى كريم )ص( فرمايلى دى ﴿مااخرجته 

الارض ففيه العشر﴾ يعنى هرهغه حاصل چه له ځمكى نه را ووزى په هغه كښى لسمه برخه د فقيرانواومسكينانو ده، 

 . رذكرندى شوىپه حديث شريف كښى دليږاوډي

هرحاصل )ثمر(چ ه په روانواوبواوبه شويوى يادآسمان په باران اوبه شوى وى لكه غنم، جوار، اوربشى، ماش، لوبيا، 

نخود او داسى نورچه حاصل ئې دساتلووړوى، اوهغه چه حاصل ئې نه ساتل كيږى لكه انار، مالټه، كيله، ګنى، خټكى، 

صفحى د ( ٧٥۴ض ده، په لرګو، نلانواو وښوكښى عشرنشته مګرپه حواله د)هندوانه اوداسى نور دعشر وركړه ئې فر 

اول جلد د هدايى كه چناران ياعما رتى لرګى كرل شوى وى په حصول كښى ئې دعشروركړه فرض ده . هغه نلان 

چه پخپله راشنه كيږى عشر پكښى نشته كه د تجارت په هكله كرل شويوى نوعشرورباندى شته، كه په ځمكه كښى 

ه قصدسره شپشتى ياشوتله ياداسى بل شى كرل شويوى په حصول كښى ئې د عشر وركړه فرض ده، دهدايى ذكر پ

شوى صفحى زياده كړيده چه دتاكبرى پرتاكانواوپر پروړو عشرنشته مګر كه چادنقدو پيسونصاب درلودى او 

او د ټولو پيسوزكات به  دزكات وركولومخ كښى ئې پروړخرڅ كړل نود پروړو پيسى هم له نقدوسره جمع كيږى

 . وركوى

امام ابويوسف )رح( او امام محمد)رح( وايى د عشروركړه يوازى د كرنى په هغه حاصلاتوكښى فرض ده چه ثمرئې 

(صفحه كښى دثمربقالږترلږه يوكال ښودل شويده( لكه غنم، اربشى، ٧٥٣دوام او بقالرى )دهدايى داول جلد په )

اسى نور، پس ديارانوپه مذهب په مڼو، انارو، كيلو، مالټو نارنج، ناك اوداسى نوروكښى جوار، وريجى، لوبيا، نخود او د

عشرنشته، همدارنګه ديارانو)رح( په مذهب دځمكى حاصلاتوته نصاب شرط دى چه پنځه وسقه دى چه يووسق په 

ن، بانجكاسه دنبى كريم )ص( شپيته كاسى كيږى، ياران )رح( وايى چه په سبزيجاتوكښى عشرنشته لكه 

بادرنګ،ترتيزك ګندنه، شلغم، ملۍ، پالك اوداسى نور، په حواله د ردمختاروالبدائع په دغواختلافاتوكښى فتوى پرقول 

  . د امام اعظم ابوحنيفه )رح( ده

دامام اعظم )رح( په مذهب هغه كښت چه دارهډپه اوبوپه لويو سلوغو سره اوبيږى كومى چه دغوايى يا د اوښى په 

( برخه ئې عشرده، ياران )رح( په دغه فتوى كښى ورسره موافق دى، امام ٢٢باسى دحاصلاتوشلمه ) واسطه ئې را

ابويوسف )رح( وايى هغه پيدا وار چه پلورل او پيرودل ئې په وسق نه كيږى لكه زعفران اومالوچ )پنبه( نوپه بيه كښى 

نځه دى، د مثال په توګه كه دجوارو د پ د ارزانه حاصلاتود پنځه وسقودبيع سره په مستقيم تناسب سره عشرفرض

( افغانيوكښى ٧٢٢( افغانۍ دى نو د مالچو او زعفرانودقيمت په هرسل )٧٢( افغانۍ وى عشرئې لس )٧٢٢وسقوبيه سل )

( افغانۍ ده، امام محمد)رح( وايى هركله چه حاصل دمالچو او زعفرانو و پنځه چنده ته دهغه ٧٢د عشربرخه لس )

ږى چه دهغه داندازى مقياس وى زكات ورباندى فرض دى چه په مالچوكښى پنځه غوټى عمده شيانو ور سي

درمه دى( . امام اعظم ابوحنيفه )رح( وايى د عسل )شاتو( حصول  ٣۶٢)انډيه(، په زعفرانوكښى پنځه منه دى )من 

شاتوكښى هغه  له عشرى ځمكى نه كه لږوى اوكه ډيروى دعشر وركړه ئې فرض ده، امام ابويوسف )رح( وايى په

( زقوته ورسيږى، امام محمد)رح( وايى دشاتوحصول چه ترپنځه فرقه كم ٧٢وخت عشرفرض دى چه حاصل ئې لس )

( منه كيږى همدارازهغه شات چه له ٥٢( منه دى چه ټوله نوى )٧٥وى عشر ور باندى فرض نه دى، يوفرق اته لس )

  . خراجى ځمكى نه حا صل شى عشرورباندى فرض نه دى

ه دزكـوة وركړه روا اوچاته نارواده: ددغه موضوع د مسئلو زده كړه ډيره مهمه ده ځكه چه دنيااودولت زړګى چات

ته نژ دى اوډيرخوږ دى، بعضى كسان چه پخپله غنيان دى او د دوى پرشتمنۍ باندى فرض عين زكات پاته دى نه 

دزكات نه وركول دخداى پاك )ج( له حكم نه  يوازى دخداى پاك زكات نه وركوى بلكه دنورو زكاتونه هم را ټولوى،

سرغړونه او د بل د زكات اخـستل ورته حرام دى، كه زكات وركونكۍ دزكات اخستونكى په غناخبروى زكات ئې 

صحيح ندى اونه ئې غاړى په خلاصيږى، كومو كسانوچه د زكات دنه وركړى په هكله يادغنا په صورت كښى دبل 

جوړى كړيدى خپل ځانونه ئې ښه غولولى دى خوالله )ج( نشى غولولاى كه چاپركوم دزكات اخستلو په هكله حيلئ 

غنى باندى د مسكين ګمان وكړ او زكات ئې وركړهغه هم ورنه واخست نودزكات وركونكى غاړى خلاصى شوى مګر 

خودخولى و زكات اخستونكى ته حرام دى، د زكات وركړه د زړه په اراده پورى اړه لرى دخولى ويناشرط نه ده 

دويناګټه داده چه هغه څوك چه د زكات اخستلومستحق نه وى وبه وايى چه زه غنى يم ياسيديم دزكات اخستل 

 . راته روانه دى كوم غريب ته ئې وركړه

( آيت مبارك كښى فرمايى ﴿انماالصدقت للفقرآء والمسكين والعملين ٠٢الله)ج( دقرآنكريم د توبه دسورت په شپيتم )

فة قلوبهم وفى الرقاب والغامرين وفى سبيل الله وابن السبيل ط فريضة من الله ط والله عليم حكيم﴾ په عليها والمؤل

تحقيق سره زكاتونه ددغوكسانولپاره دى لکه فقيران، مسكينان، عاملين )چه داسلامىحكومت له لورى د زكاتوپه 

ه ئې كيږى ياپه اسلام كښى كمزورى وى راټولولومقررشويوى( مؤلفة القلوب )هغه كسان چه داسلام راوړلو هيل

اوداسى نور(، فى الرقاب )د مريانوسره د هغوى دغاړوخلاصولوپه هلكه مرسته چه دمالك نه ځانونه آزاد كړى( 

پوروړوته، د خداى په لاركښى لكه جهاداونورښه كارونه مسافرته، دزكات وركړه دالله )ج( له لورى فرض ده او الله 

  . خاونددى )ج( دښه پوهى اوحكمت

له ذكرشوى اته ډلونه دزكات حق له مؤلفة القلوب نه ساقط شو ځكه چه خداى )ج( اسلام بيله دوى نه عزتمن 

اوغنى كړ. مؤلفة القلوب هغه ضعيف الايمانه كسان وه چه دپيسو دپاره په اسلام كښى پاته وه ياهغه كافران وه چه 

ودوى ته برخه وركړه شويده اودرسول كريم )ص( په زمانه كښى دوى دپيسو دپاره واسلام ته راتلل په قرآنكريم كښى 

( صفحى دهدايى د لومړى جلدكوم وخت چه رسول كريم )ص( له دنيانه رحلت ٧٥١خپله تنخواوړله، په حواله د)

وكړاوحضرت ابوبكرصديق )رض( د اسلام خليفه شودغوكسانو ورته وويل چه زموږ مكتوب راوليكه چه ستاوخلافت 

قل شو حضرت ابوبكرصديق )رض( دوى ته ددوى دتنخوامكتوب وركړ بيادوى وحضرت عمر)رض( ته راغلل ته ران

چه په هغه هم دغه مكتوب لاسليك كړى، حضرت عمر)رض( هغه مكتوب څيرى كړاودوى ته ئې وويل رسول كريم 

به )ج( اسلام ته عزت اوغل )ص( ځكه تاسى ته تنخوادركول چه ستاسو زړونه له اسلام سره مينه پيداكړى نن چه الله

 . ورپه برخه كړه ستاسومرستى ته اړتيانشته اوس زموږ او ستاسى ترمابين يااسلام دى ياتوره ده اوبس

دوى بيرته وحضرت ابوبكرصديق )رض( ته راغلل اوورته ئې وويل چه داسلام خليفه ته ئې كه حضرت عمر )رض( 

الله دئ دى، پر دغه مسئله ټولوصحابه كرام )رض( په اتفاق دى؟ حضرت ابو بكرصديق )رض( ورته وويل چه انشاء

 . سره اجماع اوحكم وكړچه دمؤلفة القلوب برخه به نه وى

حسن بصرى، امام زهرى، امام محمد او امام شافعى رحمت الله عنهما وايى چه د مؤلفة القلوب برخه نده ساقط 

ه په قرآن اوحديث سره ثابته ده نوپه قول دحضرت شوى اوس ئې هم د مسلمانانوامام وركوى ځكه چه د دوى برخ

عمر)رض( خونه منسوخه كيږى، د دوى ددغه دليل په ځواب موږ حنيفيان وايو چه دقرآن شريف دغه حكم په 

اجماع اواتفاق سره منسوخه شو، دوى وايى چه دقرآن مسخ په اجماع سره رواده خوچه داجماع دليل هم قطعى 

دغه ځواب ضعيف دى ځـكه چه دقرآنكريم قاطعيت اوقوت داجماع ترقوت ډيردى،  اويقينى وى، عينى وايى چه

صحيح ځواب په اتفاق سره دټولوفتاواوو دادى چه قرآنى حكم په سبب دختم د هغه حكم ومسخى ته رسيږى يعنى 

 مدمؤلفة القلوب دتنخوا د حكم سبب د اسلام ضعف ووكله چه داسلام مبين دين قوى شونو دضعف سبب ئې خت

شو نو د قرآن كريم حكم هم ختم شو، بل مثال ئې دقرآن كريم په ډيروآيتوسره دكافرانوپه مقابل كښى دجهاد فرضيت 

 .دى چه سبب ئې كفردى، كه دنړۍ ټول كافران مسلمانان شى نودقرآنكريم حكم دجهادپه هكله هم ختم شو

ى خرڅه ټاكلى ده او بعضو ديوى مياشتى فقيرهغه څوك دى چه لږ شى ولرى دلږشى اندازه بعضوديوى شپى اوورځ

خرڅه ټاكلى ده مسكين هغه څوك دى چه هيڅ نلرى، عامل هغه څوك دى كه ئې كار كړيوى امام ياحاكم دهغه 

دكارپه اندازه يوڅه وركړى، وركړه په رقاب كښى داده چه دمكاتبو مريانو سره د دوى له مالكانوڅخه د خلاصون 

څوك دى چه پوروړى وى، فى سبيل الله هغه څوك دى چه په غزاكښى بى خرڅه  په هكله مرسته وشى، غارم هغه

شى كه څه هم په وطن كښى مالداره اوغنى وى، وبن السبيل هغه څوك دى چه په خپل وطن كښى هرڅه لرى مګرپه 

داسى ځاى كښى وى چه هلته هيڅ نلرى احتياج وى، دغه ذكرشوى ډلى د زكات مستحق دى وبل چاته زكات 

ل رواندى، زكات ور كو نكى ته رواده چه وهرى ډلى ته د ذكرشوو ډلو لږ لږ زكات وركړى كه ئې خوښه وى وركو 

ټوله دى يوى ډلى ته وركړى، زكات وركونكى ته روانده چه واهل ذمه ته زكات وركړى )اهل ذمه هغه كافردى چه 

صفحى په حواله واهل ذمه ته ( ۵۴دهميشه دپاره په ذمه وارى په اسلامى مملكت كښى اوسيږى( دكوكب درى د)

بيله زكات نه نورټول خيراوخيرات وركول روادى، زكات وركونكۍ دى د زكات په پيسو مسجدنه جوړوى او نه دى 

د زكات په پيسو مړى ته كفن رانيسى، زكات وركونكۍ دى دمړى پوردزكات په پيسو نه اداكوى، دزكات وركونكۍ 

څوك دى چه دنصاب مالك وى(، دعالمانودپاره يوجلد د تفاسيرو، فقهى،  دى غنى ته زكات نه وركوى )غنى هغه

داحاديثودلغت كتاب لكه مجمع البحار يا تفسيراتقان اويوجلددهغه كتاب چه دكتابوحل په كيږى له حاجت اصلى 

 تڅخه دى غنانه پرثابتيږى، كه كتابونه تراصلىحاجت اضافه شى اوقيمت ئې ونصاب ته ورسيږى نوغنى دى دزكا

اخستل ورته روانه دى، امام اعظم ابوحنيفه )رح( وايى چه زكات وركونكۍ دى زكات وغنى ته نه وركوى، وخپل 

پلاراونيكه يا تر دوى لوړلكه ورنيكه ته دى نه وركوى، خپل عيال ته دى زكات نه وركوى كه څه هم مسكينان وى 

ه زكات دى لمسيانواو د لمسيانو وعيال ته كه نروى اوكه ښځه وى كه په كوركښى جداوى اوكه ګډوى، همدارنك

نه وركوى كه څه هم په مرتبه كښى كښته وى خپلى مور او نياته دى زكات نه وركوى كه څه هم لوړوى، خپلى 

ښځى ته دى زكات نه وركوى، ښځه دى وخپل خاوند ته زكات نه وركوى ياران )رح( وايى چه دښځى زكات وخپل 

ى وخپل مكاتب ته زكات نه وركوى، زكات دى وخپل مريى ته نه وركوى، زكات خاوندته روادى زكات وركونكۍ د

دى نه وركوى دغنى ومريى ته، زكات دى دغنى نابالغه زوى يالورته نه وركوى، كه دغنى زوى يالوربالغ وه كه څه 

اولاد دعباس هم د پلارسره ژوندكوى د بل چا دزكات وركړه ورته رواده، زكات دى و اولادته دهاشم، دعلى)رض(، 

)رض(، اولاددجعفر)رض(، اولادته دعقيل )رض( او اولاد دحارث )رض( ته چه دعبدالمطلب زوى دى نه وركوى، د 

 . دوى ومريانوته دى هم زكات نه وركوى

بنى هاشم ترسيدانوعام دى سيدانوته دزكات اخستل حرام دى په دغه قول سره دنبى كريم )ص( ﴿يـا بنـى هـاشم 

عليكم غسالة اموال الناس اوسانهم وعوضكم منهاخمس الخمس﴾ يعنى اى بنى هاشموپه تحقيق سره ان اللـه حرم 

خداى )ج( حرام كړى دى پرتاسو پريولى دخلګودمالو)زكات اوخيرى( اوعوض ئې دركړ تاسوته پنځمه دپنځمى 

سبب  بعضى دحر متدبيـت المال )دغنيمتو(، دبنى هاشمو او سيدانودزكات په اخستلوكښى دفقهاوواختلاف دى 

شرافت ددوى دنسب بولى چه هغه شرافت ترقيامت پورى پاته دى نوزكات اخستل ورته حرام دى، بعضى 

فقهاء)رح( وايى چه سبب دحرمت ئې خمس الخمس دى لكه په حديث كښى چه ذكرشويدى، څرنګه چه اسلامى 

  . اعلم حكومتوخمس الخمس له دوى نه بندكړيدى نوزكات اخستل ورته روادى والله

(c) ketabton.com: The Digital Library



 42  

Download from: ketabton.com 

امام ابوحنيفه )رح( اوامام محمد)رح( وايى كه زكات وركونكى داسى چاته زكات وركړچه دده يقين ووچه دغه 

فقيردى وروسته معلومه شوه چه هغه غنى ووياهاشمى ياكافر وو او ده ته معلوم نه وو چه دغه هاشمى ياكافردى، 

لومه شوه چه هغه فقيرنه وو زماپلار يازمازوى وو نودده يائې په تاريكه كښى وفقيرته زكات وركړ وروسته ورته مع

دزكات وركړه صحيح ده دوهم ځل اعاده د زكات ورباندى نشته، امام ابويوسف )رح( وايى چه په ټوله ذكر شوو 

  .صورتوكښى پر زكات وركونكى د زكات اعا ده )راګرځول د زكات( شته په وركړه شوى زكات ئې غاړى نه خلاصيږى

وركونكى په سهوه سره چاته زكات وركړ او وروسته ورته معلومه شوه چه زكات اخستونكۍ زماخپل مريى  كه زكات

يامكاتب وو نوپه قول د دروامامانو)رح( دزكات وركړه ئې صحيح نه شوه د زكات اعاده به كوى يعنى بيابه زكات 

ص ندى دهرمال نصاب چه وى، وركوى، دزكات وركړه هغه چاته روانده چه دنصاب مالك وى، دلته مال مشخ

دزكات وركړه وهغه چاته رواده چه د نصاب خاوندنه وى كه څه هم روغرمټ اوپركسب اوكارغښتلى وى، د زكات 

وړل له يوه ښارنه وبل ښارته مكروه دى بلكه زكات وركونكۍ دى خپل زكات دخپل استوګنى په ښاركښى ومحتاجانو 

وركونكۍ اړشوچه دده دوستان اوقريبان په بل ښاركښى ډير محتاج دى او فقيرانوته ورتقسيم كړى، مګركه زكات 

 . نووهغوته دزكات وړل مكروه نه دى

 )سـرسـايـه( فـطـرصـدقـه د

دفطردصدقى)سرسايى( اندازه نيمه كاسه ده چه هغه دوه كيلوغنم كيږى يايوه كاسه دخرما يا د وڅكوياداوربشوده 

دى، كه چاخرماياوڅكى ياكشمش وركول نوپوره كاسه به وركوى كه څه هم ياددغوشيانومروجه بيه نقدى پيسى 

قيمت ئې ترنيمه كاسه غنموبالاوى امام ابوحنيفه )رح( اوامام محمد)رح( وايى چه كاسه دعراق په رطل سره اته 

يمه د رطله ده چه څلورمنه كيږى مګرامام ابويوسف )رح( وايى چه كاسه دعراق په رطل سره پنځه رطله اويوه در 

رطل ده، هرآزادمسلمان چه دهرمال د نصاب خاوندوى اودغه نصاب تر حاجت اصلى بالاوى لكه داستوګنى تركور، 

ترجامو، دسپرلۍ تر آس، دپسرلۍ ترموټر، اوترجنګى سلاح لكه ټوپك، كلاشنكوپ ياداسى نورسامان نوسرسايه 

ځان اونابالغه اولاد اودخدمت د مريانوسرسايه  ورباندى واجب ده، پرمريى ياكافر باندى سرسايه واجب نده، دخپل

به وركوى، نارينه دخپلى ښځى دسرسايى دوركولو مسئول نه دى، كه ښځه غنى وه نوپردی پخپله سرسايه واجب 

  . ده پلاردبالغواولادودسرسايى مسئول ندى كه څه هم اولادونه له ده سره ګډ ژوندكوى

ټه ئې پلارته وركول نو زامن مسكينان اودپلارمزدوران دى نه زكات ورباندى كه زامنودپلارسرمايه په كاراچولى وه اوګ

شته اونه سرسايه، همدارازكه زامنوخپل كسب ياتجارت درلودى اوپلارئې مسكين وو نو پرپلارنه زكات شته اونه 

ات كښى زكسرسايه، دمكاتب مريى اوهغه مريان چه دتجارت دپاره وى سرسايه دى نه وركوى مګر د هغوى په بيه 

شته، همدارنګه هغه مريى چه په دوو كسانو شريك وى سرسايه ئې پرهيڅ يوه نشته، مګرمسلمان به د خپل كافرمريى 

  . سرسايه دوه كيلو غنم يا يوه كاسه دخرمايايوه كاسه داوربشو يادغنمو يامعادل بيه نقدى پيسى وركوى

صادق وروسته شروع كيږى، امام شافعى)رح( وايى  دسرسايى وركړه دكمكى اختردسهارله دوهمى سپيدويعنى صبح

چه دروژى د مياشتى دآخرى ورځى له لمرلويدونه وروسته شروع كيږى، كه څوك دكمكى اختردسهارله 

دوهموسپيدوترمخه مړشونوسرسايه ورباندى واجب نده، همدارازكه كافر د دوهموسپيدووروسته مسلمان شو 

ده، ښه كاردى چه عيدګاه ته له تګ نه مخكى سرسايه وركړى څوچه  ياڅوك وزيږيدى نوسرسايه ورباندى واجب

فقيران او محتاجان په خوشحالى سره عيدګاه وكړى، كه څوك داخترله ورځى نه مخكى سرسايه وركړى رواده اوښه 

كاردى، كه چاداختر په ورځ سرسايه ورنه كړه نووركړه دسرسايى ورباندى پاته ده وردى كړى. كه ښځى له 

ونه زيادى داغستلوجامى درلودى او قيمت ئې ونصاب ته رسيدى پرهغه ښځى سرسايه واجب ده پرچاچه دروجوړ 

 . شرعى سرسايه واجب وى يااخترى ورباندى واجب وى هغه ته دبل دزكات اخستل حرام دى

 روژى حـكـمـونـه د

روژه دوه قسمه ده فرض روژه اونفل روژه، فرض روژه بيا دوه قسمه ده چه يوه ئې په زمان پورى تعلق لرى لكه 

دروژى دميا شتى روژه يادنذرمعين روژه يعنى چه څوك نيت وكړى چه پرما سباروژه نذرده، دغه روژه په شپه كښى 

يانذرى روژه ده، كه چادشپى نيت نه ووكړى په نيت كولوسره رواده يعنى چه دشپى نيت وكړى چه سبامى فرضى 

اوسهارشونوپه مابين كښى دسهاراودلمر دزيوال دى نيت وكړى، دوهم قسم فرضى روژه لكه دروژى دمياشتى 

قضائى، دنذرمطلق روژه، دكفارى روژه )چه چاقسم كړيوى( دقتل، خطا، اودكفارۀ ظهارروژى چه تفصيل به ئې دنكاح 

ذكرشوو روژودپاره كوم معين وخت نشته هروخت چه ئې نيسى خونيت ئې ضروردى په بيان كښى راشى، د دغه 

ځكه چه د روژى نيول تعين دوخت غواړى يادخداى)ج(له لورى لكه دروژى دمياشتى روژى يادبنده له لورى لكه 

ول كدنذرمعين روژى، څرنګه چه په ذكر شوو روژوكښى تعين دوخت نشته نوله بنده له لورى دشپى د روژى نيت 

ضروردى چه تعين دوخت وشى، دنفلى روژونيت دلمردزوال ترمخه روادى، دروژى دميا شتى دپاره دى خلګ 

دبرات دمياشتى په نه ويشتمه ورځ )چه شپه ئې ديرشمه كيږى( دمياشتى دليدلوپه لټه كښى شى كه ئې مياشت 

تى ديرش ورځى دى پوره كړى بل وليدل نوسبا دى روژه ونيسى، كه مياشت پټه شوه چانه وليدل دبرات د مياش

سبادى روژه ونيسى دشك روژه دى نه نيسى،كه د روژى مياشت ښكاره شوه اوډيروخلګو وليدل نوشاهدت اودقاضى 

حكم ته ضرورت نشته، كه يوه ياڅو كسانووليدل نودقاضى په مخ كښى شاهدى اودقاضى حكم ته ضرورت شته، كه 

بول نكړ هغه كه نارينه وى اوكه ښځه كه آزادوى كه مريى وى روژه چادروژى مياشت وليدل اوقاضى ئې شاهدت ق

به نيسى كه څه هم دهغه شاهدى قاضى نه وى قبوله كړى له بخارى شريف څخه روايت دى چه نبى كريم )ص( 

ديوه سړى شاهدت قبول كړيدى، كه په آسمان كښى اوريځ ياګرداوغبارنه وو نوترڅوچه ډيروخلګومياشت نه وى 

 دى ديوه يا دوو كسانو شاهدى نه قبلوى ولى چه د ډيرو خلګوپه خبرتياسره علم اويقين پيداكيږى، ليدلى قاضى

دروژى وخت دسهارله دوهموسپيدووروسته بيادماښام دلمرترلويدوپورى دى، روژه په ورځ كښى له خوړلو چښلو، 

، روژه نيول دزړه قصد)نيت( دنارينه اوښځى له يوځايوالى څخه دځان ساتنه ده چه د عادت اوعبادت توپيروشى

غواړى كه روژاتى په هيره سره څه وخوړل يائې څه وچښل يانارينه له خپلى ښځى سره ياښځى له خپل خاوند سره 

يوځايوالى وكړ روژه ئې نه ماتيږى، امام ملك )رح( وايى چه روژه ئې ماته ده بيابه ئې قضاء راوړى موږ وايوچه په 

چه يوه سړى په هيره سره روژه خوړلى وه و رسول اكرم )ص( ته راغى او دخوړل مشكوة شريف كښى ليكل شويدى 

شوى روژى په باب ئې پوښتنه وكړه رسول الله )ص( داسى ورته وويل ﴿تم على صو مك فانمااطعمك الله وسقاق﴾ 

زى وشيطان بايعنى تاته خداى )ج( ډوډۍ اواوبه دركړى خپله روژه تر روژه مات پورى وساته، كه روژاتى ويده شوا

وركړه يانارينه وښځى ته وكتل ياښځى ونارينه ته وكتل انزال شوه يائې سرغوړكړ يائې ږيره غوړه كړه يائې وينى وكښى 

يائې سترګى تورى كړى يائې مچه واخستل پدغه ټولواعمالوسره روژه نه ماتيږى، روژاتى نارينه يا ښځه چه په شهوت 

ل شى نودهغه روژى قضاء ورباندى شته مګركفاره ورباندى نشته ځكه چه سره څوك مچ كړى يائې مسح كړى اوانزا

انزال بيله جماع څخه پيداشو كه روژاتى په ځان اطمنان درلودى چه په مچه اخستلونه زناراڅه كيږى اونه انزال 

ئ ره قراڅه كيږى نوباك نشته، كه ئې په ځان اطمنان نه درلودى نومچه اخستل مكروه ده، كه روژاتى بى اختيا

وواهه كه په ډكه خوله وى اوكه په تشه خوله وى روژه ئې نه ماتيږى، كه روژاتى په قصدسره په ډكه خوله قئ وواهه 

نودهغه روژى قضاء شته اوكفاره ورباندى نشته، كه روژاتى له خولى له لارى يوشى ونس ته تيركړلكه شګه، دفلزټوټه، 

 نور روژه ئې ماته شوه قضاء ورباندى شته اوكفاره ورباندى نشته، دخرمامندكه، ډوډۍ، اوبه، دارو، خاورى اوداسى

كه روژاتى په قصد سره دشا دلورى يادمخ له لورى جماع وكړه يائې دغذايى موادوخورك يا چښنګ وكړيائې دارو او 

ه ئې دوا وخوړل نوهم دروژى قضاء ورباندى شته اوهم به كفاره وركوى، دروژى كفاره دظهاردكفارى پشان ده )ك

( مسكينان غرمه ٠٢مريى درلودى هغه به آزادوى يابه دوى مياشتى هره ورځ يوپه بل پسى روژه نيسى يابه شپيته )

اوماښام په ميانځګړى خورك مړوى(، كه روژاتى بيله دښځى د فرج، يابيله دانسان ياحيوان له كونى اوبيله دنارينه 

وياپه ورونوكښى د آلت ايښودلو ياپلاس كښى انزال ياپه ځګرلاس دآلت نه جماع وكړه اوانزال شو يعنى په مچه اخستل

وهلو ياداسى نور ياښځه دګوتى په ذريعه انزال شوه نو د روژى قضاء ورباندى شته اوكفاره ورباندى نشته، كه بيله 

مام ادروژى د مياشتى فرضى روژو څخه نورى روژى فاسدى شى كفاره ورباندى نشته، امام اعظم ابوحنيفه )رح( او 

محمد)رح( وايى كه روژاتى دستور)ايماله( وكړه يائې په پوزه كښى دارو واچول يائې داروپه غوږ ياپه پوزه كښى 

څاڅكى كړه يائې په زخم )ټپ(كښى لنده دوا واچول اوهغه ټپ نس يادماغ ته سورى وو اودغه دوانس يادماغ ته 

د زكر په سورى او ښځى په فرج كښى لنده دوا)دارو(  ورسيدل نو روژه ئې ماته شوه، همدارنګه كه نارينه روژاتى

واچول روژه ئې نه په ماتيږى مګرامام ابويوسف )رح( وائې كه په زكريافرج كښى لانده دارو واچوى روژه ئې ماته 

شوه، كه روژاتى په خوله ياپه ژبه ديوه شى خوندوڅكۍ روژه ئې نه ماتيږى مګرمكروه ده، كه روژاتى ښځى دخپل 

پاره غذايى مواد وژوول نوروژه ئې مكروه شول كه ښځه ناچاره وه روژه ئې صحيح ده، دژاولوپه ژوولو روژه ماشوم د

نه ماتيږى ولى عمل دژولومكروه دى )داحكم دسپينو ژاولودى چه اجزائې نه سره جداكيږى مګرتورى ژاولى چه 

په ماتيږى، همداراز دنن زمان ژاولى مخكى نه وى ژول شوى دهغه اجزاسره جداكيږى اونس ته رسيږى نوروژه هم 

چه اجزائې ډيرژر ونس ته رسيږى روژه په ماتيږى( . روژاتى كه په روژه كښى ناروغه شو او ويريدى چه نوردروژى 

نيول به ناروغى ورزياده كړى روژه دى وخورى كله چه جوړشى قضاء دى راوړى، كه مسافرته په روژه كښى دروژى 

ى نيول ښه كاردى اوكه ئې روژى وخوړلى خوړل ئې روادى خوبيابه ئې قضاء راوړى، كه نيول ضرر ونه رسوى د روژ 

ناروغ يامسافرروژى وخوړلى په همدغه ناروغى ياسفركښى مړ شو قضاء نه پرلازميږى يعنى فديه ورباندى نشته، كه 

اپه عداددجوړتيا د ورځو يناروغه روژه خورله ناروغى نه جوړشو يا روژه خورمسافرله سفرنه مقيم شوبيامړشونوپه ت

تعدادداقامت دورځو د روژو قضاء ورباندى شته، دوستان به ئې دهغوورځودقضائي روژو په بدل كښى فديه وركوى، 

قضائي روژى كه څوك جداجدانيسى اوكه ئې يوپه بل پسى نيسى صحت لرى ځكه چه الله )ج( دقرآن كريم دالبقره 

دى ﴿ومن كان منكم مريضا او على سفرفعدة من ايام اخر﴾ يعنى  آيت مبارك كښى فرمايلى( ٧٥۴دسورت په )

ستاسوڅه هغه څوك چه په روژه كښى ناروغه ياپه سفر كښى وى دخوړلوروژو قضاء دى په نورو ورځوكښى راوړى، 

ليكن يوپه بل پسى نيول ئې مستحب دى، كه روژه خور د روژو قضاء وځنډول اوبله دروژى مياشت داخله شوه اول 

وى مياشتى روژى ونيسى ورپسى دى قضائې روژى ونيسى فديه ورباندى نشته، كه اميدواره ياماشوم ته دى دن

شيدى وركونكى ښځه ويريدله كه روژه ونيسى ماشوم ته به ئې ضررورسيږى د روژوخوړل ورته روادى خوبيادقضاء 

نلرى د روژوخوړل ورته روادى راوړل ورباندى شته اوفديه ورباندى نشته شيخ فانى چه د روژى پرنيولو قدرت 

خوفديه به وركوى )نيمه كاسه غنم يادوه كيلوغنم يايوه كاسه اوربشى ياجوارياخرما(، دشيخ فانى دپاره بعضى فقهاء 

( كلونه تعين كړيدى ليكن په ظاهرروايت سره دكلونوتعين نشته ځكه چه ١٢( اوبعضى فقهاء اويا)۵٢پنځوس )

. كه څوك دخداى پاك د روژو پوروړى وو او د وصيت كولونه وروسته  دانسانانوصحى خاصيتونه فرق لرى

مړشودوستان به دمړى دغاړى دخلاصون دپاره دقضائي روژو فديه وركوى )دهرى روژى دپاره نيمه كاسه غنم يايوه 

كاسه جوار يااوربشى ياخرما(، كه مړى وصيت نه ووكړى اودوست ئې د روژوپه خوړلوخبروو يائې وصيت كړی وو 

خوشتمنى ئې پاته نه وه نوپه دواړو حالوكښى دى دوست دمړى په اول صورت كښى د مړى د شتمنۍ نه ياپه دوهم 

صورت كښى له خپلى شمتنۍ نه فديه وركړى اميدسته چه خداى )ج( د مړى غاړى د روژونه خلاصى كړى، كه 

به  ړه يائې لمونځ فاسدكړنو د دواړوقضاءچانفلى روژه نيولى وه يائې نفلى لمونځ كوى اووروسته ئې هغه روژه ماته ك

راوړى ځكه چه دنفل عبادت نيت وتړل شى پوره كول ئې فرض دى، د روژى ماتول چه د روژاتى په اراده نه وى 

بلكه په طبعى توګه وى لكه دښځى دحيض شروع قضاء ئې شته مګرګناه ورباندى نشته، كه د روژى ماتول د روژاتى 

مستيا نوهم قضاورباندى شته اوهم ګناه، په جوهره، ذخيره اوعنايه كښى ليكلى دى چه په اراده سره وه لكه ميل

ميلمستيا دزوال نه مخ كښى عذردى اووروسته له زوال نه عذرنه دى، نوكه روژاتى دعذرپه صورت كښى روژه ماته 

ن دى شته اوهم ګناه لاككړه قضاء ورباندى شته اوګناه ئې نشته، كه ئې بيله عذره روژه ماته كړه هم قضاء وربان

كفاره ورباندى نشته، كه د روژى په مياشت كښى كوم نابالغه مسلمان بلوغ ته ورسيدى ياكوم كافرمسلمان شو 

دهغى ورځى پاته برخه دى ترماښام پورى روژه ونيسى او ورپسى دى دروژى نورى ورځى روژى ونيسى خو د تيرو 

ښى دوى په روژه نيولو مكلف نه وه . كه روژاتى په روژه كښى ورځوقضاء ورباندى نشته ځكه چه په هغو ورځوك

بيهوښه شواوبيهوښى ئې څوورځوته ورسيدل دلومړى ورځى د روژى قضاء ورباندى نشته ځكه چه د روژى نيت 

اوامساك ئې كړى وو اود وروستو ورځو د روژوقضاء ورباندى شته ځكه چه په بيهوښى كښى د روژى نيت نشى 

 د روژى په مياشت كښى پرسد شو دپاتى ورځوروژى به نيسى اودتيرو شوو ورځو د روژو قضاء به كيدلى . كه ليونى

راوړى، كه په روژه كښى ښځه حايضه شوه يالنګه شوه كه څه هم مازديګر وى روژه ئې ماته شوه دهغى ورځى روژه 

 افركورته راورسيدى ياحايضهدى وخورى كله چه دحيض يالنګون نه پاكه شى قضاء دى راوړى، كه په روژه كښى مس

ښځه له حيض نه پاكه شوه له هغه وخت نه دى روژه ونيسى ترماښام پورى، كه روژاتى په خطاسره له سپيدو وروسته 

پيشلمى وكړ يعنى دهغه په فكرچه سپيدى ندى چاودلى يائې د لمرلويدونه مخكى روژه ماته كړه يعنى دهغه په 

علومه شوه چه زمادپيشلمى پروخت سپيدى چاودلى وى يازما د روژه مات پر فكرچه لمرلويدلى دى وروسته ورته م

وخت لمرنه وو لويدلى دهغى روژى قضاء ورباندى شته اوكفاره ورباندى نشته ځكه چه دغه روژه په قصد نده خوړل 

خترنه اشوى بلكه يوه سهوه وه پس سهوه عفوه ده، كه چادكمكى اخترمياشت وليدل هغه دى داحتياط په خاطرسبا 

كوى دحاكم ياقاضى حكم ته دى غوږ شى، كه په هواكښى ګرديااوريځ وه نوحاكم ياقاضى دى دكمكى اختردمياشتى 

( نارينوياديوه نارينه او د ووښځوشاهدى دى قبوله كړى، ٢دليدلوپه هكله ديوه نفرشاهدى نه قبلوى بلكه د دوو)

ديوى ډلى شاهدى قبوله كړى ځكه چه دډلى پرشهادت  همدارنګه كه هواصافه وه ګرد يا اوريځ نه وه نوامام دى

 . باندى يقين پيداكيږى

 اعـتـكـاف

اعتكاف درى قسمه دى واجب، سنت مؤكدكفايى اومستحب، واجب هغه دى چه چائې نذرمنلى وى كه نذرمعلق 

 ا كار وشو زهوى اوكه غير معلق وى يعنى داسى ئې ويلى وى چه زه اعتكاف كوم يائې داسى ويلى وى چه كه زماد

دومره ورځى اعتكاف كوم، كه څوك يوساعت نذرى اعتكاف دنذرى وخت نه مخكى فاسدكړى بيرته به له سره 

 . اعتكاف راګرځوى

سنت مؤكدكفايى دروژى دمياشتى د آخرولسو ورځو اعتكاف دى چه ډيرثوابونه لرى رسول كريم )ص( چه مدينى 

تكاف نه دى پرى ايښى، د هرمحل يا كلى ياښارپرخلګوسنت دى، كه ته تشريف يووړ بيا ئې دژوند ترآخره پورى اع

يوه يادوو يازيادوكسانودمحل يا كلى ياښاردروژى په آخرو لسو ورځوكښى اعتكاف ادا كړ د ټولو خلګوغاړىخلاصى 

شوى، كه هيڅ چااعتكاف ونكړنودټولوغاړى بندى دى، معتكف دى د روژى دمياشتى دشلم په ورځ دمازديګر 

دوترمخه داعتكاف په نيت د اخترترورځى پورى په مسجدكښى كښينى خو د ورځوتعين دى نه كوى ځكه دلمرلوي

اخترمعلوم ندى چه كله به وى خوداختردمياشتى ترمعلوميدو پورى به په مسجدكښى وى، اعتكاف به په داسى 

ښى اعتكاف مسجد كښى وى چه پنځه وخته لمونځ پكښى كيږى جامع مسجد شرط ندى او دعيدګاپه مسجدك

روانه دى، ښځى دى په خپل كوركښى اعتكاف وكړى، معتكف ته دښځى سره يوځايوالى حرام دى او ښځه به نه 

مچوى اونه به لاس وروړى كه معتكف په مچه اخستلو يالاس ور وړلوسره انزال شو اعتكاف ئى فاسدشو بيرته به ئې 

جت انسانى لكه اودس، غسل يا دجمعى لمونځ له قضاء راوړى، امام ابوحنيفه )رح( وايى معتكف دى بيله حا

مسجدنه نه وزى كه ووزى اعتكاف ئې فاسد شو، ياران )رح( وايى هغه وخت اعتكاف فاسدكيږى چه معتكف دورځى 

ډيره برخه له مسجدنه دباندى تيره كړى، معتكف دى په نژدى مجسدجامع كښى دجمعى لمونځ اداكړى ليرى 

امع ته روانيږى چه د مسجدجامع دوه ركعته تحية المسجد، څلورركعته سنت، دى نه ځى، داسى وخت به مسجدج

دوى خطبى بياشپږ ركعته سنت ادا كړى كه له دغه نه ډيروخت په مسجدجامع كښى تيركړى كه څه هم اعتكاف 

ئې نه فاسديږى ليكن ښه داده چه ډيرځنډ ونه كړى د معتكف خورك، چښنګ اوخوب به داعتكاف په ځاى يعنى 

مسجدكښى وى، د اعتكاف په حالت كښى بيله ضرورت نه دنيائي كاركول مكروه تحريمى دى، كه ضرورت وى په 

لكه دكوردغذائي موادوپيرودل )رانيول( يا خرڅول چه بل څوك نه وى روادى خو د رانيولواوخرڅولوشى به مسجد ته 

رى ح، نصيحت او دچا دحال پوښتنه نو نه راوړى فقط بيع او شراء به وى، معتكف به بيله ښوخبرولكه ذكر، تسبي

خبرى نه كوى، همدا راز د معتكف پټه خوله پاته كيدل مكروه دى چه نه دچاسره څه وايى اونه چاته ځواب وركوى 

كه د غيبت، بهتان او ټوكونه پټه خوله وى نولوى عبادت دى . كه چا د نذرپه ډول پرځان باندى دڅوورځو اعتكاف 

ذكرنكړى نودذكرشوو ورځوسره سم دهغوشپو اعتكاف ور باندى واجب دى اودغه ورځى واجب كړخوشپى ئې ورسره 

اوشپى به يوپه بل پسى وى . هغه اعتكاف چه د روژى دمياشتى له آخرولسو ورځونه علاوه كه په روژه كښى وى 

 . يابيله روژى وى مستحب دى

 حـج احـكـام او اركـان د

د عبادت پنځم ركن او د اسلام دخداى پرستۍ اوعبادت لومړۍ حج په اسلام كښى د اسلام د مقدس دين 

اوپخوانۍ طريقه ده، دحج دكلمىلفظى معنى )قصد او اراده ده( اودحج مقصددخاص مذهبى قصداوارادې په اثر د 

يو مقدس مقام سفركول دى، هر آزاد، عاقل بالغ اوروغ مسلمان چه له ضرورت نه اضافه )داستوګنى تركو، د 

جامى اوهغه ضروريات چه بيله هغه چاره نشته( د بيرته راستنيدوپورى دخپل عيال د نفقى او د تګ كورسامان، 

اوراتګ خرڅ اوپه سعودى عربستان كښى دخوراك او چښنګ اونورو ضرورياتومالى توان ولرى اودسفرپه لاركښى 

 په سفركښى محرم ياخپلامن موجودوى نوپه ژوندكښى يوځل دحج اداكول ورباندى فرض دى، دښځى سره به دحج 

خاوند ملګرى وى كه محرم ياخاوند ونلرى كه څه هم حج ورباندى فرض وى دغه فرضيت ئې ساقط دى، په 

ردمختاركښى روايت دى كه ښځه بيله محرم ياخاوندنه حج ته ولاړه اوحج ئې اداكړ له فرضيت نه ئې غاړى خلاص 

شريفى پورى دسفرلارله درو ورځو او شپونه كمه وه شوى ليكن داسى كول مكروه دى، كه دښځى دكوراوترمكى 

هغى ښځى ته دمحرم ياخاوند ملګرتياشرط نده، حج ته دتلوپه وخت كښى پنځه ځايونه دى چه هيڅ مسلمان به 

بيله احرام نه له هغونه نه تيريږى، دمدينى منورى دخلګو دپاره )ذو الحليفه( ده، دعراق د خلګودپاره )ذات عرق( 

اړه غـره نوم دى، د شام دخلګودپاره )جحفه( ده، د نجد دخلګودپاره )قرن( دى چه ديوه غره نوم دى، دى چه ديوه و 

او د يمن دخلګودپاره )يلملم( دى، په اوس زمان كښى چه دحج سفرونه ټول په الوتكه كښى دى نوټول حاجيان 

ه ى، هغه څوك چه كورئې دميقاتوپترميقاتوترمخه احرام تړى ځكه چه په الوتكه كښى دميقات درك ښه نه معلوميږ

دننه كښى وى نودهغوميقات د)حل( ځمكه ده يعنى هغه ځمكه چه دهغوى دكوراودمكى شريفى ترمابين ده، هغه 

څوك چه كورئې په مكه شريف كښى وى دحج د اداكولودپاره دهغه داحرام تړلوځاى دمكى حرم شريف دى او 

حل( دى، كله چه حاجى د احرام اراده وكړى نوغسل دى وكړى يادى دعمرى د اداكولودپاره ئې د احرام تړلوځاى )

اودس تازه كړى خوغسل تراودس ښه دى بيادى دوى نوى يامينځل شوى جامى واغوندى چه يوئې لنګ اوبل پټه 

ده، كه ئې څه خوشبويى درلودل هغه دى هم په ځان پورى كړى وروسته دى دوه ركعته د احرام لمونځ اداكړى، له 

رځولو وروسته دى ووايى ﴿ اللهم انى اريدالحج فيسره لى وتقبله منى ﴾ يعنى اى زماخدايه زه دحج د سلام ګ

اداكولواراده لرم ته ئې راته آسانه كړى اوته ئې راڅه قبول كړى ورپسى دى تلبيه ووايى، كه چاپه ځانګړى توګه حج 

حمد للهم لبيك لبيك لاشريك لك لبيك ان الكوى دحج نيت دى په تلبيه سره وكړى، دحج تلبيه داسى ده ﴿ لبيك ا

والنعمة لك والملك لاشريك لك ﴾ يعنى په خدمت درته ولاړيم ياالله په خدمت درته ولاړيم په خدمت درته ولاړيم 

تالره هيڅ شريك نشته په خدمت درته ولاړيم په تحقيق سره ټوله ثنا اوصفت اونعمتونه تالره دى او پاچهى تالره ده 

شته تالره، حاجى دى په تلبيه كښى له ذكرشووكلموڅه شى نه كموى كه نورى ښى كلمى ورسره زيادى هيڅ شريك ن

كړى پروانلرى، كله چه حاجى پسله غسل نه احرام واغوندى او نيت وتړى اولمونځ وكړى اوتلبيه ووايى نو احرام 

چاعربى دعا زده وى اوپه معنى  بندشو، پررسول مقبول )ص( دى درود ووايى اويوه ښه جامع دعا دى وكړى، كه د

ئې هم پوهيږى هغه دعادى وكړى اوكه دچاعربى دعا زده وى خوپه معنى ئې نه پوهيږى يا ئې هيڅ دعربى دعازده 

نه وى په خپله مورنۍ ژبه دى دعاوكړى احرام بنده حاجى به له الله )ج( نه ډيره ويره كوى، هغه عملونه اوخبرى 

ونه به ټينګ پرهيزكوى لكه جماع، فحش اوبيكاره خبرى، دښځى په مخ كښى دجماع چه الله )ج( منع كړيدى له هغ

خبرى، غلا، غيبت، له انډيوالانوسره جنګ دحيوان يا خزنده وژنه، چاته دښكار د ځاى ښونه، دښكاردحيوان ښونه 

يابالاپوښ  ، چپنهاوداسى نور همدارنګه ګنډلې جامه، قميص ياپرتوګ به نه اغوندى لنګوټه ياخولى به نه پرسركوى

ياكرتى به نه اغوندى موزى يابوټونه به نه په پښوكوى، كه دچاسره د احرام څپلى نه وى موزى دى داسى پرى 

)غوڅى( كړى چه د پښوبجلكى پټى نكړى مخ اوسربه نه پټوى خوشبويى دى په ځان ياپه احرام نه پورى كوى، د سر 

غل يا ترنامه لاندى ويښتان غټ شويوى، د ږرى او بريتو ويښتان يا د نور بدن ويښتان دى نه خريى كه څه هم د ب

دى نه غوڅوى كه څه هم د ږيرى ويښتان ترقبضه اوږده وى، نوكان دى نه غوڅوى، هغه جامه دى نه اغوندى چه 

په )ورس( يازعفران يا)عصفر( سره رنګ شويوى، ورس د يوخوشبويه واښه نوم دى چه په يمن كښى پيداكيږى اوعصفر 

د يوقسم وښونوم دى چه دجامودرنګولودپاره استعما ليږى، احرام بنده حاجى ته روادىچه دجنابت يادګرمى د  هم

ليرى كولو دپاره غسل وكړى يا حمام ته داخل شى خوصابون به نه استعمالوى اونه به په نوكانو ياكيسه سره ځان 

ه چه دسيورى طلب وكړى يادچترى ترسيورى موږى يوازى به اوبه پربدن تويوى، احرام بنده حاجى ته اجازه د

لاندى كښينى، دپيسو، پاسپورټ يا د سفر د اسنادو دساتنى په هكله دى هميانى تر ملا وتړى مګر سر اوږيره دى 

دخطمى په ګل نه وينځى ځكه چه هغه خوشبويه دى، دهرلمانځه وروسته او لوړځاى ته د ختلوپه وخت ياكومى 

 . يا دسواره خلګوپه ليدلوسره دى تلبيه ډيره ډيره وايىشيلى ته دكښته كيدوپه وخت 

كله چه احرام بندحاجى دمكى شريفى ښارته داخل شى اول دى له مسجدحرام نه شروع وكړى اوپه ليدلوسره 

دكعبى شريفى د خونى دى دغه تكبيراودعاووايى ﴿ الله اكبر الله اكبر لااله الا الله والله اكبر ولله الحمد اللهم افتح 

لى ابواب رحمتك وعفوك ومغفرتك واحسانك وكرمك ياالله يارحمن يا رحيم اللهم زدبيتك هـذا تشريفا وتكريما 

وتعظيما وزد ياربى لمن شرفه وكرمه ممن حـجه اوعتمر تشريفا وتكريما وفضلا يا ارحـم الراحـمين وصلى اللـه عـلى 

غه دعاپه عربى زده نه وى يائې په معنى نه پوهيږى سيدنا محمد واله و اصحابه وعلينا معهم اجمعين ﴾ كه دچاد

ډيره به ښه وى چه په مورنى ژبه د زړه له جوشه دعاوكړى، بيادى له حجراسودنه شروع وكړى وحجر اسودته مخامخ 

دى لاسونه تر اوږو پورته كړى او دلاسوخپړى او ورغوى دى وحجراسودته برابركړى تكبيراوكلمه دى ووايى كه ئې 

راسوددى مچ كړى اومسح دى كړى )دحجراسود مچول اومسح كول سنت دى مګرانسانانوته تكليف قدرت ووحج

او آزار وركول حرام دى( دحجراسودله راسته لورى نه دى دمكى شريفى دروازى ته نژدى طواف شروع كړى په 

ه اوږه واچوى ر كيڼطواف كولوكښى دى دپټى يوسر پركيڼه اوږه واچوى اوبل سر دى ترښى بغل راوباسى بيرته دى پ

يعنى ښى اوږه به لوڅه وى، دحاطم شريف د باندى دى پركعبه شريفه اوه ځلى راوګرځى خوپه اول دروځلو كښى 

به رمل كوى )په وړو اوچابكو ګاموتګ او اوږه ښورول رمل بلل كيږى(، په پاته څلورځلوكښى به عادى تګ كوى رمل 

ئې قدرت ووهغه به مسح كوى اوطواف دى دحجراسودپه مسح به نه كوى، هرځل چه حجراسودته راورسيږى كه 

كولوختم كړى، بيا دى په مقام ابراهيم )ع( كښى دطواف دختم دوه ركعته واجب لمونځ اداكړى، د مسجدحرام په 

هره برخه كښى دغه دوه ركعته لمونځ اداكول صحيح دى، مقام ابراهيم هغه ډبره ده چه دحضرت ابراهيم )ع( د 

 پكښى پاتى دى، كله چه حضرت ابراهيم )ع( او دده زوى حضرت اسمعيل )ع( دكعبى شريفى دخونى دوو پښونښانى

آبادى كول نوحضرت ابراهيم )ع( به پردغه ډبره ولاړوو او دكعبى شريفى ديوال ئې لوړوى، ډبره به په قدرت 

ړخ ته د كعبى شريفى ددروازى وادقادرمطلق پورته او كښته تلل لكه نننۍ دخټګر ا نوكوازه، دغه ډبره په اول كښى 

په ديوال پورى وه كله چه دخلګو ټولۍ ډيرى شوى طواف كونكى اولمونځ كونكى نه سره ځائيدل نوئې مقام ابراهيم 

واوسنى ځاى ته راوړ اودهندارى په غرفه كښى ئې كښيښود، دحاجى لومړى طواف دطواف قدوم په نوم ياديږى 

ف سنت دى واجب نه دى، دمكى مكرمى پراوسيدونكوباندى نشته، بيادى چه د مكى مكرمى شكريه ده، دغه طوا

حاجى له مسجدحرام نه دصفا د دروازى له لارى دصفاوغره ته ولاړشى كه څه هم پرنورو دروازو ورتګ روادى كوم 

 ىحرج نشته خودصفا د دروازى له لارى ورتګ افضل دى، څه قدردى دصفا غره ته وخيژى چه بيت الله شريفه ووين

مخامخ دى وبيت الله شريفى ته ودريږى تكبير، كلمه شريف او درود دى پرنبى عليه السلام ووايى خپل حاجتونه 

دى له الله پاك نه وغواړى ) دغه ځاى ددعا د قبليدودى( د صفاله غره نه دى راكښته شى د مروه دغره پرلورى 

وستونو)ميلانو( ترمابين دى منډه ووهى ځكه چه دى په عادتى تګ سره روان شى چه دشيلى مابين ته ورسيږى د دو 

نبى عليه السلام دلته منډه كړيده )اوس حكومت دغه شيله ډكه كړيده دوى ستنى شته چه دهرى ستنى پربرابرښى 

او كيڼ لورى ته زرغونه څراغونه دى، اول دوه څراغونه دمنډى شروع او آخر دوه څراغونه دمنډى ختم دى( چه 

سعيى يو شوط پوره شو اوشپږ نورپاتى دى، بيادى د مروه وغره ته لوړ وخيژى كله چه مكه مروه ته ورسيږى نود

شريفه ووينى نوهغه كارونه دى وكړى چه دصفاپرغره ئې كړيوه يعنى تكبير، تهليل، درود او دعا دى ووايى پدغه 

ه لاسونه دى درب الجليل پ توګه دى شروع له صفااوختم پرمروه باندى اوه شوطونه پوره كړى، نو د فقر اوالتجاء

لوى درباركښى پورته كړى ور)دروازه( دى ور وټكوى په ژړادى دزړه له جوشه دهغه څه طلب وكړى چه زړه ئې 

غواړى خوپه غوښتنه كښى دى امت دحضرت سروركائنات فخرالموجودات محمدرسول الله )ص( نه هيروى، محرم 

ئې زړه وغواړى طوافونه دى كوى د هر اوه شوطه طواف دى دمكى شريفى په ښار كښى استوګن شى هركله چه 

 . وروسته دى دوه ركعته واجب لمونځ اداكوى

( دماپښين د لمانځه وروسته ١امام دى يوه ورځ د ترويى د ورځى ترمخه يعنى دلوى اختر د مياشتى په اوه مه )

، وڅرنګه ولاړشى اوهلته څه وكړىدوى خطبى ووايى اوپه دغه خطبوكښى دى خلګوته ښوونه وكړى چه ومنى ته كله ا

عرفات ته كله اوڅرنګه ولاړشى هلته كوم لمونځونه څنګه ادا كړى، دعرفات پرغنډۍ څه وخت اوڅنګه ودريږى 

اوبيرته څه وخت اوڅرنګه راكښته شى همدارنګه دى خلګوته ښوونه وكړى چه كله اوپه څه توګه په مزدلفه كښى 

( په مكه شريفه كښى ٥باورځ يعنى دلوى اختردمياشتى په اتمه )د دعا په هكله ودريږى. امام دى په س

دسهاردلمانځه وروسته له حاجيانوسره له ښارنه ووزى ومنى ته دى ولاړشى او د عرافت د ورځى يعنى دمياشتى 

( ورځى دسهاردلمانځه د اداكيدوپورى دى هلته اوسى، دسهاردلمانځه وروسته دى د عرفات دپاره سنت ٥دنهمى )

كړى اوعرفات ته دى ولاړشى، د عرفات ميدان ئې ځكه بولى چه دعرفات پرغره حضرت بابا آدم )ع( اوحوا غسل و 

)رض( يو اوبل سره پيداكړيدى، كله چه په دغه ورځ لمرزوال وكړى امام دى په يوه وخت كښى دحاجيانوپه ګډون 

وكړى اودوى خطبى دى ووايى په د ماپښين اومازديګرلمونځونه اداكړى خو دلمونځوترمخه دى په خطبه شروع 

( په ورځ په ٧٢خطبوكښى دى و حاجيانوته دجماعت دلمونځو، پسله لمانځه نه ددعا دپاره پرعرفات دريدلو، دلسم )

مزدلفه كښى دسهارترلمانځه وروسته ددعادپاره دحاجيانوراغونډيدلو، دڅلو د ويشتلو دشكريى دحيوان دحلالولو، 

اداكولو )دغه طواف فرض دى( ښوونه وكړى، نوپه يوه اذان او دوه اقامتو سره دى دسرخريلو او د طواف زيارت د 

دماپښين په وخت كښى په جماعت سره دماپښين اوماز ديګرلمونځونه اداكړى، امام دعرفات همهغه دمكى شريفى 

ى يفامام دى، دحنيفى مذهب ډيرخلګ په عرفات كښى په دغه امام پسى لمونځ نه كوى دوى وايى دكعبى شر

امام په عرفات كښى مسافرنه دى ليكن لمونځ مسافرانه كوى، ابوالفضل الحاج مولاناعبيداله ايوبى سليمانخيل 

قندهارى وايى چه ماپدغه باب پلټنه كړيده او د مكى شريفى د امام سره مى خبرى كړيدى امام راته وويل چه موږ 

ت ته نه راځم بلكه طائف شريف ته ځم بياله طائف نه دڅلورو واړومذهبومراعات كوو، زه له مكى شريفى نه وعرفا

عرفات ته راځم چه په څلورومذهبوسره دغه مسافه د سفرده ځكه زه په عرفات كښى مسافريم، پدغه دليل حنيفيانو 

ته ښايى چه دعرفات د ورځى لمونځونه په امام پسى په جماعت اداكړى، امام حنيفه )رح( فرمايى كه حاجى 

په جماعت ادا نكړ په خپله خيمه كښى ئې په ځانګړى توګه اداكړ دغه حاجى به دواړه لمونځونه دماپښين لمونځ 

هريو پخپل وخت كښى په ځانګړى توګه اداكوى په امام پسى به ئې په جماعت نه كوى، امام ابو يوسف )رح( اوامام 

خت كښى په ځانګړه توګه ادا كړى، محمد )رح( وايى چه دغه حاجى دى دماپښين او مازديګردواړه لونځونه په يوه و 

ديارانو )رح( له فرمودى نه معلومه شوه چه بل جماعت دى څوك نه كوى، دلمانځه وروسته دى ټوله حاجيان 

دعرافات د ميدان په مابين كښى وغره ته ورنژدى شى چه دغه غرپه جبل الرحمة سره هم ياديږى په جبل الدعاسره 

ى دى څوك نه دريږى، امام دى په عرفات كښى پر اوښ باندى ودريږى هم ياديږى خو د عرفات په شيله كښ

دعرفات دعادى وكړى اوحاجيانوته دى دحج مناسك اواحكام وروښئى، په اوسنى حال كښى دحجاجو د ډير والى 

په سبب نه امام معلوميږى نه ئې دعااوريدل كيږى نو هر څوك دى خپلى دعاوى پخپله كوى، كه څو كسان يوښه 

يدا كړى اودهغه لارښونه تقيب كړى او د هغه له دعاسره دعاوكړى ډيربه ښه وى الله )ج( دعرفات په ورځ عالم پ

واهل ته دعرفات په ډير لوى رحمت سره متوجه وى نوبندګان دى هم دعفوى او رحمت په غوښتنه كښى ډډه نه 

 : غوښتنه وكړىكوى او د نبى عليه السلام دخوښۍ په هكلـه دى دده دامت دبښنى ډيره ډيره 

 زړه خالى كـړه په دعا ----ژاړه ژاړه پــه رشتيــا 

ابليس بل هيڅ وخت دومره خواراوذليل ندى ليدل شوى لكه د عرفات په ورځ، ځكه چه بخښنى او رحمتونه دخداى 

رامه آ  عزوجل وينى اوپرسرخاورى بادوى، كله چه لمر ولويږى امام دى له حاجيانوسره له عرفات نه راكښته شى اوپه

سره دى دمزدلفى پرلورى را روان شى، مزدلفه ئې ځكه بولى چه )ازلاف( نژدى كيدوته وايى يعنى چه په دغه ځاى 

كښى حضرت باباآدم )ع( اوحواء )رض( سره نژدى شوه، چه مزدلفى ته راورسيږى مستحب ده چه هغه غره ته نژدى 

)قزح( په نوم سره ياديږى دغه غر د مشعرحرام په سكون وكړى چه دجهاليت په دوره كښى هلته اوربليدى او د 

نوم سره هم ياديږى، امام دى دخلګوپه ګډون پردغه غره ودريږى اوله لوى او مهربان خداى )ج( له لوى دربارنه 

دى غوښتنى كوى، امام دى د خلګوپه ګډون دماښام اوماخستن دواړه لمونځونه دماخستن په وخت كښى په يوه 

سره اداكړى، څرنګه چه د حاجيانوشميرډيردى دامام پيداكيدل اوپه جماعت كښى ورسره ګډون آذان اويوه اقامت 

ډيرمشكل دى نوكه څوكسان سره يوځاى شى اوپه جماعت سره لمونځونه اداكړى ډير ښه كاردى، كه په ځانګړه 

شرط نه دى، همداراز  توګه لمونځو نه وكړى روادى ځكه چه دامام حنيفه )رح( په حكم ددغه لمو نځو دپاره جماعت

امام حنيفه )رح( اوامام محمد )رح( فرمايى كه څه هم د ماخستن وخت داخل شوى وى په لار كښى له عرفات نه 

ترمزدلفى پورى ددغه دوولمونځو اداكول روا نه دى يعنى په مزدلفه كښى به ئې اداكوى، په مزدلفه شريف كښى 

دپشان دشيطانى څلو د ويشتلودپاره ټولى كړى اوودى مينځى ( وړى ډبرى دغټ نخو ۴٥دى هرحاجى نه څلويښت )

ځكه چه وينځل ددغوډبروسنت دى، كله چه سهارسپيدى وچوى امام دى دخلګوپه ګډون په تاريكه كښى دسهار 

لمونځ اداكړى او دلمانځه د اداكولو وروسته دى دخلګوپه ګډون دعاوكړى، كه دامام پيدا كيدل مشكل وه 

نځ اداكړى او دلمانځه وروسته دى په دعاكښى ډيرغوركوى ځكه چه دغه ځاى او وخت د نوهرڅوك دى خپل لمو 

دعا دقبول دى، بيله دمحسردشيلى نه نورهرځاى د دعا ځاى دى . په صحيح حديث كښى ذكرشويدى چه رسول 

ن له و )ص( ابليس وليدى چه پدغه شيله كښى ئې خاورى پرسربادولى، بيادى امام دلمرختونه مخكى دخلګوپه ګډ

دغه غره نه راكوزشى څوځانونه منى ته ورسوى، كله چه منى ته ورسيږى نودجمرۀ عقبه )دلوى شيطان څلى( چه 

( ډبرو وولى او د هرى ډبرى سره دى بسم الله الله اكبر ووايى خوپدغه وخت ١دمكى شريفى خواته ولاړدى په اوه )

ږى بلكه ورنه تيردى شى، دامام ابوحنيفه )رح( په كښى به تلبيه نه وايى، چه څلى ئې وويشت نه دى ورته دري

مذهب ددغه شيطانى څلى د ويشتلووخت دلمرختوڅخه ترلمرلويدوپورى دى، امام ابو يوسف )رح( وايى چه آخر 

وخت ئې دلمرترزوال پورى دى، په كومو ډبرو چه شيطانى څلى وويشتل شى دوهم ځل په هغه ډبرو ويشتل مكروه 

ويشتلووروسته كه دشكريى دم پركيدى نوقربانى دى وكړى، كه دچااقتصادپياوړى وى كه  دى، له شيطانى څلى له

څه هم دشكريى دم نه پركيږى خودشكريى په نيت دحيوان حلالول ډير ثوابونه لرى ځكه چه دحاجى دحيوان 

ن غوڅ ادحلالولوپه بدل كښى حضرت اسمعيل )ع( له حلاليدونه خلاص شويدى، بيادى سر وخريى يادى دسرويښت

كړى خودنارينه دپاره دسرخريل افضليت لرى، كه ناروغ ياسپين ږرى ياضعيف ويريدى چه د شيطان د ويشتلوپه 

حالت كښى د خلګو تر پښو لاندى مړنشم د وكيل ټاكل ورته روادى، له ذكرشووعملونودپوره كيدونه وروسته حاجى 

ل لګول، صابون استعمالول، د بدن د ويښتانوخري حلال شويعنى هرشى ورته حلال دى خپلى جامى اغوستل خوشبويى

او داسى نورهرڅه ورته روادى، مګردنراوښځى يوځايوالى اومچول روانه دى، بيادى حاجى په همدغه ورځ ياپه 

مكى ته ولاړشى اوپركعبه شريف دى اوه شوطه د زيارت  ٧٣يا  ٧٢يا  ٧٧سباورځ ياپه بل سباورځ يعنى دمياشتى په 

ه طواف فرض دى او د ركن د طواف په نوم هم ياديږى همدارنګه د اضافى طواف په نوم هم طواف وكړى چه دغ

ياديږى يعنى له عرفات نه وروسته طواف، ديوم النحر د طواف په نوم هم ياديږى چه اصلى ورځ ئې دحيوان دذبح 

تل اوپرعرفات دريدل، كه ورځ ده . امام ابوحنيفه )رح( وايى دحج فرضونه درى دى، د زيارت طواف، د احرام اغوس

هر يوله دغو درو فرضونه وځنډيږى نوپرحاجى دم لازميږى، ياران )رح( وايى چه حاجى ګنهګاردى خو دم ورباندى 

لازم نه دى، كه حاجى دطواف قدوم نه وروسته د صفا او مروه دغونډيو ترمابين سعيه كړيوه نو د زيارت په طواف 

نكوى ځكه چه د اوږو ښورول په هغه طواف كښى لازم دى چه سعيه  كښى دى اوږى نه ښوروى اوسعيه دى هم

پاته وى، كه حاجى دصفا اومروه ترمابين سعيه كړى نه وى نوپه دغه طواف كښى به اوږى ښوروى اوسعيه به هم 

كوى اوس نو د ن او ښځى يوځايوالى روادى، د زيارت له طواف وروسته دى بيرته منى ته ولاړشى اوشپه دى تيره 

( ډبرو وولی او د هرى ډبرى سره ١ى په دوهمه ورځ د لمرترزوال وروسته دى درى شيطانى څلى هريو په اوه )كړ 

دى تكبيرووايى خوشروع دى دهغه څلى نه وكړى چه ومسجدالحرام ته نژدى دى اودجمرۀ صغرى په نوم ياديږى، 

كړى، بيادى دوهم شيطانى څلى چه د شيطانى څلى له ويشتلو وروسته دى هلته ودريږى او يوه اوږده دعادى و 

دجمرۀ وسطى په نوم ياديږى وولى له ويشتلو وروسته دى هلته ودريږى اويوه اوږده دعا دى وكړى، بيادى دريم 

شيطانى څلى چه دجمرۀ عقبه په نوم ياديږى اوپرون ئې هم ويشتلى وو وولى خو وروسته له ويشتلوبه دغه څلى ته 

لى خيمى يا اطاق ته دى ولاړشى شپه دى تيره كړى كله چه سباشو دلمرتر زوال نه دريږى او نه به دعاكوى، خپ

وروسته دى دپرون پشان درى وارى شيطانى څلى وولى د هر څلى وروسته دى دعاوكړى خودجمرۀ عقبه له 

ويشتلووروسته دى دعانه كوى، كه دحاجى تلوار وو چه له منى څخه ووزى نوګناه نشته دمكى شريفى ښارته دى 

( آيت كښى فرمايى﴿فمن تعجل فى يومين فلااثم عليه﴾ يعنى كه دچابيړه ٢٢٣لاړشى الله )ج( د البقره دسورت په )و 

( نوګناه ورباندى نشته، امام ابوحنيفه )رح( وايى كه دچانيت ٧٢( او )٧٧وه له منى نه ومكى ته په دوو ورځو كښى د)

 نوپه څلورمه ورځ دى دلمرختووروسته او دلمر د زوال ووچه دشيطانى څلودبياويشتلودپاره په منى كښى پاته شى

ترمخه په مخكنى توګه شيطانى څلى وولى، كه ئې پدغه ورځ له سپيدونه وروسته او دلمرختونه مخكى وولى هم 

روادى مګرياران )رح( وايى چه روانه دى، مكروه دى چه حاجى خپله بستره ومكى ته واستوى اوپه خپله په منى 

څلو د ويشتلو دپاره پاته شى، كله چه حاجى له منى نه ومكى ته كوچ كوى په لاره كښى دى په كښى دشيطانى 

محصب )ديوځاى نوم دى( كښى تم شى ځكه چه په محصب كښى رسول )ص( تم شويدى بيادى مكى ته روان شى، 

كښى به ( شوطه طواف دى وكړى دغه طواف واجب دى خوپه طواف ١كله چه كعبى شريفى ته ور سيږى اوه )

اوږى نه ښوروى، دغه طواف دصدر)رجوع( په نوم ياديږى چه حاجی د وطن وطرف ته رجوع كوى، د مكى پر 

اوسيدو نكودغه طواف واجب نه دى، له دغه طواف نه وروسته دحاجى حج پوره شومبارك دى شى حاجى دى دخپل 

 . كورپرلورروان شى

كه محرم دحج و مكى ته داخل نشواوعرفات ته ولاړى اوپر عرفات باندى پرهغه ترتيب ودريدى چه مخ كښى ئې 

بيان وشو نوله هغه څخه طواف قدوم ساقط شو، ځكه چه طواف قدوم د مكى دپاره لكه تيحه غوندى دى، محرم 

ورځ د لمردزوال په مابين كښى  دحج چه مكى ته نه دى داخل شوى كوم شى ورباندى نشته، كه څوك د عرفات په

عرفات ته ورسيدى او د اختر د ورځى تر سپيدوپورى هلته ودريدى حج ئې صحيح شوكوم شى ورباندى نشته، له 

چانه چه دعرفات شپه تيره شوه نوحج ورنه تيرشو يعنى حج ئې ونه شو، كه له محرم نه عرفات داسى تيرشوچه ويده 

ئې عرفات نه پيژندى دغه دريدل له وقوف څخه كفايت كوى يعنى لكه پرعرفات وو يابيهوښى ورباندى راغلى وه يا

چه ودريدى حج ئې صحيح دى، ښځه دحج په ټولواحكاموكښى دنرپشان ده خو سربه نه لوڅوى، مخ به لوڅوى، په 

وى، كلوړآوازبه تلبيه نه وايى، په طواف كښى به اوږى نه غورځوى، دصفا اومروه په سعى كښى به چابك تګ نه 

 داحرام خلاصولوپه وخت كښى دى سرنه خريى بلكه دسرويښتان دى غوڅ كړى

 د قـران حـج

. دقران حج هغه دى چه حاجى له ميقات نه په نيت دحج اوعمرى احرام وتړى يعنى داحرام ٧حج درى قسمه دى 

ه راته آسانه كړى اوته ئې ران ترلمانځه وروسته ووايى نيت مى دى دزړه داخلاصه چه اداكړم حج اوعمره ياالله ته ئې

( شوطه طواف دى پركعبه ١قبول كړى، كله چه مكى شريفى ته ورسيږى دعمرى احكام دى اداكړى يعنى اوه )

شريفه وكړى اوپه شروع سره دطواف دى دتلبيى ويل پريږدى خوپه اول درى شوطوكښى به په لوڅه اوراسته اوږه 

لورو شوطوكښى دى اوږه نه ښوروى په آرامه سره دى تګ كوى، له طواف اولږ چابك تګ سره اوږه ښوروى، په پاتى څ

( شوطه سعيه وكړى چه دغه احكام دعمرى دى له دغه سعيى نه ورورسته به ١نه وروسته دى دصفا او مروه اوه )

بل طواف قدوم او بله سعيه دحج دپاره وكړى او داخترترورځى پورى به احرام بندوى، چه داخترپه ورځ جمرۀ 

قبه)دلوى شيطان څلى( وولى نودقران دحج دشكريى دم دى اداكړى يعنى يوپسه يا اومه حصه دغوائي ياداوښ ع

دى حلال كړى، كه دحاجى سره دشكريى دحيوان پيسى نه وى نودحج په ورځوكښى دى درى روژى ونيسى چه 

 وژى ئې نه ونيولى دشكريىآخره ورځ ئى دعرفات ورځ وى، كه وخت ورنه تيرشويعنى دعرفات شپه تيره شوه او ر 

دم ورباندى لازم شوله هره چه ئې پيداكوى شكريه به كوى، كه ئې بياهم د شكرئې پيسى پيدانكړى نوكله چه خپل 

( روژى دى ونيسى، ددغو روژو نيول وروسته دحج له افعالوڅخه په مكه شريفه كښى هم ١كورته ورسيږى اوه )

و او سيده عرفات ته ولاړى پرعرفات ودريدى نوعمره ئې پريښودل قارن روادى، كه قارن مكى شريفى ته داخل نه ش

نه شميرل كيږى، دقران له كبله د شكريى دم ورباندى نشته ځكه چه قارن ندى مګردعمرى د دم شكريه ورباندى 

 . شته اوهم به دعمرى قضاء راوړى

يوان( له ځان سره مكى شريفى ته دتمتع حج دوه قسمه دى يوهغه متمتع دى چه هديه )پسه يا اوښ يابل ح .٢

بوزى، بل هغه متمتع دى چه هديه ورسره نه وى، د تمتع حج هغه دى چه له ميقات نه يوازى دعمرى په نيت 

( شوطه طواف وكړى خو دطواف په شروع سره ١احرام وتړى كله چه مكى شريفى ته ورسيږى پركعبه شريفه اوه )

شوطه سعيه دى وكړى اوځان دى حلال كړى يعنى سردى وخريى احرام دى دتلبيى ويل پريږدى دصفا اومروه اوه 

دى خلاص كړى اوخپلى جامى دى واغوندى، بيابه دلوى اختر د مياشتى په اومه نيټه له مسجدحرام نه دحج په 

نيت احرام وتړى اودحج ټول احكام دى اداكړى لكه مفردحاجيان چه ئې اداكوى پرمتمع حاجى باندى دشكريى دم 

دى كه حاجى د شكريى پيسى نه درلودى نودحج په ورځوكښى دى درى روژى ونيسى يا دى په خپل كوركښى لازم 

اوه روژى ونيسى، كه دتمتع حاجى له ځان سره مكى شريفى ته هديه بيولى وه اوهديه اوښ يا اوښه وه نوپه غاړه دى 

يوان دهديى په صفت وپيژندل شى، بنۍ ياڅپلۍ وروځړوى يادى داشان يوه بله علامه په پورى كړى چه دغه ح

ځكه چه دهديى حيوان څوك له خوړلواوچښلوڅه نه منع كوى، دغوايى هديه هم يوه نښانى غواړى خوپسه چه 

دحاجى سره وى نښانى نه غواړى، امام ابويوسف )رح( اوامام محمد )رح( وايى چه دهديى د اوښ اشعاردى وكړى 

يرى كړى اوپه وينودى دغه بوك وررنګ كړى مګر امام اعظم ابوحنيفه يعنى د اوښ بوك دى له راسته طرف نه ورڅ

)رح( وايى چه اشعاردى نه كوى، مصنف )رح( ديارانو )رح( قول دامام اعظم )رح( ترقول دمخه كړيدى ځكه چه 

فتوى پر قول ديارانو ده، په هدايه كښى ذكرشويدى اشعاردامام اعظم ابو حنيفه )رح( په قول مكروه دى 

انو)رح( په قول ښه كاردى پدغه مسئله كښى ابن القيم، ابن تيمة اخبلى او اتباع دمحمدبن عبدالوهاب اوديار 

النجدى اعتراض اومخالفت كړيدى، دوى وايى سره لدى چه نبى عليه السلام دغه كاركړيدى اوصحابه كرامو)رض( 

 مكررډيراحاديث شته نوامام اشعاركړيدى اوپدغه باب په بخارى شريف اوصحيح مسلم اوپه صحاح سته ووكښى

حنيفه )رح( څرنګه اشعارمنع كوى يائې مكروه بولى، دمخاليفينو ځواب دا دى چه فيقۀ اوبوجعفرطحاوى )رح( چه 

دامام اعظـم ابوحنيفه )رح(پ ه مذهب كښى اعلم الناس ګڼل كيږى اوامام ابومنصور الماتريدى )رح( وايىچه امام 

ى ټوله حديثونه په اشعاروكښى صحيح اوحدته رسيدلى دى، څرنګه چه دامام اعظم )رح( اصل اشعارمكروه نه ګڼ

اعظم ابوحنيفه )رح( په وخت كښى خلګو اشعارداسى كول چه چاړه به ئې داوښ په بوك كښى ښخه كړه بيابه ئې 

نيفه حكش كړه هغه ټپ به چنجيان وكړه اووروست به شوحيوان به له خوړو ولويدى اوهلاكت ته به نژدى شو، امام 

)رح( دغه رنګه اشعارمكروه ګڼى اومنع ئې ځكه وكړه چه ددغسى اشعارومخه ونيول شى، كه څوك د اشعارصحيح 

طريقه وپيژنى او زده ئې وى يعنى د اوښ دبوك پوست لږ څه په چاړه څيرى كړى اوچاړه غوښى ته ونه رسوى نودامام 

امام كرمانى )رح( وايى چه دغسى حكم د اشعارد امام  حنيفه)رح( په مذهب مكروه نه بلكه رواده اوښه كارئې ګڼى،

حنيفه )رح( په مذهب كښى صحيح دى، امام قوام الدين )رح( پدغه قول سره تصريح كړيده او امام كمال الدين 

ابن الهمام )رح( چه دفتح القديرمصنف دى همدغسى وايى، بدرالدين العينى )رح( دبخارى شريف په شرح كښى 

 . يح كړيده همدارنګه په ردمختاركښى هم بيان ورته شتههم پدغه توګه تصر

كله چه هديه والامتمتع مكى شريفى ته داخل شى اوه شوطه طواف دى وكړى اودصفا او مروه سعيه دى وكړى 

( تر ورځى دحج داحرام تړلوپورى به ځان نه حلالوى، پردغه متمتع باندى د شكريى دم شته، كه ئې دحج ٥خوداتم )

م د ورځى نه مخكى وتړى روادى، داخترپه ورځ دسرخريلو وروسته له دواړو احرامودحج اودعمرى نه احرام د ات

خلاص شو، هغه كسان چه كورئې پر ميقات وى ياله ميقات نه دمكى شريفى وخواته ئې كوروى د قران ياتمتع حج 

تمتع له عمرى نه وروسته خپل ورته روانه دى كه ئې وكړى ګنهګاردى اوهم دم ورباندى لازم دى، كه هديه والام

كورياښارته راوګرځيدى او هديه ئې نه وه بيولى نوتمتع ئې باطله شوه، كه چادحج له مياشتونه مخكى په نيت 

دعمرى احرام وتړى اودعمرى طواف ئې ترڅلورشوطه كم وكړ بيا دحج مياشتى داخلى شوى دعمرى دطواف پاته 

دحج احرام ئې وتړى نومتمع شوځكه چه داكثرحكم دكل دى نودغه شوطونه ئې دحج په مياشتوكښى پوره كړه او 

حاجى چه اكثرشرطونه ئې دحج په مياشتوكښى پوره كړه لكه ټوله عمره چه ئې دحج په مياشتوكښى پوره كړه، همدا 

رنګه كه دغه حاجى دحج دمياشتوترمخه دعمرى دطواف څلور ياډيرشوطونه اداكړل بيادحج مياشتى داخلى شوى 

غه كال ئې حج وكړنومتمتع نه شميرل كيږى ځكه چه دعمرى دطواف ډير شوطونه ئې دحج دمياشتونه اوپه د

مخكى كړيدى، دحج مياشتى د كمكى اخترمياشت، دميانى مياشت اودلوى اختردمياشتى لس ورځى دى، كه 

 كه ښځى ته په حاجى دعمرى د احرام تر مخه دحج په نيت احرام وتړى نوحج ئې ثابت شودحج احكام به اداكوى،

احرام كښى حيض ورغى نوغسل دى وكړى ټول احكام دحج دى پرځاى كړى خوترڅو چه له حيض نه خلاصيږى 

پركعبه شريف دى طواف نه كوى ځكه چه احرام تړل اوتلبيه ويل له جنابت سره منافى نه دى، كوم غسل چه كوى 

 عرفات ته دى ولاړه شى شيطانى څلى دى وولى هغه د احرام دپاره دى دپاكۍ دپاره نه دى، منى ته دى ولاړه شى

مګرڅرنګه چه طواف په مسجدكښى دى نومسجدته دحايضى داخليدل منع دى، دصفا او مروه سعيه دى هم نه 

كوى ځكه چه دسعيى نه مخكى طواف لازم دى، كه ښځه پرعرفات له دريدو وروسته حايضه شوه يا دطواف زيارت 

عبى شريفى څخه دى ليرى شى اوطواف دى پريږدى، په سبب دطواف دنه له شروع نه ورسته حايضه شوه دك

 كولوهيڅ شى ورباندى نشته ځكه چه رسول لله )ص( وحايضى اونفاسى ښځى ته دصدردطواف دپريښولواجازه كړيده

. 

افراد)مفرد( حج هغه دى چه حاجى له ميقات نه يوازى د حج په نيت احرام وتړى كله چه مكى شريفى ته  .٣

( شوطه طواف په نيت دطواف قدوم وكړى كه ئې دصفا او مروه سعيه په نيت ١ږى پركعبه شريف به اوه )ورسي

دحج دسعى كول سعيه دى وكړى خو سربه نه خريى او د اخترترورځى به احرام بنده وى كله چه ئې د اخترپه 

احرام به خلاص كړى خپلى لومړۍ ورځ جمرۀ عقبه )دلوى شيطان څلى( په ډبرو وويشتى نوځان به حلال كړى او 

جامى به واغوندى، امااعظم ابوحنيفه )رح( وايى چه دقران حج تر تمتع او دافرادترحج افضل دى، امام شافعى )رح( 

وايى چه دافرادحج افضل دى، امام مالك )رح( هم وايى چه اول افضل دقران حج دى بيادتمتع حج دى او بيا د 

 . ه اول افضل دتمتع حـج دى بيـا د افـرادحـج دى اوبيا د قـران حـج دىافرادحج دى، امام احمد )رح( وايى چ

 جـنـايـات

احرام بندحاجى كه خوشبويى استعمال كړه كفاره ورباندى لازمه شوه، كه ئې خوشبويى پركامل اندام باندى ولګول 

پنډۍ، ذكر، لاس اوداسى نور، كه يااضافه تر كامل اندام ولګول نودم ورباندى لازم دى، پوره اندام لكه سر، ورون، 

ئې خشبويى پرلږحصه باندى داندام ولګول صدقه )خيرات( ور باندى لازم دى، كه احرام بنده حاجى ګنډلى جامه 

واغوندى لكه قميص، پرتوګ اوداسى نور، يائې ټوله ورځ سرپټ كړ دم ورباندى لازم دى، كه ئې سرتر يوى ورځى 

زم دى، كه احرام بنده حاجى بيله عذره دسرڅلورمه برخه ياډيره برخه وخريل كم پټ كړصدقه )خيرات( ورباندى لا 

دم ور باندى لازم دى، كه احرام بند حاجى دسردڅلورمى برخى نه لږ برخه وخريل پرهغه باندى صدقه شته، امام 

ى( دل كيږابوحنيفه )رح( وايى كه احرام بندحاجى دغاړى دحجامت ځاى )هغه ځاى چه د وينى كښلوښيښه پرايښو 

وخروى دم پرلازم شو، امام ابويوسف )رح( اوامام محمد )رح( وايى چه دم نه لازميږى بلكه صدقه )خيرات( پرلازم 

دى، امام حنيفه )رح( وايى كه احرام بند حاجى د دواړو لاسو او د واړو پښو نوكان غوڅ كړه يائې ديوه لاس پنځه 

نځه نوكان غوڅ كړه دم ورباندى لازم دى، كه ئې ترپنځونوكانوكم نوكان غوڅ كړه يائې ديوه لاس يا د يوى پښى پ

غوڅ كړه نوصدقه ور باندى لازم ده يعنى دهرنوك په بدل كښى به نيمه كاسه غنم يا دهغه بيه وركوى، همدارنګه 

اندى ربامام حنيفه )رح( اوامام ابويوسف )رح( وايى كه ئې د دوولاسو او د دووپښوڅخه پنځه نوكان غوڅ كړه صدقه و 

لازم ده، امام محمد )رح( وايى دم ورباندى لازم دى، كه احرام بندحاجى دكوم عذرپه سبب خوشبويى ولګول يائې 

سر وخروى يائې ګنډلى جامه واغوستل يو پسه دى حلال كړى يادى درى كاسى غنم يادغنموبيع شپږ مسكينانو ته 

ړه يائې په شهوت سره لاس په ووهه كه انزال شى وركړى يادى درى روژى ونيسى، كه احرام بندحاجى ښځه مچ ك

يا انزال نشى دم ورباندى لازم دى، كه احرام بندحاجى پرعرفات له دريدونه مخ كښى په يوه لاركښى د دوو لارو 

وطى وكړى حج ئې فاسدشو اودم ورباندى لازم دى، دغه حاجى به ټول احكام دحج پوره كوى اوهم به په راتلونكى 

راوړى، كه دغه حاجى له خپلى ښځى سره قضائي حج اداكوې لازم ندى چه ورنه جداشى احتياط به  كال دحج قضاء

كوى چه بياداسى ونكړى، كه همدغه حاجى له عرفات نه وروسته له خپلى ښځى سره يوځايوالى وكړى نوحج ئې 

واف وسته له سرخريلو او دطفاسدنه دى بلكه د اوښى حلالول ورباندى سته يعنى يوه اوښه به حلالوى . كه حاجى ور 

زيارت نه مخكى له خپلى ښځى سره يوځايوالى وكړى پسه ورباندى لازم دى، كه حاجى په عمره كښى دڅلورشوطه 

طواف نه مخكى له ښځى سره يوځايوالى وكړ عمره ئې فاسده شوه دغه عمره دى هم پوره كړى بيادى قضاء هم 

وروسته له څلور شوطه طواف نه دښځى سره يوځايوالى وكړعمره  راوړى اودجنابت پسه به هم حلالوى . كه حاجى

ئې صحيح ده خودپسه دم ورباندى شته، كه حاجى په هيره سره د ښځى سره يوځايوالى وكړ يعنى حج ئې هيروو 

عذرنه ګڼل كيږى ځكه چه دغه هيره اوقصد په احكاموكښى توپيرنلرى، مګرامام شافعى )رح( وايى چه په هيره سره 

فاسدونكی نده، كه حاجى بى اودسه طواف قدوم وكړنوصدقه ورباندى شته )دحج په بحث كښى چه صدقه جماع 

ذكرشويوى مطلب ئې نيمه كاسه غنم يايوه كاسه اوربشى يادهغه بيع ده(، كه حاجى طواف قدوم په جنابت سره 

(c) ketabton.com: The Digital Library



 59  

Download from: ketabton.com 

م ورباندى لازم دى، كه ئې وكړ دپسه دم ورباندى لازم دى، كه حاجى طواف زيارت په بى اودسى سره وكړدپسه د

په جنابت سره وكړ اوښه به حلالوى، خوښه به وى چه غسل وكړى اوبيرته طواف له سره وكړى نوبيادحيوان حلالول 

ورباندى نشته، كه حاجى طواف صدرپه بى اودسى سره وكړصدقه ور باندى شته اوكه ئې په جنابت وكړ د پسه دم 

رى شوطه ياتر درى شوطه كم پريښول دپسه دم ورباندى شته، كه ئې ورباندى شته، كه حاجى دطواف زيارت د

داخترپه ورځوكښى بيرته دغه طواف له سره وكړنوهيڅ ورباندى نشته، كه ئې داخترتر ورځووروسته دغه طواف 

بيرته له سره راوګر ځوې صدقه ورباندى شته، كه حاجى ددغه طواف څلورشوطه پريښودل نواحرام بنده پاته دى 

ه طواف زيارت پوره كوى كه حاجى درى شوطه دطواف صدرپريښودل صدقه ورباندى لازم ده، كه ئې ټول ترڅوچ

طواف صدرپريښود يائې څلورشوطه بيله عذره پريښودل نودپسه دم ورباندى لازم دى، كه ئې بيرته له سره را 

جب دى، كه حاجى دصفا او وګرځوى نوهيڅ ورباندى نشته اوبايد چه بيرته ئې راوګرځوى ځكه چه دغه طواف وا

مروه ترمابين سعيه پريښودل دپسه دم ورباندى لازم دى مګرحج ئې پوره دى ځكه چه دامام حنيفه )رح( په مذهب 

سعيه واجب ده اودامام شافعى )رح( په مذهب فرض ده . كه څوك په عرفات كښى دامام ترمخه راكښته شودپسه 

عا دپاره پاته نشو دم ورباندى لازم دى، كه حاجى د شيطانى څلو دم ورباندى لازم دى، كه په مزدلفه كښى دد

دويشتلو په ورځوكښى ټوله ورځى دغه څلې ونه ويشتل دم ورباندى لازم دى، كه ئى دشيطانى څلود ويشتلو په 

ورځوكښى يوه ورځ دغه څلى ونه ويشتل هم دم ورباندى لازم دى، كه له درو شيطانى څلونه ئې يوشيطانى څلى ونه 

يشتى صدقه پرلازم ده همدارنګه كه حاجى داخترپه ورځ جمرۀ عقبه )دلوى شيطان څلى( په ډبروونه ويشتى دم و

ورباندى لازم دى، امام اعظم ابوحنيفه )رح( وايى كه چادسرخريل وځنډول اوداخترورځى ورنه تيرى شوى دپسه 

ګه امام حنيفه )رح( وايى كه ئې طواف زيارت دم ورباندى لازم دى، ياران )رح( وايى چه هيڅ ورباندى نشته، همدارن

وځنډوى يعنى كه ئې داخترپه ورځوكښى طواف زيارت ونكړدپسه دم ورباندى لازم دى، كه احرام بندحاجى ښكار 

وكړاوحيوان ئې مړكړ يائې بل چاته دښكارښوونه وكړه اوهغه ښكاروكړحيوان ئې مړكړ، كه ښكار ياښونه دښكارپه 

سره وه ياپه سهوه سره وه كه اول ښكاركونكۍ وى ياوروستى ښكاركونكۍ وى په نيز دامام  هيره سره وه ياپه قصد

ابوحنيفه )رح( اوپه نيز د امام ابويوسف )رح( جزا ورباندى شته، دښكارجزاقيمت دهغه ژوندى حيوان دى په هغه 

ه وه چه بيع ئې ځاى كښى چه وژل شويدى، كه د وژنى په ځاى كښى قيمت نه معلو ميدى يعنى هلته خلګ ن

معلومه كړى نو وهغه ځاى ته نژدى په بل ځاى كښى دى دوه دعدل كسان بيع معلومه كړى بياحاجى اختيارلرى 

كه پدغه پيسوهديه پلورل كيدل نوهغه دى وپلورى حلال دى كړى او مسكينانوته دى وركړى )هديه يو كلن سيرلى 

په حرم كښى وى دحرم نه دباندى دهديى حلالول روانه  ياترشپږمياشتو بالاپسه دى( خودهديى حلالول به حمتى

دى، يادى په دغه پيسو غنم يا اوربشى وپلورى او هر مسكين ته دى نيمه كاسه دغنمويايوه كاسه داوربشووركړى، 

خيرات دغنمو اواوربشوله حرم نه دباندى هم روا دى، يادى په بدل دهرى نيمى كاسى دغنمو يا د هرى كاسى د 

ونيسى، كه غنم ترنيمى كاسى كم پاته شوه يا اوربشى تريوى كاسى لږ پاته شوى هغه دى هم خيرات  اوربشوروژى

كړى يادى په بدل كښى يوه روژه ونيسى ځكه چه په شريعت كښى ترورځى كمه روژه نشته اود روژو نيول بيله مكى 

كار شوى حيوان مثل واجب دى شريفى بل ځاى هم روادى، مګرامام محمد )رح( اوامام شافعى )رح( وايى چه دښ

يعنى كه هوسۍ ښكارشويوى په بدل كښى ئې پسه دى، دكوږ په بدل كښى پسه دى، د سوى په بدل كښى شپږ 

 . مياشتنى سيرلى دى، د دښتى موږك په بدل كښى څلورمياشتنى سيرلى دى اودشترمرغ په بدل كښى اوښه ده

شوى وو يائى ويښتان يابڼكى ورنه بيل كړيوى يائى يواندام  كه ښكارشوى حيوان يامرغه ياخزنده ژوندى وو مګرټپى

ورنه غوڅ كړى وو نوښكاركونكۍ به دهغه تاوان وركوى يعنى يوځل دى د هغه د روغ صحت بيه معلومه كړى بيادى 

له عيب سره بيه معلو مه كړى د دواړوبيو توپيردى خيرات كړى كه ښكارله ټپ ياله عيب څه مړشونودروغ ښكاربيه 

خيرات كوى، كه ښكارشوى حيوان ياالوتو نكۍ ياخزنده دشكيدلوبڼكوسره ياپريكړل شوى اندام سره ځان په الوتنه به 

ياپه منډه له چانه ساتلى نشواى پوره بيه به ئې خيراتوى ځكه چه دغه عمل دښكارهلاكت دى، كه دښكار ټپ 

بياهيڅ  كه دښكاربڼكى ياويښتان بيرته شنه شوهجوړشو او تاثير ئى پاته نه شونوبياهيڅ ورباندى نشته، همدار نګه 

ورباندى نشته، كه احرام بندحاجى دمرغه هګۍ ماته كړه يائې پخه كړه دهګۍ بيه به خيراتوى ځكه چه له پخى 

هګۍ نه بچی نه زيږى همدارنګه كه دهګۍ دماتولوسره مړبچى پيداشونودهغه بچی بيه به خيراتوى ځكه چه 

ژوندى وو دهګۍ په ماتولوسره به مړشويوى، په وژلو د مار، لړم، موږك مردارخوركارګه،  احتمال شته چه هغه بچى به

ټپوس، ليوه، ليونى سپى او داړونكى سپى جزا نشته )باښه دټپوس پشان، لنډۍ دمارپشان، غنډك دلړم پشان اومږه 

شيان مضردى او ددوى دموږك پشان ده(، همدارنګه په وژلودغوماشى، كيكى منګړ، ميږى جزانشته ځكه چه دغه 

وژنه ښكارندى، كه څه هم دميږى وژل روادى خوچه مضرنه وى وژل ئې ښه نه دى، كه دچاپه كوركښى حبشان 

ميږان وه اودكورخلګ ورنه په عذاب وه دهغوى مرګ په كيمياوى موادو روادى، كه څوك دكيمياوى موادو له 

( آيت ﴿ يايهاالنملادخلوامسكنكم لايحطمنكم سليمن ٧٥)استعمال نه ويريږى نودقرآن كريم دالنمل د سورت اتلسم 

وجنوده ﴾ دى دكاغذپرمخ وليكى اوپه اوبودى پريمنځى درى ورځى دى دغه اوبه دميږانوغارته ورواچوى، كه احرام 

بنده حاجى له خپل احرام يابدن څه شپږه مړه كړه ليږڅه خيرات دى وكړى لكه يوه لپه غنم يااوربشى ياداسى نور، 

وهره اوكوكب درى كښى ليكلى دى كه دغه شپږه پرځمكه پرته وه اوحاجى مړه كړه جزاورباندى نشته، كه په ج

احرام بنده حاجى ملخ مړكړدخپلى خوښى يو څه شى دى خيرات كړى دحديث شريف لفظ دى چه يوه دانه 

 نه ئې جزاونلرى لكه ماهىخرماترملخ ښه ده، امام ابوحنيفه )رح( وايى چه ملخ د صيدالبحرله قسمه دى نوبايد وژ 

اوداسى نور، كه احرام بندحاجى هغه حيوان ياالوتونكى مړكړچه غوښى ئې نه خوړل كيږى لكه زمرى پړانګ، ليوه، 

ټپوس، باز، څرخك اوداسى نور، جزائې قيمت دهغه حيوان يامرغه ده خودهغوى قيمت دى دپسه ترقيمت نه 

اندى حمله وكړه اوحاجى هغه مړكړهيڅ جزاورباندى نشته ځكه چه بالاكوى، كه يوه له دغو درنده ګانوپرحاجى ب

حاجى دتعرض نه منع دى ولى دفع دتعرض ورته رواده، كه پرحاجى باندى اوښ حمله وكړه اوحاجى هغه اوښ 

مړكړنوداوښ خاوندته به تاوان وركوى، كه احرام بندحاجى دښكاردغوښو خوړلوته مجبوره شو اوښكارئې مړكړنو پرده 

جزا شته، باك نشته چه احرام بنده حاجی پسه، اوښ، غويى چرګه كسكرۍ )غټه هيلۍ چه الوتى نشى( حلال  باندى

كړى، كه ئې كورنۍ هوسۍ ياكورنۍ كوتره چه پرپښوئې بڼكى وى مړه كړه پرحاجى جزاشته ځكه كه په اصليت 

ى. كه احرام بنده حاجى كښى دغه حيوان يامرغه وحشى دى خووژل ئې ښكاردى كه څه هم په كوركښى ژوندكو 

ښكارحلال كړ دغه ذبح حرامه ده يعنى دغوښوخوړل ئې هرچاته حرام دى، كه كوم حلال سړى ښكارحلال 

كړخوحاجى دښكارښونه نوه ورته كړى اونه ئې دښكار امر ورته كړى وو نوحاجى ته ددغه ښكاردغوښوخوړل روادى، 

بدله ورباندى لازمه ده، كه چادحرم په ځمكه كښى  كه حلال حاجى په حرم كښى ښكاروكړ اوهغه ئې حلال كړ

خدايى شنه شوى واښه ياونه وريبل دهغه دقيمت خيرات ورباندى لازم دى، كه دغه واښه ياونه وچ شويوه په 

ريبلوكښى ئې جزانشته كه دغه واښه ياونه چاكرلى وه اودهغه ملكيت وه دخپل ملكيت په ريبلوكښى هيڅ جزانشته. 

ه ميقات نه ئې دحج اودعمرى په نيت احرام تړلى وى( دهرذكرشوى جنايت په بدل كښى ورباندى قارن حاجى )چه ل

دوه دمه دى يعنى يودم دحج اويودم دعمرى دپاره دى، مګركه له ميقات نه بيله احرام تړلوتيرشى اووروسته احرام 

ل ت نه بيله احرام تړلوتيريدپه نيت دحج اودعمرى وتړى په دغه صورت كښى يودم ور باند شته ځكه چه له ميقا

جنايت دى، خوپه هغه وخت كښى حاجى قارن نه وو كله چه احرام په نيت دقران وتړى نوقارن شى، پرمفردحاجى 

باندى )چه له ميقات نه ئى احرام په نيت دحج تړلى وى( ورباندى يو دم دى، كه دوه احرام بنده حاجيان دحرم 

باندى پوره جزاشته، كه دوه حلال حاجيان )چه احرام بنده نه وى( دحرم  دښكارپه وژلوكښى شريكان شوه پرهريوه

په ښكاركښى سره شريكان شوه پردواړو يوه جزاده ځكه چه پرحلال حاجى دفعل جزانشته خودمحل )ځاى( جزا ور 

 ېباندى شته چه هغه ښكاردى، څرنكه چه ښكاريودى نوجزائې هم يوه ده، كه احرام بنده حاجى ښكارخرڅ كړيائ

رانيوى بيه ئې باطله ده اوپرخرڅونكى اورانيونكى پوره جزالازمه ده، په جوهرة كښى ذكرشويدى كه ئې ښكارهغه 

 وخت وكړچه احرام بنده وو اوهغه وخت ئې خرڅ كړچه له احرام نه خلاص شوى وو بيه ئې رواده جزاورباندى نشته

. 

 احــصـار

فه كښى په حج ياعمره كښى داحرام بند حاجى منع ده پرعرفات احصارپه لغت كښى ومنع ته وايى اوپه فقه شري

باندى له دريدونه اوله طواف زيارت نه، لكه ناروغى يادښمن، په عينى او شرح الكنزكښى ليكلى دى كه حاجى 

 . پرهريوه له دغو دوو قادر وو اوپربل قادرنه ووهغه حاجى محصرندى

ناروغۍ دحج داحكامو د اداكولونه منع شونودځان حلالول ورته احرام بنده حاجى كه په سبب ددښمن ياپه سبب د

روادى يعنى له احرام نه خلاصون ورته روادى، حاجى ته دى وويل شى چه وحرم ته پسه دحلالولودپاره واستوى، 

هغه څوك چه ددغه حاجى پسه حرم ته بيايى ورځ دى معلومه كړى چه په كومه ورځ ئې حلالوى كله چه پسه په 

حلال شى بيابه حاجى ځان له احرام نه خلاصوى، همدا رنكه رواده چه دپسه بيه چاته وركړى او هغه په  حرم كښى

حرم كښى پسه وپلورى اوحلال ئې كړى خودپسه د حلالولونه مخ كښى حاجى ته دځان حلالول روانه دى، تعين د 

الاحصاردپاره داخترورځ لازمه نه ورځى د امام حنيفه )رح( مذهب دى ځكه چه امام اعظم ابوحنيفه )رح( د دم 

ګڼى، امام ابويوسف )رح( او امام محمد)رح( وايى چه حتمى به ئې داخترپه ورځ حلالوى، د يارانوپه مذهب دورځى 

وتعين ته ضرورت نشته، امام شافعى )رح( وايى بيله دښمن نه بل عذردحج داحكامواحصار)منع كونكۍ( نه شميرل 

دحج او د عمرى د دواړو احرام ئې تړلى وو حرم ته به دوه پسونه استوى چه د  كيږى . كه محصرقارن وو يعنى

دواړواحراموڅخه خلاص شى، كه ئې دحج د احرام دخلاصون د پاره يوپسه واستاوه اوويل ئې چه دعمرى احرام دى 

قارن يدى چه دپاته وى په دغه يوه پسه له احرام نه نشى خلاصيداى، ځكه په كوكب درى او الجوهرة كښى ليكل شو

خلاصون له احرام نه شرعى د دواړو احرامو نو په يوه وخت كښى دى، دشريعت حكم ته تغيرنشى وركولاى، 

داحصاردپسه حلالول بيله حرم نه بل ځاى روانه دى، امام اعظم ابوحنيفه )رح( وايى چه داحصار د دم دپسه حلالول 

يى د حج ومحصرته بيله داختر د ورځى نه دپسه حلالول روانه داخترد ورځى ترمخه او وروسته روادى، ياران )رح( وا

دى، د ټولوپه اتفاقى حكم سره دعمرى ومحصرته دپسه حلالول په هروخت كښى روادى، له عبداله بن عباس )رض( 

او عبداله بن عمر)رض( نه روايت دى دحج محصرچه ځان ئې حلال كړيوى يوحج اويوه عمره پرلازمه ده ځكه چه په 

تړلوسره ئې په حج شروع كړى ده نوحج ئې قضائى دى، څرنګه چه په معنى كښى دفائت الحج دى نوفائت  احرام

  . الحج به ځان دعمرى په افعالوله عمرى خلاصوى لكه چه په وروستى باب كښى به راشى

اجى حدعمرى پرمحصرباندى يوازى دعمرى قضاء شته او پرقارن محصر باندى يوحج اودوى عمرى شته، كه محصر 

پسه وحرم ته استولى وو اوتعين دوخت ئې كړيوو چه په فلانۍ ورځ به پسه حلالوى خوحاجى له احصارنه خلاص شو 

كه قادر وو چه دپسه دحلاليدومخه ونيسى اودحج احكام اداكړى نوله احرام نه دځان خلاصون ورته روانه دى، بلكه 

ه ئې په حرم كښى حلال شويدى نوځان دى له احرام نه لازمه ده چه دحج احكام پوره كړى كه معلومه شوه چه پس

خلاص كړى، كه دغه حاجى دحج پر ادا كولو قادرشو او دپسه دحلاليدومعلومات ورته نه وو نوداستحسان له لارى 

د احرام نه خلاصون ورته روادى، ځكه چه دپسه حلالول داحرام خلاصونكۍ دى، مګرقياس وايى چه له احرام نه 

روانه دى ولى چه دغه حاجى پراصليت د)حج( قادرشو نو حج دى پوره كړى، كه حاجى دمكى په خلاصون ورته 

ښاركښى محصرشو)بند پاته شو( يعنى له عرفات اوله طواف زيارت نه پاته شو نوهغه محصر دى د محصراحكام دى 

محصرندى ځكه كه پرځاى كړى، كه ئې يوله دغو دوو ادا كولاى شواى )ياپرعرفات دريدل ياطواف زيارت( نو 

پرعرفات قادر وى حج ئې پوره شو، پدغه قول سره دعليه السلام ﴿ الحج عرفة ﴾، طواف زيارت كه څه هم دحج ركن 

دى خوهروخت چه ئې اداكړى صحيح دى، كه پر طواف زيارت قادر وى پرعرفات قادرنه وى نوحج ئې فوت شو، 

چه په طواف سره له احرام نه خلاصيږى، هديه )پسه( دكوكب درى او هدايه په روايت د فائت الحج حكم دادى 

 . چه بدله دطواف ده ضرورت ورته نشته

 حج فوت والی او هديه د

 د حـج فـوت والـى

كه چادحج په نيت سره احرام وتړى اودلوى اختردسهاردسپيدو پورى دعرفات پرميدان ونه دريدى حج ئې فوت 

دشرعى عذرلكه ناروغى ياد دښمن ويره يا داسى نور احصار يعنى بندوالى )قضاء( شو، پر عرفات نه دريدل په سبب 

بلل كيږى، كه له حاجى نه د عرفات لار وركه شوه ياويده وو دعرفات وخت ورنه تيرشو يا و عرفات ته نه راورسيدى 

مه ده چه په ز اوداسى نور، فوت يعنى قضاء بلل كيږى پدغه بيان سره داحصار او فوت توپير وشو، پرحاجى باندى لا 

عمره سره ځان له احرام نه خلاص كړى يعنى پركعبه شريف دى اوه شوطه طواف وكړى اودصفااومروه ترمابين دى 

اوه شوطه سعيه وكړى ځان دى له احرام نه خلاص كړى اوراتلونكۍ كال دى دحج قضاء راوړى، كوم دم ورباندى 

اجماع دامت مرحومه په ټول كال كښى رواده، مګرپه  نشته ځكه چه جنايت ئې ندى كړى، عمره نه فوت كيږى په

كال كښى پنځه ورځى دى چه د عمرى افعال پكښى مكروه دى لكه دعرفات ورڂ، د لوى اخترورځ اودتشريق درى 

ورځى، عمره كول سنت دى اوعبارت دى له احرام تړلواوپركعبه شريف طواف كول اودصفا او مروه په مابين كښى 

حنيفى مذهب كښى سنت مؤكدده څوك وايى واجب ده، څوك وايى فرض كفايى ده، حضرت سعيه كول، عمره په 

 . امام شافعى )رح( ئې فرض عين ګڼى

 هــديـه

هغه حيوان چه مكى شريفى ته دتقرب )ثواب( دپاره واستول شى هديه بلل كيږى، دهديى كمه برخه پسه يا وزګړى 

وښه، غويى ياغوا، پسه ياميږه يا وزګړى، په دغوحيواناتوكښى دى، هديه له دروقسموحيواناتوڅخه رواده، اوښ ياا

دهديى دپاره ثنى )دوه غاښى( يا ترثنى بالاروادى، دكوكب درى په روايت د اوښانو ثنى هغه اوښ دى چه دژوندپنځه 

كلونه ئې پوره شويوى، په غويو كښى ثنى هغه دى چه دژوند دوه كلونه ئې پوره شويوى دپسو ثنى هغه دى چه 

ژوند يوكال ئې پوره شويوى، مګردپسه په ذات كښى دهديى دپاره شپږ مياشتنى ورى هم روادى، هغه حيوان چه د

پوره غوږ ئې غوڅ وى يائې دغوږ ډيره برخه غوڅ وى يائې لكۍ غوڅه وى يائې لاس ياپښه غوڅ وى يائې يوه سترګه 

دهديى دپاره روانه دى، همدارنګه د هديى ړنده وى ياهغه ګوډحيوان چه دحلاليدوترځاى پورى پخپله تلاى نشى 

دپاره ډيرډنګر حيوان هم روانه دى، كه حاجى په جنابت سره طواف زيارت كړى وى يائې له عرفات نه وروسته 

دښځى سره يوځايوالى كړيوى ددغه دواړوجنايتودپاره دپسه هديه روانده ځكه په دغه جنايتو كښى د اوښ يا دغويى 

( كسانو ١ت دپاره دپسه هديه رواده، د اوښ يا دغويى هديه ياقربانى په شراكت د اوه )هديه ده، نورنودهرجناي

( شريكانونه ديوه شريك مطلب خپله برخه غوښى وى نودپاته ١رواده خو اوه واړه به نيت دثواب كوى، كه له اوه )

ښوونه دنفلى هديى ( صفحى په ١٥شپږ كسانودپاره دغه شريكه هديه دثواب دپاره روانه ده، دكوكب درى د)

اودتمتع اوقران دهديى د غوښوخوړل وخاوندته روادى او د نوروهديولكه دجنايت هديه ياداحصارهديه يادنذرهديې 

دغوښو خوړل وخاوندته روانه دى، د هديى حلالول په هروخت كښى روادى مګردنفلى هديى او دتمتع او قران 

دى، د دم دهديى حلالول بيله مكى نه بل ځاى روانه دى،  دهديوحلالول يوازى اويوازى دلوی اخترپه ورځ روا

وروسته له حلاليدونه دى غوښى دمكى شريفى دښار او نورومسكينانوته وركړى خوعرفات ته دهديى بيول واجب 

 . نه دى

داوښ په حلالولوكښى ښه طريقه نحردى )نحردځګراواوږى تر هډوكولوړ داوښ دحلاليدوځاى دى( مستحب طريقه 

چه داوښ كيڼ لاس دى وتړى په ولاړى دى ترحلق كښته چه لبه ورته وايى حلال كړى، په غوايى اوپسه  داسى ده

كښى ذبح ښه ده )ذبح دحلق پربرابرحلاليدوته وايى( يعنى اول به غويى پاپسه پرځمكه څملوى بيابه ئې دحلق 

خپله ذبح كړى ځكه چه ذبح عبادت پربرابرحلالوى، كه دچاحلالول )ذبح( زده وى ډيربه ښه وى چه خپله هديه په 

دى نوعبادت په خپله كول ډيرښه دى، كه هديى والا ذبح نشواى كړاى نوبل څوك دى وكيل كړى او د ذبح په 

وخت كښى دى هديى والاورته ودريږى، كله چه داوښ هديه حلاله كړه شوه د اوښ ځل اومهاردى هم خيرات كړى، 

همدارنګه غوښى دى هم په مزدورى كښى نه وركوى دهديى اكثره  په مزدورى كښى دى و قصاب ته نه وركوى،

احكام داضحيى د احكامو سره برابر دى كه چاله مكى شريفى نه هديه شړله دهغه وسوارلۍ ته مجبورشو پرسپوردى 

شى، كه سوارلۍ ته اړتيانه وه نه دى پرسپريږى، كه د هديى اوښه ياغوالنګه وه اوشيدى ئې درلودى نه دى لوشى 

لكه پرغولانځه دى يخى اوبه ور وپاشى چه شيدى ئې وچی شى كه چا مكى شريفى ته قربانى بيوله اوپه لاركښى ب

مړه شوه نو د نفلى قربانۍ بدله نشته، كه هديه واجب وه نوبله هديه )قربانى( پرواجب ده، همدارنګه كه واجب 

حيوان دى دخپلى خوښى سره خرڅ كړى  هديه معيوبه شوه نوواجب ده چه بل حيوان دى هديه كړى دغه معيوب

يادى حلال كړى اوداسى نور، كه دنفلى قربانۍ اوښه دمكى شريفى په لاركښى ومرګ ته نژدى شوه نوخاونددى 

هغه حلاله كړى اودهغى په وينو دى هغه څپلۍ رنګ كړى چه په غاړه ئى ورځړولى وى بيادى په رنګ شوى 

و نورغنيان خلګ دى ددغى اوښى غوښى نه خورى بلكه مسكينان دى څپليوداوښى بغل ووهى، همدارنګه خاوند ا

وخورى، دنفلى قربانۍ بدله ورباندى نشته، كه دغه اوښه واجب قربانى وه نوبله هديه )قربانى( به كوى . په 

مړژواندى اوښى دى هغه وكړى چه خوښه ئې وى، دنفلى تمتع اوقران دهديى )قربانۍ( په غاړه به څپلى ورځړوى 

 . حصار اوجنايت دهديى په غاړه دى شى نه ورځړوىاودا

 لمانځه نه مخكى شرطونه د

پرلمونځ كونكى باندى فرض دى چه خپل بدن اوجامى له بى او دسۍ اونجاست نه پاك كړى لكه مخ كښى چه ئې 

ورى ترزنګنو پبيان وشو. داغه رنګه ورباندى فرض دى چه خپل عورت هم پټ كړى، د نارينه عورت تر نامه لاندى 

دى پخپله نو عورت نه دى اوزنګنونه عورت دى، ښځه ټوله عورت ده مګر دښځى مخ او ورغوى اوپښى عورت نه 

دى، دمينځى عورت هم دنارينه پشان دى نس اوشائې هم عورت دى نوربدن ئې عورت نه دی . كه له چاسره 

لكه اوبه يانورمائعات نوله دغه نجاست نجاست موجود وو داسى شى ئې پيدانكړچه دغه نجاست په ليرى كړى 

سره دى لمونځ وكړى بيادى ددغه لمونځ قضاء هم نه راوړى همدارنګه كه چاجامه نه درلوده چه عورت په پټ كړى 

نولمونځ دى په ناسته وكړى خوركوع اوسجده دى په اشاره وكړى چه عورت غليظه ئې حتى الامكان پټ وى، كه 

نځ وكړى روادى ولى كه ئې عورت لوڅ وى قيامه خوئې پرځاى شوه، مګرلمونځ ئې په وغواړى چه په ولاړه سره لمو 

اشاره سره افضل دى، ځكه چه پټول دعورت هم دلمانځه حق دى اوهم دخلګوحق دى اوقيامه يوازى دلمانځه حق 

 . دى

ى په ابين كښى ددلمانځه په شروع كښى دى اول دلمانځه نيت كوى دنيت او تكبيرتحريمه )اول الله اكبر( په م

 .عمل سره جدا والى نه كوى لكه خورك كول، واسكټ اغوستل، ليك لوستل او داسى نور

نيت قصددزړه دى كه دچا دزړه قصدووچه لمونځ كوى خوپه خوله ئې څه ونه ويل نيت ئې صحيح دى ليكن دخولى 

م بايد پياد وساتوكه څوك په خوله الفاظ دزړه د قصد اوارادی ترجمانى كوى غوره ده چه دواړه سره ملګرى كړى داه

نيت ووايى خودزړه قصدئې نه وى نونيت ئې صحيح نه دى، همدارنګه كه دچاپه زړه كښى اراده صحيح وى خوپه 

خوله چه څه وايى په هغه كښى سهوه شى اوپه همدغه نيت لمونځ وكړى لمونځ ئې صحيح دى ځكه چه قصد دزړه 

ى، دغه بيان دامام مجددالف ثانى )رح( په مكتوبات امام ربانى كښى معتبردى نه هغه څه چه په ژبه ويل كيږ

 . ليكل شويدى

څرنګه چه لمونځ ټول په عربى ژبه ويل كيږى ښه به وى چه نيت ئې هم په عربى داسى ووايى ﴿نويت ان اصلى لله 

 نيت چاته په عربى تعالى ركعتين فى هذا لوقت الفجر اقتديت بهذ الامام متوجها الى جهة الكعبة الشريفة﴾ كه

كول مشكل وى په پښتودى نيت داسى ووايى )نيت مى وكړچه لمونځ وكړم خاص خداى لره دوه ركعته فرض پدغه 

 . وخت دسهاراقتدامى وكړه پدغه امام پسى مخ مى دى پرلورى د كعبى شريفى(

 الى ركعتين الفرض فىكه لمونځ په جماعت نه ووځانګړی وودعربى نيت دى داسى و وايى﴿نويت ان اصلى لله تع

هذالوقت الفجرمتوجهاالى جهة الكعبة الشريفة﴾ په پښتودى داسى ووايى )نيت مى وكړ چه لمونځ وكړم خاص 

خداى لره دوه ركعته فـرض پدغه وخت دسهارمـخ مى دى پرلـورى دكعبى شريفى (، لكه څنګه چه په نيت كښى 

به مخ پرقبله دريږى، كه څوك ددښمن ياځناورانوڅخه  وويل شوه چه مخ مى دى پرلورى د كعبى شريفى هم دغسى

ويريدى نوكوم طرف چه ئې په نظردامن وى و هغه طرف ته دى لمونځ وكړى، كه لمونځ كونكى ته طرف دقبلى نه 

معلوميدى اوبل څوك هم نه ووچه پوښتنه دقبلى ورنه وكړى نووهرى خواته چه ئې ګمان غالب شو وهغه طرف ته 

له چه دلمانځه نه فارغ شو بيائې طرف دقبلى وپيژندى نودوهم ځل به دهغه وخت لمونځ نه دى لمونځ وكړى، ك

كوى هغه اول لمونځ ئې صحيح دى، ځكه چه زحمت په اندازه دقدرت دى دلمونځ كونكى قدرت همدافكركول وه، 

 امخ شى اوپاتهكه لمونځ كونكۍ له لمانځه څه نه وو خلاص شوى اوطرف دقبلى ئې وپيژندى وهغه خواته دى مخ

لمونځ دى وكړى، بعضى وايى كه لمونځ كونكى ته طرف دقبلى نه معلوميدى لمونځ دى وځنډوى ترڅوچه په يقين 

 . ياغالب ګمان طرف دقبلى ورمعلوميږى، بعضى وايى چه وهر طرف ته مخامخ شى لمونځ دى وكړى

 لـمـانـځـه صفـتـونـه د

( لومړى الله اكبرويل چه دتكبير اولى، تكبير تحريمه ٧فرض دى )اول دلمانځه په ننه كښى دغه شپږعملونه 

وروسته له ولاړى نه ( ۴(په ولاړه كښى قرائت ويل )٣( قيامه )ولاړه( )٢اودتكبيرافتتاح په نومونوسره هم ياديږى )

ونځ په لمآخره ناسته كول، كه يوله دغوشپږوفرضونه په قصدياپه هيره سره پاتى شى ( ۶سجده كول )( ۵ركوع كول )

 . فاسديږى لمونځ كونكۍ به بيرته لمونځ راګرځوى

( دالحمدلله سورت )سورة الفاتحه ( ترآخره پورى ٧دوهم دلمانځـه په دننه كښى دغـه يوولس عمـلونه واجب دى )

( د فرضوپه لومړى دوو ركعتو، دسنت په ټولوركعتو، دوتراونفلوپه ټولو ركعتوكښى دالحمدلله دسورت ٢ويل )

( په څلورركعتيز يادرى ركعتيزلمانځه كښى اوله ٣وروسته متصل د قرآنكريم درى آيتونه يااضافه لوستل ) دقرائت

دسهار، ماښام، ما خستن، جمعى ( ۵دڅلورركعتيزلمانځه په اوله ناسته كښى التحيات ترتشهدپورى ويل )( ۴ناسته )

ښين اومازديګرپه لمونځونوكښى په خفيه )قراره( دماپ(۶اواخترونوپه لمونځوكښى دامام په لوړآوازسره قرا ئت ويل )

( داخترونو په ٥( د وترو په آخرركعت كښى له الحمد لله اوسورت نه وروسته دعاى قنوت ويل )١سره قرائت ويل )

( د لمانځه ټول احكام په ٧٢( دالسلام عليكم ورحمة الله په ويلو سره سلام ګرځول )٥لمونځو كښى تكبيرونه ويل )

( دالبحرالرائق شرح كنزالدقائق په حواله دركوع نه وروسته مستقيم دريدل او د دووسجدوپه ٧٧اداكول ) آرامى سره

منځ كښى لږترلږه ديوه تسبيح ويلوپه اندازه آرام كول چه دغه ته طمانيه وايى، كه يوله دغو واجباتونه په سهوه سره 

شى لمونځ نقصانى شوبيرته به لمونځ له سره پاتى شى نودسهوى سجده واجب شوه او كه په قصد سره پريښودل 

  .كوى كه ئې ونه كړى نو ګنهګا ر شو

( دصف برابرول په بشپړه برابرى سره چه نه داړخ ٧دريم دلمانځه په دننه كښى دغـه اوه لس عمـلونه سنـت دى )

نه به دبټوګوتوسرونه ( دلومړى تكبيرسره ددواړولاسو پورته كول چه ناري٢له ملګرى نه مخكى ولاړوى اونه شاته )

( مقتدئ به متصل په امام پسى نيت ٣دغوږودنرمۍ سره برابروى اوښځه بـه دبټوګـوتوسرونه داوږوسـره برابروى )

( ۵امام به تكبيرونه په لوړ آوازسره وايى چه ورپسى ولاړقوم ئې واورى )( ۴كوى اولومړى الله اكبربه وايى )

د نارينه دپاره په قيامه كښى ښى لاس پرچپ لاس ( ۶مستقيم دريدل )دتكبيرتحريمه په وخت كښى بيله سركږولو 

( په اول ركعت ١باندى ترنامه لاندى نيول، دښځى دپاره ښى لاس پرچپ لاس باندى پرځګر)سينه( باندى نيول )

ويل ( په اول ركعت كښى اعوذباالله ترآخره پورى ٥كښى له تكبيرتحريمه وروسته سبحانك اللهم ترآخره پورى ويل )

( په لوړآوازسره به امام سمع الله لمن حمده ٧٧( په آخركښى دالحمدلله آمين ويل )٧٢( بسم الله تر آخره پورى ويل )٥)

وايى اومقتدئ به ربناولك الحمد په قراره سره وايى، مګرپه ځانى لمانځه كښى سمع الله لمن حمده او ربنالك الحمد 

( مستقيم ٧٣سجده په دواړوكښى درى ځله ياپنځه ځله يااوه ځله تسبيح ويل )( په ركوع او ٧٢دواړه په قراره سره ويل )

په خلاصو ګوتو سره ددواړو لاسوايښودل ( ٧۴دريدل پسله ركوع څه اونيغ كښينستل د دووسجدوترمابين )

پرورنوباندى په مابين كښى د دوو سجدو لكه د التحيات په حالت كښى سره د غوړولودچپه پښى اوجګه درول 

دفرضوپه آخردووركعاتوكښى يوازى ( ٧۵سته پښى دنارينه دپاره، پرادمو)كناټو( كښينستل د ښځى دپاره )درا

ټوله تكبيرونه د لمانځه ويل بيله ( ٧۶الحمدلله ترآخره پورى ويل يعنى بل سورت دقرآنكريم به نه ورسره وايى )

لهم صل اواللهم بارك ترآخره پورى ( درودونه دال٧١تكبيرتحريمه نه، ځكه چه تكبيرتحريمه فرض عين دى )

اودعاداللهم ربناترآخره پورى ويل، كه يوله دغوسنتو څخه پاته شى كوم څه نه لازميږى بلكه سنت ئې پريښودل چه 

 . دسنتوپريښونكۍ ګنهګاردى

ڼی ګامام اعظم ابوحنيفه )رح( له لمانځه نه وتل په فعل سره دلمونځ كونكى فرض ګڼى مګرياران )رح( ئې فرض نه 

. مصنف )رح( ذكركړيدى چه بيله شپږ فرضونودلمانځه نورټول عملونه په لمانځه كښى سنت دى يعنى واجب 

عملونه ئې هم پكښى شميرلى دى چه په واقعيت كښى ثبوت د واجباتو اوسنتو ټول په سنت )حديث( نبوى )ص( 

  . سره شويدى

ونه پورته كړى دلاسوورغوى دى له اوږو سره برابركړى كله چه څوك اراده دلمانځه وكړى وروسته له نيت نه دى لاس

اودلاسوبټى ګوتى دى دغوږو د نرميوسره برابرى كړى تكبيرتحريمه )الله اكبر( دى و وايى، امام اعظم ابوحنيفه 

)رح( اوامام محمد )رح( وايى كه څوك په تكبير تحريمه كښى د الله اكبر په عوض كښى الله جل، اعظم، الرحمن 

ايى روادى يعنى لمونځ كونكۍ دى ذكر د خپل خداى دنوم وكړى بيادى لمونځ وكړى، مګرامام ابى يوسف اكبر وو 

)رح( وايى بيله الله اكبر يا الله كبير يا الله الكبير په بل نوم سره تكبيرتحريمه روانه دى، ځكه چه )الله( هم اسم 

كيدلاى او اكبر او كبير دواړه صفتونه دالله )ج( ذات دى او هم اسم خاص دى بل څوك په دغه نوم سره نه شى بلل 

دى، بيادى نارينه دراسته لاس خپړه اودمابين درى ګوتى دچپ لاس پرمړوندباندى كښيږ دى اودراسته لاس بټه 

ګوته اوخمچه ګوته دى دچپ لاس پرمړوند راوګرځوى اودواړه لاسونه دی ترنامه لاندى ونيسى، ښځه دى هم په 

ته لاس پرچپ لاس كښيږدى اودواړه لاسونه دى پرځګر )سينه( باندى ونيسى ﴿سبحانك اللهم عين ترتيب سره راس

وبحمدك وتبا رك اسمك وتعالىجدك ولااله غـيرك﴾ دى ووايى بيادى ﴿اعوذ بالله من الشيطن الرجيم او بسم الله 

ريم دخپل خوښى دقرآنك الرحمن الرحيم﴾ يوپه بل پسى په خفيه سره ووائى، بيادى سورت د الحمدالله اوورپسى

( وړوآيتوپه اندازه وى ووايى ځكه چه ويل ٣يوسورت يا دسورت درى آيتونه يا د سورت يواوږد آيت چه د درو)

دالحمدلله اودسورت واجب دى، امام شافعى )رح( دالحمدلله ويل فرض ګڼى اوامام مالك )رح( دواړه فرض ګڼى، 

( آيت مبارك دى ﴿فـاقـرءو ماتيسر من القـرآن﴾ يعنى ٢٢ورت شلم )( جزدالمزمل دس٢٥زموږ دليل دقرآن كريم په )

تاسوله قرآن نه هغه څه وواياست چه تاسوته آسان وى ددغه آيت په حكم قرائت فرض دى اوالحمدلله اوضم د 

الحمدلله بل سورت په احاديثو سره ثابت دى نوځكه واجب دى، كله چه امام لفظ د ولاالضالين ووايى ورپسى دى 

ين په خفيه سره ووايى همدارنګه مقتدى دى هم آمين په خفيه سره ووايى، دماپښين اومازديګرلمونځونه چه په آم

خفيه سره دى نومقتدى ته د امين ويلودرك نه معلو ميږى سكون دى وكړى اوامام ياځانګړى لمونځ كونكۍ دى په 

 ووايى ركوع دى وكړى اولاسونه دى په خلاصو ټولو لمونځو كښى له الحمدلله نه ورو سته آمين وايى، بيادى تكبير

ګوتوسره پر زنګونو تكيه كړى ملادى وغوړوى اوسردى تر ملانه لوړوى اونه دى كښته كوى، په ركوع كښى دى 

سبحان ربى العظيم چه كم شميرئې درى ځلى دى ووايى، بيادى سر او ملاراپورته كړى فقط سمع الله لمن حمده 

لك الحمد ووايى په ځانګړى لمانځه كښى به دواړه وايى، كله چه امام دسمع الله لمن دى ووايى مقتدى دى ربنا

حمده په ويلوسره اومقتدئ دربنالك الحمد په ويلو سره سم سيده ودريږى نوتكبيردى ووايى اوسجده دى وكړى، 

ه ښتى وى پرځمككه عذرونلرى اول دى دواړه زنګنونه پرځمكه كښيږدى بيادى دواړه لاسونه چه ګوتى ئې سره م

كښيږ دى، بيادى مخ دغوږوپه برابرى د دواړو لاسودخپړوپه مابين كښى كښيږدى سجده دى پر پوزه اوپرتندى 

وكړى، امام ابوحنيفه )رح( وايى چه يوازى پرپوزه يا يوازى پرتندى سجده رواده مګرياران )رح( وايى كه عذرنه وى 

ده كښى ګيډه له ورونوپورته څنګلى له ځمكى پورته او مټى له بغلو يوازى پرپوزه سجده روانه ده، نارينه دى په سج

)تخرګو( څه ليرى ونيسى، ښځه دى ګيډه دورنوسره څنګلى دځمكى سره اومټى له تخرګوسره ومښلوى دواړه نراو 

ښځه دى دپښوګوتى وقبلى ته مخامخ كړى، په سجده كښى دى سبحان ربى الاعلى چه كم شميرئې درى ځلى دى 

يادى سرراپورته كړى اوتكبيردى ووايى، د تشهد كولو په توګه دى كښينى كله چه ئې په دغه ناسته )جلسه( ووايى ب

كښى ديوه تسبيح ويلو په اندازه آرام وكړ بيادى تكبيرووايى اودوهمه سجده دى وكړى سبحان ربى الاعلى دى درى 

)قيامى( ته راپورته شى، د دوهمى سجدى  ځله ووايى اوبل تكبيردى ووايى د پښوپرسينودى ددوهم ركعت وولاړى

نه و ولاړى ته د راپورته كيدوپه وخت كښى دى پرځمكه نه كښينى اونه دى لاس په ځمكه تكيه كوى، دوهم ركعت 

دى هم د اول ركعت پشان اداكړى، تكبيرتحريمه سبحانك اللهم اواعوذبالله دى په دوهم ركعت كښى نه وايى، كله 

مى سجدى نه راپورته شى نارينه دى چپه پښه وغوړوى او پردغه پښه دى كښينى اوراسته چه د دوهم ركعت له دوه

پښه دى جګه ودروى دپښوګوتى دى وقبلى ته برابرى كړى )حضرت بی بى عائشى )رض( د رسول )ص( دلمانځه 

ښيږدى وكدغه روايت كړيدى(، ښځه دى دواړى پښى راسته لورى ته وباسى لاسونه دى په خلاصو ګوتوسره پر ورن

 : نودى ووايى

﴿التحيات لله والصلوات والطيبات السلام عليك ايهاالنبى ورحمة الله وبركاته السلام عليناوعلى عبادالله الصالحين 

اشهدان لااله الا الله واشهد ان محمد عبده ورسوله﴾ په اوله ناسته كښى دى له دغه الفاظونه زيادت نه كوى، كه 

( ركعتوكښى دى ٢صل على محمد دسهوى سجده پر لازمه شوه، په آخرو دوو) دومره زيادت وكړى چه اللهم

)الحمدلله( ووايى بل سورت دى نه ورسره وايى، كه په قدردالحمدلله پټه خوله ودريږى لمونځ ئې روادى خوويل 

 دالحمدلله ډيرفضيلت لرى همدارنګه كه دفرضوپه آخرو ركعتوكښى له الحمدلله نه وروسته بل سورت ووايى

نودسهوى سجده نشته لمونځ ئې صحيح دی . كله چه په آخركښى دلمانځه جلسه )ناسته( وكړى داناسته هم د اولى 

ناستى په ترتيب ده يعنى التحيات دى ترعبده ورسوله پورى ووايى بيادى درود﴿اللهم صل على محمد وعلى ال 

درود ﴿اللهم بارك على محمد و على ال محمدكماصليت على ابراهيم وعلى ال ابـراهيم انـك حميدمجيد﴾ اوبل 

محـمـد كما باركت على ابراهيم وعلى ال ابراهيم انك حميدمجيد﴾ او ورپسی دى دغه دعا ﴿اللهم ربنااتنافى الدنيا 

حسنة وفى الاخرة حسنة وقناعذابنار﴾ ووايى يادى په مثال ددغه په قرآنى الفاظو بله دعاووايى بيادى اول ښى خواته 

ته په دغه كلماتو سره سلام وګرځوى ﴿السلام عليكم ورحمة الله﴾، په سلام ګرځو لوسره دهغه طرف بيا كيڼ خوا

  . دباړخوسپينوالى بايد ووينى، كه دعاداللهم ربنا ونه وايى لمونځ ئې صحيح دى

ړى ككه څوك دقميص پرلمن، دلنګوټئ پرول، شمله، دپوړنى پرپلو او داسى نورچه دلمونځ كونكى جامه وى سجده و 

رواده، پسله ركوع څخه په ولاړه )قومه( كښى بيله كوږوالى مستقيم دريدل، د دوو سجدوپه مابين كښى ناسته كول 

اوپه ركوع اوسجده كښى آرام كول دامام اعظم اوبوحنيفه )رح( او امام محمد )رح( په مذهب سره فرض نه دى 

 . يس الشافعى )رح( ئې فرض ګڼىبلكه مؤكدسنت دى، امام ابى يوسف )رح( او امام محمد بن ادر

امام دى دسهارپه لمانځه، دماښام دلمانځه په اول دوو ركعاتو او دماخستن دلمانځه په اول دوو ركعتوكښى قرآئت 

په لوړآواز وايى اودماښام دلمانځه په آخر ركعت اودماخستن دلمانځه په آخردوو ركعتوكښى دى په قراره )خفيه( 

ځانته وو نولمونځ كونكۍ اختيارلرى چه دخپل قرائت داوريدلودپاره قرائت په لوړآوازوايى  سره قرآئت وايى، كه لمونځ

كه ئې په خفيه سره وايى، همدارنګه امام دى دماپښين اومازديګرپه لمونځوكښى قرائت خفيه وايى خو تصحيح 

 . يح نه دىدحروفوحتمى ده يعنىكه څوك پټه خوله ولاړوى او قرائت په زړه كښى وايى لمونځ ئى صح

وترلمونځ په مذهب دامام اعظم اوبوحنيفه )رح( درى ركعته په يوه نيت اوپه يوه سـلام ګرځولوسره واجب دى چه 

 :په دريم ركعت كښى وروسته له سورت فاتحى اوسورت څخه اومخكى له ركوع څخه به دعاى قنوت وايى

من يفجرك  الخيرونشكرك ولا نكفرك ونخلع ونترك ﴿اللهم انانستعينك ونستغفرك ونؤمن بك ونتوكل عليك ونثنى عليك

اللهم اياك نعبدولك نصلى ونسجد واليك نسعى و نحفد ونرجو رحمتك ونخشى عذابك ان عذابك باالكفار ملحق﴾، 

امام شافعى )رح( وتريوركعت، درى ركعته، پنځه ركعته اواوه ركعته روابولى ليكن درى ركعته افضل ګڼى، زموږ 

)رض( نه روايت دى چه رسول )ص( د وتر په اول ركعت كښى دسبح اسم ربك الاعلى سورت  دليل د حضرت عباس

ووايه په دوم ركعت كښى ئې قل ياايهاالكفرون اوپه دريم ركعت كښى ئې دقل هوالله احد سورت ووايه، وتر 

ښى دى و ركعتونو كديارانو)رح( په نيزسنت دى كه پاته شى قضاء ئې په اتفاق دټولوامامانوشته، دوترپه درو واړ 

سورت فاتحه اويوبل سورت ووايى كله چه ددريم ركعت په آخركښى د دعاى قنوت اراده وكړى الله اكبردى ووايى 

او لاسونه دى ترغوږوپورى پورته كړى بيرته دى لاسونه ترنامه لاندى ونيسى دعاى قنوت دى شروع كړى، په 

اوبوحنيفه )رح( وايىچه په لمانځه كښى تعين دقرائت نشته  نورولمونځوكښى دى دعاى قنوت نه وايى . امام اعظم

چه حتمى دى دسهاردلمانځه په اول ركعت كښى دغه سورت اوپه دوهم ركعت كښى دغه سورت يادماپښين 

دلمانځه په اول ركعت كښى دغه سورت اوپه دوهم ركعت كښى دغه سورت وويل شى كه قرائت تعين كړى لمونځ 

م سورتونه يادسورتونوآيتونه لكه څنګه چه په قرآن كښى ليكل شيويدى په هغه ترتيب سره ئې مكروه دى، د قرآنكري

به ئې وايى يعنى كه په اول ركعت كښى يوسورت ووايى اوپه دوهم ركعت كښى بياپه سهوه ياپه عذرسره هغه سورت 

ل ركعت كښى دقرآن ووايى څه حرج نشته كه ئې په قصد سره ئې ووايى لمونځ مكروه شو، همدارنګه كه په او 

يوسورت ووايى اوپه دوهم ركعت كښى له هغه نه مخكنى سورت ووايى هم لمونځ مكروه شو، كمه اندازه دقرائت 

هغه ده چه له قرآنكريم نه شميرل كيږى مګرياران )رح( وايى قرائت به تر درى كوچنى آيتو يايواوږدآيت چه د درى 

دمدائنة اوآيت كرسى . څوك چه اراده وكړى چه په بل چاپسى په كوچنى آيتوپه اندازه وى كم نه وى لكه آيت 

جماعت لمونځ وكړى و دوه نيتوته احتياج لرى يعنى يونيت دلمانځه اوبل نيت دمتابعت د امام چه وايى به اقتدامى 

 ىده پدغه حاضرامام پسى، مقتدئ چه په امام پسى لمونځ كوى هيڅ قرائت دى نه وايى مګرامام شافعى )رح( واي

كه خفيه لمونځ وى كه جهرى لمونځ وى الحمد لله به حتمى وايى، زموږ دليل دغه حديث مبارك دى ﴿من كان له 

 . امام فقرائة الامام قرائة﴾ يعنىكه چالره امام وى دامام قرائت دده قرائت دى

 جـمـاعـت لـمونـځ د

 حتى بعضى فقهاء وايى چه لمونځ په لمونځ كول په جماعت مؤكدسنت )ټينګ سنت( دى يعنى واجب ته نژدى دى

جماعت كول فرض دى اوكمال الهمام )رح( ئې واجب ګڼى، مسلم شـريف له حضرت عبداله ابن مسعود)رض( نه 

حديث رانقل كړيدى چه بيله عملى منافق څخه بل څوك دجماعت د لمانځه مخالفت نه كوى دجماعت د 

  : پريښيدودپاره شرعى عذرونه شته

ورته پيداشى نوجماعت دى پريږدى خپل حاجت دى رفـع كـړى ځكـه چـه په ډير دروند اودس  چه ډيرحاجت .٧

  لمونځ مكـروه دى

. ډيرباران ياخټى ياډيره تاريكه ياسخت باد چه د مسجد دلارى په ٣ويره له دښمن ياله څيرونكوحيواناتونه  .٢

چه د مسجد امام مبتدع وى اوبل . ۵ داسى ناروغى چه مسجدته دتګ توان نلرى. ۴پيداكولوكښى خنډ كيږى 

مسجدليرى وى . دامامت وړسړی هغه څوك دى چه دشريعت په احكاموښه خبروى، دغه حكم هغه وخت دى چه 

امام راتب دمسجدحاضرنه وى ځكه دمسجد امام كه څه هم كم علمه وى تربيګانه ملاښه دى، كه دشريعت په 

ښه قارى وى، كه په قرائت كښى هم سره برابروه بياهغه څوك علم سره برابروه بياهغه څوك دامامت وړدى چه 

دامامت وړدى چه پر هيزګاروى، رسول الله )ص( فرمايى كه چاپه پرهيزګارامام پسى لمونځ وكړلكه په نبى پسى چه 

ئې لمونځ وكړ، كه په پر هيزګارى كښى هم سره برابروه بياهغه څوك دامامت وړدى چه په عمرمشر وى، امامت 

مكروه دى ځكه چه مريى دبادارله خدمت نه وزده كړى ته خلاص ندى همدارنګه امامت د صحرانشينه  دمريى

مكروه دى ځكه چه په صحراكښى جهل غالب دى، امامت د فاسق هم مكروه دى يعنى چه په كبيره ګنهونواخته 

ه دى ځكه چه ړند خپلى وى لكه زنا، لواطت، غيبت، د شرابوچښل، غلاكول اوداسى نور، امامت دړانده هم مكرو 

جامى له نجاست نه نشى ساتلاى امامت د ولدزنا )ارمونى( مكروه دى ځكه چه له ارمونى نه دهرچا نفرت كيږى، 

كه دغه خلګ امامت وكړى لمونځ پسى روادى مګرمكروه دى. امام نبايدپرمقتديانوباندى لمونځ اوږدكړى )اوږد 

 . بالاوى خوپه قدردمسنون دچالحاظ نشته( والى دلمانځه هله مكروه دى چه ترسنت قرائت

دښځولمونځ په امامت دښځى مكروه دى بياهم كه ښځوپه اما مت دښځى لمونځ كوۍ نوښځه امامه دى په مابين 

  . كښى د صف ودريږى لكه لوڅ نارينه چه لمونځ په جماعت كوى

وروسته دى ودريږى اوكه مقتديان  كه دجماعت په لمانځه كښى يومقتدئ وى دامام وراسته طرف ته ترامام يوقدم

  . له يوه نه زياد وه نودامام ترشاه دى په امام پسى ودريږى

دنارينه اقتداپه ښځه ياپه نابالغ هلك پسى روانه ده، رسول )ص( وايى تاسى ښځى وروسته كوى لكه خداى )ج( چه 

 .نفل كونكى پسى روانه ده دوى وروسته كړيدى، همدارنګه دنابالغ هلك لمونځ نفل دى نواقتدادمفترض په

دجماعت په لمانځه كښى دصف ترتيب داسى دى چه اول دى لوى خلګ بيانابالغه هلكان بيا نرښځيان او بيادى 

ښځى صف يا صفونه تنظيم كړى، د ردمختاراوهدايه په حواله كه امام دنراو ښځودامامت نيت كړيوى اوښځه په 

ى مګر د نارينه لمونځ فاسددى همدارنګه كه امام صف كښى دنرپرڅنګ ودريدل دښځى لمونځ صحيح د

دښځودامامت نيت كړى نه وى نودنارينه لمو نځ صحيح دى اودښځى لمونځ فاسددى، دغه رنګه دځوانانوښځو 

  . حاضريدل دجماعت لمانځه ته مكروه دى ځكه ويره دفتنى )زنا( شته

ام اوماخستن لمانځه ته مكروه نه دى اونه څه امام اعظم اوبوحنيفه )رح( وايى چه دزړوښځوحاضريدل دسهار ماښ

حرج شته همدارنګه امام ابى يوسف )رح( اوامام محمد)رح( وايى چه د سپين سرو ښځوحاضريدل دټولولمونځودپاره 

روادى ځكه چه سپين سرى ښځى ته دچاشوق نه كيږى، مګر د كوكب درى په حواله په نننۍ فتوى سره دى زړى 

عت لمانځه ته نه حاضريږى ځكه چه فتنى ډيرى دى دزنا اوربل دى پربعضو ياسپين سرى ښځى هم دجما

 . زناكاروخلګوځوانه اوزړه ښځه فرق نلرى او په سپين سرو ښځوهم اعتمادنشته

پاك سړى دى په هغه امام پسى لمونځ نه كوى چه دبولودڅڅيدو ناروغى ولرى يائې بادونه جارى وى ياټپى )زخمی( 

ې وينى جاريوى، همدارنګه پاكى ښځى دى په مستحاضه پسى لمونځ نه كوى، قارى دى په وى اوله ټپ )زخم( نه ئ

امى پسى لمونځ نه كوى )مطلب له قارى څخه هغه څوك دى چه دومره حفظ دقرآن كريم ئې كړيوى چه لمونځ په 

چه دومره  رواوى، امى هغه څوك دى چه دومره حفظ دقرآنكريم ئې نه وى كړى چه لمونځ په رواوى(، هغه څوك

جامى ئې اغوستى وى چه عورت ئې پټ وى په لوڅ اوبرمنډ پسى دى لمونځ نه كوى . امام چه تيمم ئې كړيوى د 

اودس كونكولمونځ پسى روادى، همدارنګه امام چه مسح ئې پر موزوباندى كړيوى دهغوكسانولمونځ ورپسى روادى 

ځ وكړى يعنى چه امام دناورغۍ په هكله په ولاړه چه پښى ئې پريولى وى، ولاړخلګ دى په ناست امام پسى لمون

لمونځ نشى كولاى ځكه چه په حديث شريف كښى دبخارى، مشكوة اومسلم ذكر شويدى چه رسول كريم )ص( 

 . آخرلمونځ په ناستى كوي اواصحاب كرام )رض( به ورپسى ولاړوه

مدارنګه فرض لمونځ دى په هغه امام څوك دى لمونځ په داسى امام پسى نه كوى چه هغه لمونځ په اشاره كوى، ه

پسى نه كوى چه لمونځ ئې نفلى وى، دقضائى لمونځ كونكۍ دى په هغه امام پسى لمونځ نه كوى چه داصلى وخت 

  لمونځ كوى ځكه چه په اقتداكښى يووالى دلمانځه شرط دى، اونفل

پسى اقتداوكړه وروسته ورته معلومه كو نكۍ دى لمونځ وكړى په هغه امام پسى چه فرض لمونځ كوى، كه چاپه امام 

شوه چه امام لمونځ بى اودسه راكړنودغه مقتدى دى خپل لمونځ بيرته راوګرځوى، دامام له بى اودسى نه خبريدل 

پخپله دامام په اقرارسره يا د دووكسانو شاهدى غواړى چه ووايى چه موږ دغه امام وليدى چه بى اودسه 

م په هيره سره لمونځ په بى اود سى وركړ واجب دى چه مقتديان له خپلى بى شواوبياپرلمانځه ودريدى، كه اما

اودسى نه خبركړى چه هغوى خپل لمونځونه راوګرځوى پدغه خبرتياكښى دى امام شرم نه كوى. امام شافعى )رح( 

شى دى  ىپه وينه اودس مات نه بولى نوپه شافعى امام پسى دحنيفيانواقتدانه رواكيږى ولى چه دامام پوزه وين

اودس نه نوى كوى نواحتياط پكاردى كله چه معلومه شى چه دغه شافعى امام دحنيفى مذهب مراعات كوى يعنى 

له وينى څه اودس نوى كوى نواقتدادى ورپسى وكړى همدا رنګه په داسى امام پسى اقتدا روا نده چه دهغه عقائد 

 . ستاپه مذهب كښى سبب دده دكفروى لكه )خوارج(

كۍ چه په جامويابدن لوبى كوى لمونځ ئې مكروه دى لكه چه پرږيره لاس تيروى ياپه پوزه ګوتى وهى لمونځ كون

ياجامى څنډى او داسى نور، ځكه چه په صحيح حديث كښى ذكرشويدى چه په تحـقيق سـره الله )ج( وتـاسى تـه 

ى بى باكى اوبد ويل كول اوپه درى عمـلونـه مكـروه ګڼلى دى : په لمانځه كښى په جامولوبى كول، په روژه كښ

هديره كښى خندل . په لمانځه كښى دى شګى ياډبرى له سجدى له ځاى نه نه ليرى كوى كه پردغه شګوسجده 

سمه نه لګيدل نويوځل يادوه ځلى دى پلاس برابرى كړى، په لمانځه كښى دى په ګوتوټكان نه كوى اونه دى ګوتى 

كه چه دغه شيطانى عملونه دى، په لمانځه كښى دى جامى نه ځوړندوى سره جار باسى اونه دى پرتشى لاس نيسى ځ

لكه چه پټه پرځان واچوى اودواړه پلونه ئې ايله وى يعنى پراوږوئې نه وى راګرځولى ياچپنه يا پوستين ياكورتۍ ئې 

يڼ كاغوستى وى مګرلستوڼى ئې نه وى اغو ستى، په لمانځه كښى دى دسرويښتان نه غوټه كوى اونه دى ښى او 

طرف ته ګورى )په لمانځه كښى كتل درى قسمه دى دسترګوتركنجانوكتل چه كراهت پكښى نشته ليكن دخشوع 

څخه دلمانځه مخالف عمل دى، بل دسرګرځول چه دا عمل مكروه دى دريم دځګـرګـرځـول چه په دغه عمل لمونځ 

ه ابوجعفرطحاوى )رح( فيقه دسپى پفـاسديږى( . همدارنګه په التحيات كښى دى دسپى په څيرنه كښينى، دامام 

څيردناستى تفسيرداسى كړى دى چه كناټى پرځمكه كښيږدى زنګنونه جګ ودروى ځان سره ټول كړى اولاسونه هم 

پرځمكه كښيږدى چه په صحيح حديث كښى هم له دغسى ناستى نه نهى راغلى ده همدارنګه په لمانځه كښى دى 

لاس . په لمانځه كښى دى بيله عذره چهارزانونه كښينى ځكه چه سنت دچادسلام ځواب نه په خوله وركوى اونه پ

 . طريقه پاتيږى خورك اوچښنګ به هم نه كوى كه دغه عملونه وكړى نوپه اتفاق سره لمونځ فاسددى

 په لـمـانـځـه كـښى بـى اودسـه كـيـدل

لام دى نه ګرځوى له لمانځه نه كه لمونځ كونكۍ په لمانځه كښى بى اودسه شى يادبولوڅاڅكى ورنه خارج شى س

دى راووزى خبرى، خورك، چښنګ يابل داسى عمل دى نه كوى خپل اودس دى نوى كړى بل نيت ته ضرورت نشته 

بيرته دى په لمانځه كښى شريك شى، كله چه امام سلام وګرځوى نودئ دى تيرشوى ركعت ياركعتونه داسى اداكړى 

اودس نوى كيدونه وروسته دى بيرته لمونځ له هغه ځاى نه شروع كړى لكه په امام پسى، كه لمونځ ځانګړى وو د

اوپاته لمونځ دى پاى ته ورسوى، كه پخپله امام بى اودسه شى سمدستى دى بيله خبرويومقتدئ پرخپل ځاى ودروى 

چه قوم ته پاته لمونځ په جمع وركړى اودئ دى خپل اودس نوى كړى، كله چه له اودس نه بيرته راستون شوكه 

جماعت باقى وو ګډون دى ور سره وكړى، كه جماعت تمام شوى وولمونځ دى له هغه ځاى نه شروع كړى چه ورنه 

خارج شوى وو، پاته لمونځ دى داسى اداكړى لكه په امام پسى، مګرلمونځ بيرته له سره راګرځول افضل كار دى، كه 

لمونځ دى لـه سره راوګـرځـوى، كـه  څوك په لمانځه كښى ويده شواوشيطان احتلام ورپيښ كړغسل دى وكړى

  چـاتـه په لمانځـه كښى ليونتوب ورپيښ شو يابيهـوښه شـو يائې پـه زوره

وخندل نواودس دى نوى كړى اولمونځ دى بيرته له سره راوګر ځوى، كه چاپه لمانځه كښى په قصد يا په سهوه 

لام وروسته بى اودسى ور پيښه شوه نوبيله س خبرى وكړى لمونځ ئې باطل شو، كه په آخره ناسته كښى ترالتحيات

ګرځولودى له لمانځه نه ووزى خبرى، خورك، چښنګ يابل دلمانځه مخالف عمل دى نه كوى اودس دى وكړى 

بيرته دى بيله نيت نه لمانځه ته داخل شى فقط سلام دى وګرځوى ځكه چه دغه سلام واجب دى، كه له التحيات 

كړى ياخبرى وكړى يابل داسى عمل وكړى چه منافى دلمانځه وى لمونځ ئې  نه وروسته په قصدسره اودس مات

پوره شو ولى چه دلمانځه له افعالوڅخه شى پاته نه شوكه څه هم واجب سلام پاته دى خوپه مابين كښى ئې منافى 

  . پيداشوه

ت نه خكى يائې له التحياامام اعظم اوبوحنيفه )رح( وايى كه چاتيمم كړى وواوپه لمانځه كښى ئې له التحيات نه م

وروسته اوبه وليدلى لمونځ ئې باطل شو ولى چه امام حنيفه )رح( له لمانځه نه وتل په صنع دلمونځ كونكى فرض 

ګڼى، مګرياران )رح( وتل له لمانځه نه په صنع دلمونځ كونكى فرض نه ګڼى نوداوبو ليدل ئې وروسته ترلمانځه شوه، 

مدت دمسح ئې په لمانځه كښى تيرشو يائې موزه له پښى نه په لږ عمل سره  همدارنګه كه چاپرموزومسح كړيوه

وختل يا امى وو يوسورت دقرآن ئې زده شو )ورپيادشو( يالوڅ ووچاجامى وركړى يائې په اشاره لمونځ كوى بياپرركوع 

ه كښى امام په لمانځاو سجده قادرشو يا ور پياد شوه چه ترمخه ددغه لمونځ پرده بل قضائې لمونځ پاته دى ياقارى 

بى اودسه شواو امى سړى ئې خليفه كړيا دسهارپه لمانځه كښى لمرپرراوختى يا دجمعى په لمانځه كښى 

دمازديګروخت پرداخل شو يائې مسح پرپنډكۍ كړيوه هغه پنډكۍ ولويده اوزخم جوړوو يا ښځه مستحا ضه وه 

رح( اوامام محمد )رح( وائې چه ددغو استحاض ئې جوړشو ددغوټولولمونځ باطل شو، امام ابى يوسف )

 . ټولوكسانولمونځو نه پوره شوه

( مسئلى دى چه امام اعظم )رح( اوياران )رح( اختلاف پكښى لرى، اصل مقصددادى چه امام اعظم )رح( ٧٢دوولس )

وڅنګه ن وتل له لمانځه نه په فعل دلمونځ كونكى فرض ګڼى كه څه هم دغه عوارض له التحيات نه وروسته پيښ شوه،

چه وتل له لمانځه نه په صنع پاته دى اودلمانځه په مابين كښى په پيښيدلو د دغو عوارضولمونځ باطليږى نواودس 

هم باطل شو، ياران )رح( وايى چه وتل له لمانځه نه په صنع فرض نه دى نولمونځ كونكۍ چه په قدردالتحيات 

رلمانځه چه پيښ شوه نوله لمانځه نه دباندى په دغو كښينستى لمونځ ئې پوره شو، دغه عوارض لكه د باندى ت

 . عوارضولمونځ نه باطليږى

 قضايي، نفل او سنت لمونځونه

  قـضائي لـمونـځـونـوقـضاء راوړول د 

كه له چانه لمونځ فوت )قضاء( شونوكله چه ورپيادشى دهغه لما نځه قضاء دى راوړى، قول دعليه السلام دى ﴿من 

اونسيهافليقضهااذاذكرها﴾ يعنى كه څوك ويده شوله لمانځه څخه يائې هيرشونوكله چه ورپيادشى نام عن صلوة 

قضاء دى راوړى، قضائي لمونځ دى دوخت دلمانځه ترمخه وكړى، كه ويره وه چه د قضائي لمونځ په كولودوخت 

ه ډيرلمونځونه قضاء لمونځ قضاء كيږى نودوخت لمونځ دى تر مخه كړى بيادى قضائي لمونځ وكړى، كه له چان

شويوه نوپه ترتيب سره دى قضاء راوړى لكه څنګه چه په اصل كښى واجب شويدى، دبخارى اودحديثونوپه نوروكتابو 

كښى ذكرشوى دى چه دخندق په مشهوره غزاكښى له رسول الله )ص( او اصحابانو)رض( څخه څلورلمونځونه قضاء 

ائې داسى وويل ﴿صلو كما رايتمونى اصلى﴾ يعنى لمونځ وكړۍ لكه شول نوعليه السلام په ترتيب سره راوګرځول بي

څنګه چه زه مو وليدم چه لمونځ مى وكړ، څرنګه چه هغه لمونځونه په ترتيب وه نوپه امر د عليه السلام ترتيب 

واجب شو، كه له چانه ترپنځه لمونځو ډيرقضاء شول نودقضاء راوړلودپاره ئې ترتيب ساقط شو مګر قضاء به ئې 

 . راوړى

 په كومووختو كښى لمونځ مكروه دى

سهاردلمرراختلوپروخت، غرمه دلمردزوال پروخت، اومازديګر د لمرلويدوپروخت هيڅ لمونځ روانه دى مګردهغى 

ورځى دماز ديګرلمونځ يادمازديګرقضائي لمونځ دلمرلويدو پروخت روادى . د لمر لويدو پروخت دى ومړى ته لمونځ 

وت سجده نه كوى، وروسته له سهارله لمانځه نه دلمرختومخ كښى نفل لمونځ مكروه دى، نه وركوى اوهم دى دتلا 

همدارنګه دمازديګردلمانځه نه وروسته ترلمر لويدوپورى نفل لمونځ مكروه دى مګركه په دغودواړو وختو كښى 

مګرپه  دهغه وخت قضائي لمونځ را وګرځوى يادتلاوت سجده وكړى يادمړى لمونځ وكړى نوڅه حرج نشته

مازديګركښى چه لمرضعيف شى دغه دى هم نه كوى، سهارله سپيدونه وروسته بيله دسهاردوه ركعته سنت نورنفل 

 . دى نه كوى همدارنګه دماښام دلمانځه نه مخ كښى دى نفل نه كوى

  دنـفل اوسـنت لـمونـځـونوبـيـان

ه سنت هم پكښى شامل دى نوهرسنت صفحى دكوكب درى نفل دفرض اوواجب نه وروسته زائددى چ٣٣په حواله د

نفل دى او هرنفل سنت نه دى، په ترمذى اونسائى كښى ليكلى دى چه رسول )ص( فرمايى كه چاپه شپه اوورځ 

كښى پردوولس ركعتو هميشه توب وكړالله )ج( به په جنت كښى كور ورته جوړكړى، دوه ركعته دسهاردلمانځه 

ه اودوه ركعته وروسته، دوه ركعته دماښام ترلمانځه وروسته دوه ركعته ترمخه، څلورركعته دماپښين دلمانځه تر مخ

 . دماخستن دلمانځه وروسته

(c) ketabton.com: The Digital Library



 79  

Download from: ketabton.com 

سهارپسله سپيدونه دوه ركعته لمونځ سنت دى، څلورركعته سنت دماپښين ترلمانځه ترمخه اودوه ركعته وروسته، 

دى وكړى، دوه ركعته سنت  څلورركعته نفل دمازديګردلمانځه ترمخه مستحب دى كه څوك وغواړى دوه ركعته

دماښام دلمانځه وروسته او څلورركعته نفل دماخستن دلمانځه ترمخه مستحب دى كه څوك وغواړى دوه ركعته 

دى وكړى اودوه ركعته سنت دماخستن دلما نځه وروسته، كه څوك غواړى چه نفل لمونځ دورځى دوه ركعته په 

ه يوه سلام وكړى خوترڅلورركعته اضافه په يوه سلام مكروه يوه سلام وكړى اوكه ئې خوښه وى څلورركعته دى پ

( ركعته په يوه سلام روادى مګراضافه تراته ٥دى، امام اعظم اوبوحنيفه )رح( وايى نفل لمونځ په شپه كښى اته )

 ركعته په يوه سلام مكروه دى، امام ابى يوسف )رح( اوامام محمد )رح( وايى چه په شپه كښى اضافه تردوه ركعته

نفل لمونځ په يوه سلام روانه دى يعنى دوه ركعته افضل دى، دامام اعظم )رح( په نيزڅلورركعته نفل دى دورځى او 

دشپى اوپه نيزديارانو)رح( دورځى څلورركعته نفل په يوه سلام دى اودشپى دوه ركعته نفل په يوه سلام دى، قرائت 

آخردوه ركعتو كښى لمونځ كونكۍ اختيارلرى كه غواړى  ويل د فرض لمانځه په اول دوه ركعتوكښى واجب دى اوپه

قرائت دى ووايى كه غواړى تسبيح دى ووايى اوكه ئې خوښه وى خاموش دى ودريږى مګر قرائت ويل افضل دى ، 

قرائت ويل په ټولونفل او وترلمونځو كښى واجب دى، كه چاپه نفلى لمونځ شروع وكړه اولمونځ ئې فاسدكړ نوبيرته 

اوړى، مګرامام شافعى )رح( وايى چه قضاء ئې نشته، داحكم هله دى چه په قصدسره داخل شى كه په دى قـضاء ر 

سهوه سره داخل شى بيائې قضاء نشته لكه چه څلورركعته نفل پوره كړى په سهوه سره پنځم ركعت ته ولاړشى 

ې وكړه ړی وو اوله ناسته ئوروسته ورپيادشى هغه فاسدكړى نوقضاء ئې نشته، كه چادڅلورركعتونفل لمونځ نيت ك

وروسته لمونځ ورنه فاسدشونو د دوو ركعتوقضاء دى راوړى ځكه چه اول دوه ركعته ئې داولى ناستى په تكميل سره 

صحيح شوه، كه څوك په ولاړه سره دنفل لمانځه پركولوقادروى ولى بيله عذره ئې په ناسته وكړى څه حرج نشته 

حنيفه )رح( وايى كه چاپه ولاړى دنفل لمونځ شروع وكړه اوبيابيله عذره مګرثواب ئې نيم دى، امام اعظم ابو 

كښينستى لمونځ ئې صحيح دى ځكه چه ولاړه په نفل لمانځه كښى فرض نه ده نو كول اونه كول ئې برابردى، كه 

بوده د څوك دښاردباندى وى يعنى تر آباديووتلى وى پربوده )حيوان( باندى نفل لمونځ كول روادى هر طرف ته چه

 . مخ وى وهغه طرف ته دى په اشاره لمونځ وكړى

 سجـدى بيـان سهوى د د

سجده دسهوى په زيادتوب اونقصان سره وروسته له سلام نه لازم ده، امام اعظم اوبوحنيفه )رح( وايى دسهوى 

 نه مخكى ده اودامامسجده پسله سلام نه ده كه له زيادت نه وى كه له نقصان نه، دامام شافعى )رح( په نيز دسلام 

مالك )رح( په نيزكه له نقصان نه وه مخكى ترسلام ده اوكه دزيادت نه وه وروسته ترسلام ده، اختلاف محضى په 

اوليت كښى دى مګردواړه روادى، دفقه شريفى په بعضى كتابوكښى ذكرشويدى كه لمونځ كونكۍ ځا نګړى وونو 

ځوى بيادى د سهوى سجده وكړى، كه امام وو نودراسته طرف د سجده سهوى ترمخه دى پر دواړو طرفو سلام وګر 

له سلام ګرځو لووروسته دى دسهوى سجده وكړى ځكه كه دواړو لوروته سلام وګرځوى ښايى هغه مقتديان چه اول 

دلمانځه ورنه تيرشويوى وپاته ركعتوته ولاړشى، په فتاواى قاسميه كښى په حواله دنورو فتاواووليكلى دى چه ځانګړى 

ونځ كونكۍ دى هم پسله راسته لورى سلام نه دسهوى سجده وكړى ځكه كه پردواړه خوا سلام وګر ځوى نوله لم

 . لمانځه څخه خارج شوبياسجده نشى كولاى

دسهوى دسجدى ترتيت داسى دى چه په آخره ناسته كښى دى التحيات ترمحمد عبده ورسوله پورى ووايى 

تكبير ويلو سره دى دوى سجدى وكړى او په هره سجده كښى دى سبحان ربى نوپرراسته لور دى سلام وګرځوى په 

الا على ووايى چه كم شميرئې درى ځلى دى بيادى التحيات ترآخره، درودونه اودعاداللهم ربنا ووايى بيادى دواړه 

 . خواته سلام وګرځوى نولمونځ خلاص شو قبليدل ئې دالله )ج( كاردى

سره پاته شى يافرض عمل په سهوه سره وځنډيږى نودسهوى سجده واجبيږى لكه  كه دلمانځه واجب عمل په سهوه

په سهوه سره دالحمدلله پريښودل، پريښودل ددعاى قنوت، په آخره ناسته كښى د التحيات پريښودل، داخترپه 

ووايى ياپه ز لمانځه كښى پريښودل دتكبيرونو، په كوم لمانځه كښى چه قرائت خفيه ويل كيږى او امام ئې په لوړ آوا

كوم لمانځه كښى چه قرائت په لوړآوازويل كيږى اوامام ئې خفيه ووايى ځكه چه داټول واجب عملونه دى دسهوى 

سجده واجبيږى، كه په قصدسره پاته شى لمو نځ فاسدشو، همدارنګه كه په سهوه سره پسله اولى ناستى نه قيامه 

ى نه ركوع وځنډيدل ياله قومى نه سجده وځنډيدل ياپه وځنډ يدل ياپه ولاړه كښى قرائت وځنډيدى ياله قيام

آخرركعت كښى له سجدى نه وروسته ولاړشوآخره ناسته وځنډيدل په دغو ټولوعملونوسره دسهوى سجده واجبيږى، 

كه دغه عملونه په قصدسره وځنډول شى نولمونځ فاسدشو، په سهوه دامام پرمقتدى باندى هم سجده دسهوى 

ى دامام تابع دى كه امام دسهوى سجده ونكړه نومقتدئ دى هم نه كوى ځكه چه له امام واجبيږى ځكه چه مقتد

نه مخالفت روانه دى، كه مقتدئ سهوه شى سجده د سهوى نه پرامام لازم ده اونه پرمقتدى ځكه كه امام سجده 

مړۍ نكۍ په لو وكړى نومتابعت دمقتدى ئې وكړاوكه مقتدئ سجده وكړى نومخالفت دامام ئې وكړ، كه لمونځ كو 

ناسته كښى سهوه شووروسته ورپيادشوه چه لومړۍ ناسته ده كه وناستى ته نژدى وو ناسته دى وكړى التحيات 

دى ووايى اوكه ولاړى ته نژدى وو د ناستى هڅه دى نه كوى جګ دى شى پاته لمونځ دى پوره كړى په آخركښى 

ويعنى ناسته ئې ونه كړه وپنځم ركعت ته جګ دى دسهوى سجده وكړى، كه مقتدئ په آخره ناسته كښى سهوه ش

شو ترڅوچه دپنځم ركعت سجده ئې كړى نه وى بيرته دى كښينى د لمانځه په آخركښى دى دسهوى سجده وكړى، 

كه ئې دپنځم ركعت سجده وكړه لمونځ ئې باطل شواوفرض ئې په نفل سره بدل شول نولازم ده چه شپږم ركعت هم 

نفل لمونځ كښى طاق ركعتونه نشته، كه ئې دڅلورم ركعت ناسته وكړه اوله التحيات ورسره يوځاى كړى ځكه چه په 

نه وروسته ئې سلام ونه ګرځاوه دلومړۍ ناستى په فكروپنځم ركعت ته جګ شوپه قيامه كښى ورپيادشوه چه پنځم 

ى او و ركعت ته جګ شويدى نوركوع اوسجده دى نه كوى بيرته دى كښينى سمدستى دى ښى خواته سلام وګرځ

د سهوى سجدى دى وكړى الحتيات، درودونه اودعا داللهم ربنادى ووايى دواړو خواووته دى سلام وګرځوى لمونځ 

ئې پوره شو، كه ئې دپنځم ركعت سجده وكړه نوبيادى شپږم ركعت هم ورسره يوځاىكړى دسهوى سجدى دى 

وره شو آخردوه ركعته ئې نفل شول، وكړى ناسته دى تكميله كړى دواړوخواووته دى سلام وګرځوى لمونځ ئې پ

 . دسهاراوماښام په لمونځوكښى هم دغه ترتيب دى

كه څوك په ژوندكښى اول ځل دلمانځه دركعتوپه شميركښى شكمن شوچه درى ركعته مى وكړه كه څلورنولمونځ 

وى، كه شك ځدى بيرته له سره راوګرځوى ځكه چه رسول )ص( وايى ﴿فليستقبل صلوة﴾ يعنى لمونځ دى بيرته راوګر 

اول نه وولمونځ كونكۍ ډير شكمن كيدى نوكوم شميرته چه ئې ګمان ډير وو هغه صحيح دى ځكه چه رسول )ص( 

فرمايى ﴿ من شك فى صلوته فليتحر الصواب ﴾ يعنى كه څوك په لمانځه كښى شكمن شونوپه حق كښى دى فكر 

ى يعنى كه شك په درى اوڅلوركښى وويقين وكړى، كه ګمان وهيڅ شميرته ډيرنه وو نو پر كم شميردى يقين وكړ 

 . دی پردرى وكړى كه شك په دوه اودرى كښى وويقين دى پردوه وكړى

 

 نـاروغـه لـمـونـځ د

لمونځ كونكۍ كه ناروغه ووپه لمانځه كښى ئې قيامه نه شواى كولاى نولمونځ دى په ناسته اداكړى ركوع اوسجده 

درلودى نولمونځ دى په اشاره كوى خو سجده دى ترركوع كښته  دى كوى، كه ئې طاقت دركوع اوسجدی هم نه

كوى اودسجدی دپاره دى كوم جنس مخ ته نه ورپورته كوى لكه بالښت يا داسى نور، نبى عليه السلام فرمايى ﴿ان 

قدرت ان تسجد على الارض فاسجدوالا فامى برأسك﴾ يعنىكه ئې قدرت ووچه پرځمكه سجده وكړى نو سجده دى 

ئې قدرت نه وو په سرسره دى اشاره وكړى كه ئې دناستى طاقت نه ووستونى ستخ )دشاپرتخته( دى وكړى كه 

وغزيږى پښى دى وقبلى ته كړى ركوع او سجده دى په اشاره كوى يادى پربغل پريوزى مخ دى دقبلى وطرف ته 

 و په سترګو يا په ورځو ياكړى ركوع او سجده دى د سرپه اشاره وكړى، كه ئې دسرپه اشاره هم لمونځ كولاى نشو ن

په زړه دى اشاره نه كوى لمونځ دى وځنډوى ترڅوچه صحت مومى، امام ابوحنيفه )رح( فرمايى كه لمونځ كونكۍ 

پرولاړه قادر ووخوپرركوع اوسجده قادرنه وو نوولاړه يا )قيامه( پرلازم نه ده لمونځ دى په ناسته اداكړى ركوع 

لمونځ كونكى څه لمونځ په ولاړه وكړ بياپه همدغه لمانځه كښى ناروغه شود  اوسجده دى په اشاره سره وكړى، كه

ولاړى قدرت ئې نه در لودى نوپاته لمونځ دى په ناسته ادا كړى ركوع اوسجده دى وكړى كه ئې ركوع اوسجده 

زيږى ى وغهم ورته سخته وه نودواړه دى په اشاره سره وكړى كه ئې په اشاره هم لمونځ كولاى نشونوستونى ستخ د

په اشاره دى لمونځ اداكړى، كه چا د ناروغۍ له كبله لمونځ په ناسته كوي ركوع اوسجده ئې هم كوله په همدغه 

لمانځه كښى په ولاړه قادر شو نوپاته لمونځ دى په ولاړه وكړى دغه ليكنه په قدورى كښى دشيخينو)رح( مذهب 

په مسلـم، بخارى او مشكوة كښى ليكلى دى چه رسول دى، دوى اقتدا د ولاړوخلګوپه ناست سړى پسى رواګڼى، 

)ص( په ناسته امامت كوى او اصحابان )رض( ورپسى ولاړوه، كه چاڅه لمونځ په اشاره سره وكړ اوبياپه همدغه 

لمانځه كښى پرركوع اوسجده قادرشونوټول لمونځ دى له سره راوګرځوى، پر دغه مسئله باندى ټولوامامانواتفاق 

اقتدادركوع كونكى اوسجده كونكى په اشاره كونكى پسى روانه ده، كه څوك بيهوښه شوپنځه كړيدى ځكه چه 

لمونځونه يا ترپنځولمونځوكم ورنه قضاء شوه نو كله چه بيرته پرهوښ شى قضاء دى راوړى اوكه له پنځـولمـونځـونه 

 . زيادورنه قضاء شوه نو قضاء ور باندى نشته

 

 تـلاوت سجـده د

ښى څلورلس آيتونه دى چه دامام اعظم اوبوحنيفه )رح( په مذهب دهغوى په تلاوت سره پرقارى په قرآن مجيدك

اواوريدونكى سجده واجب كيږى، دآيتونوپه شميركښى اختلاف دى بعضى علماوايى پنځه لس آيتونه دى اوبعضى 

ورت اعراف، ركښى د سوايى چه يوولس آيتونه دى چه دفقه په لويوكتابوكښى ئې تفصيل شته دتلاوت سجده په آخ

په سورت رعد، سورت النخل، سورت بنى اسرائيل، سورت مريم، اوله سجده دسورت حج، سورت فرقان، سورت 

نمل، سورت الم تنزيل، سورت ص، سورت حم السجده ، سورت نجم، سورت والانشقاق اوسورت والعلق، په 

كه ئې قصد د قرآن داوريدوكړيوى كه ئې نه  دغوځايوكښى پرتلاوت كونكى او اوريدونكى سجده دتلاوت واجب ده

وى كړى ځكه چه رسول )ص( فرمايى ﴿السجدة على من سمعهاوعلى من تلاها﴾ يعنى سجده د تلاوت شته 

پراوريدونكى اوپرتلاوت كونكى، كه امام آيت دسجدى ووايه سجده به كوى اومقتدئ به هم سجده كوى كه امام 

ه سجده به كوى مقتديانو كه څه هم آيت نه دى اوريدلى خودامام په په خفيه لمانځه كښى آيت دسجدې وواي

متابعت به سجده ورسره كوى، شخين )رح( وايى مقتدئ چه په لمانځه كښى دقرآن دتلاوت نه منع دى كه ئې آيت 

دسجدې ووايه سجده نه پرامام واجب ده اونه پرمقتدى، مګرامام محمد )رح( وايى چه له لمانځه نه وروسته به 

ټوله سجده كوى ځكه چه سبب دسجدى پيدا شو امام اعظم اوامام ابى يوسف )رح( وايى مقتدئ چه په لمانځه 

 . كښى لـه قـرائت نـه منع دى نـو دا سبب دسجـدې سـبب نه دى

اهل سنت اواهل جماعت چه حنيفى مذهب دى دخپل مذهب درى واړه امامان )رح( ائمه ثلاثه بولى، امام ابى 

محمد )رح( ياران بولى، امام اعظم ابوحنيفه اوامام ابى يوسف )رح( شيخين بولى يعنى سپين ږرى،  يوسف اوامام

 . امام اعظم ابوحنيفه اوامام محمد)رح( طرفين بولى يعنى يوسپين ږرى بل ځوان

 وشيخين )رح( وايى كه لمونځ كونكوله داسى چانه آيت دتلاوت د سجدې واوريدى چه په لمانځه كښى شريك نه و 

دوى دى په لمانځه كښى دتلاوت سجده نه كوى چه له لمانځه نه فارغ شول سجده دى وكړى، كه ئې په لمانځه 

كښى سجده وكړه كافى نه ده اولمونځ هم نه په فاسديږى ځكه چه سبب د سجدى چه اوريدل د آيت دى 

نځه كښى نه دى ويل شوى، پيداشواوسجده پرلازمه شوه، په لمانځه كښى ځكه روا نده چه آيت د سجدې په لما

لمونځ ځكه نه په فاسديږى چه سجده دلمانځه جنسى عمل دى فتوى هم پردغه مذهب ده، مګرامام محمد )رح( 

  .وايى كه لمونځ كونكو په لمانځه كښى ددغه آيت د اوريدوپه سبب سجده وكړه لمونځ ئې فاسدشو

جلس ئې بدل نكړ په لمانځه كښى داخل شواوپه كه چاله لمانځه نه مخكى آيت دسجدې ووايه سجده ئې ونكړه م

لمانځه كښى ئې بياهمهغه آيت ووايه اوسجده ئې وكړه نودغه يوه سجده د دواړو تلاوتودپاره رواده، كه چابيله 

لمانځه نه تلاوت دسجدې وكړ اوسجده ئې هم وكړه كله چه په لمونځ كښى داخل شوبيائې هم هغه آيت دسجدې 

به بله سجده كوى چاچه په يوه مجلس كښى يوآيت دسجدې څوځلى تكراركړيوه سجده  ووايه نوپه لمانځه كښى

ورباندى واجب ده، كه ئې څوآيتونه د سجدې وويل نو د هر آيت دپاره به سجده كوى، كه ئې په يوه مجلس كښى 

  . يوآيت د سجدې په څو مختلفوځايوكښى ووايه نوپه هغه شميربه دتلاوت سجدې كوى

ت دتلاوت دسجدې وكړى الله اكبردى ووايى لاسونه دى نه پورته كوى سمدستى دى سجده وكړى كله چه څوك ني

په سجده كښى دى درى ځلى سبحان ربى الاعلى ووايى اوسردى راپورته كړى نه ناسته شته نه دوهمه سجده شته 

ې هغه آيت تكرارووايه اونه تشهد شته، كه چا آيت دسجدې ووايه له هغه ځاى نه ولاړى اوبيرته هلته راغى بيائ

نودوى سجدې به كوى، همدارنګه كه تلاوت كونكى آيت د سجدې ووايه اوريدونكى واوريدى له هغه ځاى نه ولاړى 

اوبيرته هلته راغى بياتلاوتكونكى هغه آيت تكرار ووايه اواوريدونكى واوريدى نواوريدونكۍ به دوى سجدې كوى 

له لمانځه نه دآيتوويل په ترتيب سره واجب دى، پريښودل دتلاوت دقرآن تلاوت كه په لمانځه كښى وى ياغير 

دسجدې مكروه عمل دى ځكه چه پريښودل دتلاوت دسجدې مشابهت دهغه چاسره دى چه له سجدى نه منكر 

وى په حقيقت سره منكردسجدى كافردى نومشابهت ئې مكروه دى، كه قارى دخلګو په موجوديت سره د قرآن 

  . ت ته دسجدى راورسيدى په خفيه سره دى ووايى چه دغه شفقت پراوريدونكودىشريف تلاوت كوي اوآي

په روح البيان كښى ذكرشويدى كه چاڅه مشكل درلودى دقرآن شريف څلورلس دسجدى آيتونه دى په ترتيب سره 

 یووايى خو د هر آيت ترمخه دى مخكنى آيت ورسره ملګرى كړى چه څورلس آيتونه او څلورلس سجدې خلاصى شو 

 . نودالله )ج( څخه دى د مشكل دحل په باب غوښتنه وكړى انشاء الله مشكل به ئې حل شى

 مسافـرلـمـونـځ د

دسفرقصداوپه قصدسره عمل كول چه په شرعى سفرسره ياديږى په احكاموكښى تغيرراوړى لكه د روژى خوړل او 

وى چه پر ټوله نړۍ راوګرځى مسافرنه دڅلورركعته لمو نځ په بدل كښى دوه ركعته لمونځ كول، كه دسفرقصدنه 

دى، همدارنګه كه دسفرنيت وكړى اوپه سفرئې شروع كړى نه وى هم مسافرنه بلل كيږى، دسفرمسا فه دمقصد 

ترځاى پورى پروچه لارداوښ په ميانه تګ يا پياده )پلى( ميانه تګ د درو ورځولارده شپه نه حسابيږى ځكه چه شپه 

ښى له سهار نه ترماښامه تګ شرط نه دى ځكه چه لمونځ كول، ډوډۍ خوړل اواسرحت د اسراحت دپاره ده، په سفرك

كول هم په سفر كښى داخل دى لكه چه په فتاواووكښى وايى كه څوك د ورځى له سره بياترماپښين پورى تګ وكړى 

ه په هداي داسراحت ځاى ته ورسيږى هلته شپه تيره كړى دوهمه اودريمه ورځ همداشان وكړى نوشرعى مسافردى،

( ٧٥( فرسخه اوفتوى پراته لس )٢٧كښى وايى چه اندازه په فراسخو سره معتبره ده چه په ضعيف روايت يوويشت )

 . فرسخه ده

( ساعته كښى يادالوتكى په ذريعه په يوه ساعت كښى قطع كړى ٧٢كه څوك د درو ورځولاردموټرپه ذريعه په لس )

  . شرعى مسافر دى

له لارى سره برابرنه دى ځكه هره لارځان ته تعين دوخت غواړى، داماماعظم اوبوحنيفه د وچى دلارى تګ د اوبو 

)رح( په حكم مسا فربه څلورركعتيزه فرض لمونځ دوه ركعته اداكوى اضافه تردوه ركعته روانه دى كه ئې تردوه 

توپه له اولو دوو ركعركعته اضافه فرض لمونځ وكړ ګنهګاردى، كه فرض لمونځ څلورركعته داسى وكړى چه وروسته 

قدردالتحيات ناسته وكړى نواول دوه ركعته ئې فرض او آخر دوه ركعته ئې نفل شول مګردغه لمونځكونكۍ 

ګنهګارشوځكه چه د دوو ركعتوفرضوسلام وځنډی دى، همدارنګه كه وروسته له اولو دوو ركعتوناسته ونه كړى 

نفل سره بدل شو، مګردامام محمدبن ادريس شافعى )رح( اوڅلورركعته فرض ادا كړى فرض لمونځ ئې باطل شواوپه 

په حكم د مسافر څلورركعته فرض لمونځ عزيمت دى او دوه ركعته ئې رصخت دى، دسهاراوماښام لمونځونه مسافر 

ندى ځكه كموالى هم پكښى نشته، په سفركښى چه څوك آرام وى دلمانځه سنت دى نه پريږدى كه ئې تلوارووچه 

 . دسفرملګرى ناراضه كـيدل نوسنت دى پريږدىموټرورنه تلى يا

څوك چه په نيت دسفرله كوره ووت چه له خپل استوګن ښار يا كلى د آباديونه تيرشى دسفرلمونځ به كوى، ترڅوچه 

داقامت نيت پنځه لس ورځى يااضافه ترپنځه لس ورځوپه كوم بل ښارياكلى كښى كوى، دغه پنځه لس ورځى يا 

ابو حنيفه )رح( دى اوروايت ئې عبداله بن عباس )رض( اوعبداله بن عمر)رض( كړيدى،  اضافه مذهب دامام اعظم

دعسكرنيت دقبول وړنه دى بلكه داميرنيت معتبردى همدارنګه د ښځى د اقامت نيت اعتبارنلرى دميړه نيت ئې 

ونځ به وكړنولممعتبردى، دسفرلمونځ له نيت وروسته پر مسافرلازم دى، كه مسافرنيت له پنځه لس ورځونه كم 

پوره نه كوى ځكه چه مسافردى يعنى دڅلور ركعته فرض پرځاى به دوه ركعته كوى همدارنګه كه دمقصد منزل ته 

ورسيږى اونيت د اوسيدوئې له پنځه لس ورځونه كم ووخوپنځه لس ورځى ئې تيرى كړى بيائې هم داسى نيت 

وى ل لمونځ به پوره نه كوى دوه ركعته د سفرلمونځ به كووچه نن ياسبابه ځم اوپه دغه ترتيب كلونه ورباندى تيرشو 

ځكه چه مسافردى، له بيهقى نه په صحيح سندسره روايت دى چه عبداله بن عمر)رض( په آذر بايجان كښى شپږ 

مياشتى او انس )رض( په نيشاپوركښى شپږ مياشتى تيرى كړى لمونځونه ئې دوه ركعته مسافرانه كول، كه 

ښارته باروړى وى او د بيرته راتلودپاره دبارپه لټه كښى وى چه نن يا سبا به بارپيدا شى لدى موټرچلونكى كوم بل 

ښارنه ځم پدغه اميدكښى مياشتى پرتيرى شى لمونځ به دوه ركعته مسافرانه كوى، همدارازهغه دسوارلى وړونكۍ 

ونځ ته خپل ښارته راشى پوره لمموټرچلونكۍ چه له خپل استوګن ښار نه ووزى لمونځ به مسافرانه كوى كله چه بير 

به كوى، داسلام عسكر چه دغزادپاره دكفروطن ته ننوزى ترڅوچه فتح ئې كړى نه وى په مابين كښې د قرار او فرار 

وى د اقامت نيت ئې صحيح نه دى، مسافرچه په مقيم امام پسى اقتداوكړى اودلمانځه وخت نورهم پاته وى 

كه په اول دلمانځه كښې شريك شويوى كه په آخركښى لمونځ به پوره څلورركعته نوپرځان ئې متابعت دامام لازم كړ 

كوى، د مسافر د قضائى لمونځ اقتدادمقيم امام په قضائى لمونځ پسى روانه ده ځكه چه دمسافرقضائى لمونځ په 

 كعته لمونځمتابعت دامام څلورركعته نشى كيداى، كه امام مسافر وو او مقتديان مقيم وه امام دى خپل دوه ر 

وكړى سلام دى وګرځوى مقيم خلګ دى سلام نه ګرځوى خپل لمونځ دى داسى اداكړى چه په پاته ركعتوكښى دى 

هيڅ قرائت نه وايى په قدر د الحمد لله دى خاموش ودريږى ځكه چه دوى خلف الامام دى، پرامام باندى مستحب 

يم تاسى خپل لمونځونه پوره كړى( ددى ويناګټه داده ده چه وروسته له سلام نه پرمقتديا نو ږغ وكړى )زه مسافر

چه مقيم خلګ پوه شى چه په پاته لمانځه كښى قرائت ونه وايى، په ابوداود او ترمذى كښى ليكلى دى چه رسول 

الله )ص( چه مكى ته مسافرراغلى وو اودمكى خلګوته ئې لمونځ وركړ وروسته له سلام نه ئې داسى ويناوكړه، كله چه 

پل داستوګنى ښارياكلى ته راورسيږى لمونځ به پوره كوى كه څه هم د اقامت نيت ئې كړى نه وى ځكه چه مسافرخ

په خپل ښاركښى داقامت نيت ته حاجت نشته، كه څوك داستو ګنى ښارياكلى بدل كړى يعنى كوم بل ښارياكلى 

ه ى لمونځ به پوره نه كوى ځكه چئې داستوګنى دپاره غوره كړبياپه سفر ولاړى اوهغه اول استوګن ځاى ته ورسيد

مسافردى، كه حاجى نيت داقامت وكړ چه پنځه لس ورځى به په مكه شريف اومنى كښى تيره وم نيت داقامت 

ئې صحيح نه دى ځكه چه په نيت كښى دوه ځايه چه فاصله سره لرى وويل شوه، همدارنګه كه يوازى مكى شريفى 

ځوداوسيدووخت نه وو داقامت نيت ئې صحيح نه دى لمونځ دى ته ورغى اوپه مكه مكرمه كښى دپنځه لس ور 

پوره نه كوى ځكه چه مسافر دى، دامام اوبوحنيفه )رح( په مذهب مسافرلره جمع كول د دوو لمونځو دفعل په 

لحاظ روادى اودوخت په لحاظ روانه دى يعنى مسافرته روادى چه دماپښين لمونځ د وخت وآخر ته وځنډوى او 

ځ دوخت په اول كښى وكړى، دغه رنګه دماښام او ماخوستن لمونځونه سره جمع كړى چه دغه عمل دمازديګرلمون

په جمع صورى سره ياديږى، جمع حقيقى )جمع وقتى( دوه ځايه رواده لكه په عرفات كښى چه دمازديګرلمونځ 

 كښى اداكيږىدماپښين په وخت كښى اداكيږى چه دتقدم جمع بلل كيږى اودماښام لمونځ دماخستن په وخت 

چه دځنډ جمع بلل كيږى، په احاديثوكښى چه درسول الله )ص( دجمع روايت شويدى مقصدئې جمع صورى ده، 

 .په نورومذهبوكښى جمع حقيقى په هرعذر روا ده لكه سفر، باران، ناروغى اوداسى نور

( دى مګرامام ابويوسف )رحدغه راز دامام اوبوحنيفه )رح( په مذهب په كښتۍ كښى په هرحال لمونځ په ناستى روا

اوامام محمد )رح( وايى چه بيله عذره روانه دى . كه په سفركښى لمونځ قضاء شى اوپه كوركښى ئې قضاء راوړى 

نود دوو ركعتودسفردلمونځ قضاء به راوړى، كه له مقيم نه لمونځ قضاء شوغوښتل ئې چه په سفركښى ئې قضاء 

وړونكۍ اوګنهګارپه سفركښى يوشان رصخت دى يعنى دواړوته  راوړى دڅلوروركعتوقضاء به راوړى، فرمان

آيت كښى الله )ج( فرمايلى دى ( ٧٥۴كسردلمانځه او د روژى خوړل روادى ځكه چه دقرآنكريم دالبقره دسورت په )

﴿فمن كان منكم مريضااو على سفرفعدة من ايام اخر﴾ يعنى كه څوك ستاسونه په روژه كښى ناروغه وى ياپه سفركښى 

روژه وخورى نو روژه نيول په شماردخوړل شوو ورځوپه نورو ورځوكښى ورباندى لازم ده پدغه آيت مبارك كښى  وى

د ګنهګاراو فرمان وړونكى توپيرنشته، په حديث شريف كښى راغلى دى د﴿صلوة المسافر ركعتان﴾ يعنى د 

ايى وپيرنشته، امام شافعى )رح( و مسافرلمونځ دوه ركعته دى، په حديث شريف كښى هم دفرمان وړونكى اوګنهګارت

 .چه ګنهګار ته رصخت نشته

 جـمـعـى دورځـى لـمـونـځ د

دجمعى لمونځ په آيت، حديث اواجماع سره ټنګ فرض دى او منكرئې په اتفاق سره كافردى، دجمعى لمونځ بيله 

طرفوكښى دښاردجمعى دښاردجامع اودښاردعيدګاه څخه بل ځاى روانه دى، عيدګاه خاص شرط نده بلكه په ټولو 

لمونځ روادى، دښار د اطرافو په پيژندنه كښى اختلاف دى څوك وايى اطراف د ښارهغه دى چه يوميل له ښارنه 

ليرى وى څوك وايى چه دوه ميله له ښارنه ليرى وى څوك وايى چه دوه فرسخه ليرى وى څوك وايى چه دمؤذن اذان 

رپلى ورڅه روان شى دجمعى لمونځ په ښاركښى وكړى مخكى د وروسيږى اوڅوك وايى هغه منطقه چه يو سړى سها

ماښام نه بيرته خپل ټاټوبى ته ورسيږى، امام اعظم اوبوحنيفه )رح( اوامام محمد)رح( وايى چه په يوه ښاركښى 

څوځايه دجمعى لمونځ كيدونكۍ دى چه دغه مذهب صحيح اوهم پردغه مذهب فتوى ده، دمصر)ښار( په تعريف 

دى امام ابو يوسف )رح( وايى چه ښارهغه ځاى دى چه هلته اميراوقاضى وى او د شرع شريفى  كښى هم اختلاف

احكام اوحدود جارى وى دغه حكم امام كرخى )رح( هم غوره كړيدى، دامام ابويوسف )رح( بل روايت دادى چه 

ت هم امام كرخى دښارجامع هغه لويه جامع ده چه دښارترمسجدوډيرلمونځ كونكى پكښى ځايدلاى شى دغه رواي

)رح( غوره كړيدى، د جمعى لمونځ په كليوكښى روانه دى اوامامت د جمعى دورځى دلمانځه بيله پاچا يا اميرد 

  وخت ياهغه څوك چه اميردوخت ماموركړيوى روانه دى

 دجمعى دورځى دلمانځه شرطونه : دماپښين وخت دى وروسته له ماپښين نه روانه دى، امام به دلمانځه نه مخكى

دوى خطبى وايى په ليږ ناسته سره به دخطبو په مابين كښى بيلوالى كوى چه پدغه باندى اجماع د امت ده اوهم 

به امام خطبه په ولاړى اوپاك بدن سره وايى، امام ابوحنيفه )رح( فرمايى كه خطيب لنډه خطبه ووايى رواده يعنى 

دلله ولااله الاالله كفايت كوى ځكه چه خداى پاك كه خطيب دخطبى په نيت دومره ذكرووايى سبحان الله والحم

( آيت مبارك كښى ذكركړيدى ﴿فاسعوالى ذكرالله﴾ پدغه آيت كښى ذكرراغلى ٥دقرآنكريم دالجمعه دسورت په نهم )

دى كه اوږدوى اوكه لنډوى، ياران )رح( وايى چه نوم د خطبى شونوداوږد ذكرڅخه چاره نشته، ديارانو)رح( دمذهب 

ده چه فقط سبحان الله والحمدلله خطبه نه شميرى . خطبه په ناستى ياپه بى اودسى ويل رواده ځكه  بناء پرعرف

چه مقصد حاصل شومګرمكروه ده ځكه چه دنبى عليه السلام له سنت نه مخالفت دى، د جمعى دلمونځ بل شرط 

لږه درى كسان نورموجودوى، جماعت دى اودامام اوبوحنيفه )رح( په مذهب په جماعت كښى به بيله امام نه لږتر 

ياران )رح( وايى چه بيله امام نه به دوه كسان نورموجودوى، امام دى په دواړوركعتوكښى قرائت په لوړآوازوايى 

اودقرآن شريف دسورت تعين نشته، دجمعى لمونځ پرمسافر، پر ښځه، پرناروغه، پرنابالغه، پرړانده فرض نه دى كه 

جماعت وكړ دماپښين لمونځ ورباندى ساقط شويعنى دماپښين لمونځ دى نه دوى دجمعى لمونځ دخلګوسره په 

كوى . مسافر، نارو غه اومريى لره روادى چه دجمعى په لمانځه كښى امامت وكړى ځكه چه د جمعى لمونځ ته 

حاضرشى نو ورباندى فرض شو، كه چابيله عذره په كوركښى دماپښين لمونځ دجمعىدلمانځه دجماعت نه مخكى 

ونځ ئې روادى مګرمكروه دى، امام اوبوحنيفه )رح( وايى كه دغه لمونځ كونكى په كوركښى دماپښين دلمانځه وكړلم

وروسته فكربدل كړاودجمعى لمانځه ته روان شوهغه لمونځ چه كورئې كړيدى باطل شو، كله چه مسجدجامع ته 

رځوى، امام ابى يوسف )رح( اوامام ورسيدى دجمعى لمونځ هم ورنه تيرشوى وو نودماپښين لمونځ به بيرته راګ

محمد)رح( وايى چه دكوردماپښين لمونځ ئې هغه وخت باطل دى چه دجمعى دورځى په لمانځه كښى له امام سره 

ګډون وكړى، په ښاركښى معذور كسانواو د زندان زندا نيانوته دجمعى دورځى دماپښين لمونځ په جماعت سره 

حاضرشوپه جماعت كښى دى له امام سره ګډون وكړى وروسته له سلام مكروه دى . كه څوك دجمعى لمانځه ته 

نه دى ولاړ شى دتيرشوى لمونځ قضاء دى راوړى، دمثال په توګه كه دامام سره په دوهم ركعت كښى ګډون وكړى 

نو وروسته له سلام نه دى د اول ركعت قضاء راوړى، امام اوبوحنيفه )رح( وايى كه امام په حال كښى دناستى 

اوتشهدئې ويل يادسهوى په سجده كښى وو ګډون دى ورسره وكړى، مګرامام ابى يوسف )رح( اومحمد)رح( وايى وو 

كه دغه سړى ددوهم ركعت ډيره حصه له امام سره ونيول دجمعى لمونځ دى ورسره پوره كړى كه ئې ددوهم ركعت 

څلور ركعته فرض پوره كړى يعنى كه د لږ حصه له امام سره ونيول نودامام له سلام ګرځولو وروسته دى دماپښين 

دوهم ركعت په ركوع كښى په جماعت كښى ګډون وكړى نودامام له سلام نه وروسته دى د ماپښين څلورركعته 

فرض پوره كړى، امام اعظم ابوحنيه )رح( وايى كله چه امام وخطبى ته حاضرشى نولمونځ كونكى دى سنت اونفل 

ت دقرآن، سلام اچول، دسلام ځواب وركول، سنت لمونځ ياتحية المسجد لمونځ پريږدى په دغه وخت كښى قرائ

مكروه دى ترڅوچه امام له خطبى نه فارغ كيږى څوك دى خبرى هم نه كوى دامام خطبى ته دى غوږشى ځكه چه 

دخطبى اوريدل واجب دى، ياران )رح( وايى ترڅوچه امام په خطبه شروع كړى نه وى خبرى كول روادى، امام 

)رح( وايى سنت قبلى ياتحية المسجد يادسلام ځواب مكروه نه دى بلكه روادى . كله چه مؤذن اول اذان شافعى 

نارى كړى خلګ دى پلورل اوپيرودل بس كړى دجمعى لمانځه ته دى حاضرشى په دغه قول دالله )ج( چه دسورت 

من يوم الجمعة فاسعواالى ذكرالله  ( آيت مبارك كښى فرمايى ﴿يايهاالذين امنوااذانودى للصلوة٥الجمعه په نهم )

وذرواالبيع﴾ يعنى اى مؤمنانوكله چه دجمعى دورځى دلمانځه اذان نارى شو پلورل اوپيرودل بس كړى دالله دذكر 

و لورى ته منډى وهى، پدغه وخت كښى هرهغه عمل چه دلمانځه خنډ كيږى حرام دى لكه خوراك خوب، مجلس، 

چه دجمعى د ورځى د دووخطبوپه مابين كښى كښينى دغه وخت ددعا د قبليدو پلورل، پيرودل اوداسى نور. امام 

 . وخت دى هرڅوك دى يوه لنډه دعاوكړى

 لـمـونـځ اخـتـرونـو د

ددواړواخترولمونځونه واجب دى دكمكى اخترپه ورځ و عيدګاه ته دتګ نه مخكى څه شئ خوړل مستحب دى، 

كړى ښى جامى دى واغوندى كه ئې دفطرصدقه )سرسايه( وركړى دلمانځه دپاره دى غسل وكړى ځان دى خوشبويه 

نه وى هغه دى هم له ځان سره واخلى اودعيدګاه په لوردى روان شى، امام اعظم ابوحنيفه )رح( وايى چه دعيدګاه 

پرلاردى تكبيرنه وايى مګرياران )رح( وايى چه دعيدګاه پرلوردى تكبيروايى، داختردلمانځه نه مخكى دى نفل نه 

وى كله چه په راختلودلمرپه قدر د دوو نيزودلمانځه وخت رواشو اودلمانځه دوخت ترختميدوترمخه چه ك

دلمرزوال دى امام دى دوه ركعته واجب په جماعت دخلګواداكړى، دكمكى اختردلمانځه نيت داسى دى )نيت 

حاضروخت دڅاښت  مى دى دزړه داخلاصه لمونځ كوم دوه ركعته واجب دكمكى اخترسره دشپږتكبيروپه دغه

اقتدامى ده پدغه امام پسى مخ مى دى پرلورى دكعبى شريفى( دلوى اختردلمانځه په نيت كښى دكمكى اخترپه 

عوض كښى )لوى( اخترويل كيږى نورنيت ئې فرق نلرى، لومړى ركعت دى په تكبيرتحريمه سره شروع كړى 

ى تكبيردى ووايى او لاسونه دى ځوړند ونيسى بيادسبحانك اللهم دى ووايى بيادى لاسونه ترغوږو پورى لوړكړى بل 

دوهم تكبيرووايى لاسونه دى ترغوږو پورى لوړكړى لاسونه دى ځوړندونيسى بيادى دريم تكبير ووايى لاسونه دى 

ترغوږوپورى لوړكړى اوترنامه لاندى دى ونيسى سورت فاتحه اويوبل سورت دى په لوړآوازووايى دنورولمونځوپشان 

جده وكړى، كله چه دوهم ركعت ته راجګ شى اول به سورت فاتحه اويوبل سورت په لوړآوازووايى دى ركوع او س

بيابه داول ركعت پشان درى تكبيرونه ووايى لاسونه به ځوړند ونيسى په څلورم تكبيرسره به دنورولمونځوپشان 

 لړكښى به خلګ دفطرپهركوع، سجده اوناسته وكړى پسله سلام نه به امام دوى سنت خطبى ووايى دخطبى په 

صدقه اودهغه په احكاموخبركړى اودعابه وكړى، دغه ترتيب له عبداله بن مسعود، حذيقه، دابوموسى اشعرى 

  اونوروصحابه كرام رضى الله عنهماڅخه رانقل شويدى، نوراحناف ئې هم معتبر ګڼى

ګنهګاردى . كه داختر مياشت نه كه له چانه داختردلمانځه جماعت پاته شو قضاء ئې نشته ترك د واجب ئې وكړ 

معلوميده په اوريځ كښى پټه وه وروسته له زوال نه دووكسانودقاضى ياحاكم په حضور كښى دمياشتى 

دليدلوشاهدى وركړه نوپه سباورځ دى د اخترلمونځ اداكړل شى، كه په كوم عذرسره په دوهمه ورځ دلما نځه 

  .مخنيوى وشى نوپه دريمه ورځ دى لمونځ نه كوى

(c) ketabton.com: The Digital Library



 89  

Download from: ketabton.com 

مستحب دى چه دلوى اختردلمانځه دپاره غسل وكړى خوشبويى ولګوى اودلمانځه ترفراغت پورى خورك وځنډوى 

وعيدګاه ته دى روان شى پرلارى دى تكبيرونه په لوړآوازوايى په عيدګاه كښى دى امام دوه ركعته واجب لمونځ 

وپه بل پسى دوى خطبى ووايى اوپه دكمكى اخترپشان په جماعت دخلګواداكړى، دلمانځه نه وروسته دى امام ي

خطبه كښى دى خلګوته دقربانۍ احكام او د تشريق تكبيرونه بيان كړى، كه دكوم عذرپه سبب داختردلمانځه 

مخنيوى وشى نوسباورځ دى لمونځ وكړى، په دريمه ورځ داختر لمونځ روانه دى، دامام حنيفه )رح( په مذهب 

لمانځه وروسته شروع اوداختردلومړۍ ورځى دمازديګروروسته ختميږى دتشريق تكبيرونه دعرفات د ورځى دسهارد

( لمونځونه كيږى ، دامام ابويوسف )رح( اوامام محمد)رح( په مذهب تكبيرونه د آخری ورځی ٥چه ټوله اته )

( لمونځونه كيږى، همدارنګه دامام اعظم ابوحنيفه )رح( ٢٣دمازديګردلمانځه وروسته ختميږى چه ټوله درويشت )

ه مذهب دتشريق تكبيرونه دكلوپراوسيدونكو، پرمسافر، پرښځه پرهغه چاچه لمونځونه ئې په جماعت نه وى واجب پ

نه دى، په مذهب ديارانو)رح( د تشريق تكبيرونه پر نراوښځه، پرمقيم او مسافر، دښاريادكلوپراوسيدونكوكه ئې 

وشرحواوفتاواوو د يارانوپرمذهب فتوى كړيده، لمونځ په جماعت وى يا په ځانګړه توګه وى پر ټولوواجب دى، ټول

دتشريق تكبيرونه پسله فرض لمانځه نه دادى ٭الله اكبر الله اكبر لااله الاالله والله اكبر الله اكبرولله الحمد٭ 

 . داختردلمانځه دپاره اذان اواقامة نشته

 تراويح، د کسوف او استسقا لمونځونه

  د كسوف لمـونځ

)تندرى ونيسى( امام دى دخلګوسره په جما عت دوه ركعته نفل لمونځ وكړى په هرركعت كښى كله چه لمرتورشى 

دى په خفيه سره اوږدقرائت وايى اويوه ركوع دى كوى، امام ابو يوسف )رح( او امام محمد)رح( وايى چه قرائت 

صيږى امامت دى دجمعى دى په لوړ آواز وايى بيادى په ګډون دټولوخلګو دعا وكړى ترڅوچه لمرله تندرى نه خلا 

دورځى امام وكړى، كه امام حاضرنه وو نو هريودى ځان ته لمونځ وكړى، كه سپوږمۍ توره شى )خسوف( دپاره 

 . دجماعت لمونځ نشته هرڅوك دى ځانته لمونځ وكړى همدارنګه دخسوف په لمانځه كښى خطبه نشته

  استسقـاء لـمـونـځ د

اران غوښتلودلمانځه دپاره سنت لمونځ په جماعت سره نشته كه هرڅوك ځانته امام اعظم ابوحنيفه )رح( وايى چه دب

لمونځ كوى روادى، امام ابويوسف )رح( اوامام محمد)رح( وايى چه په جماعت سره دى دوه ركعته نفل لمونځ وكړى 

ه دى نى خطبامام دى قرائت په دواړو ركعتوكښى په لوړآوازووايى وروسته له لمانځه دى پرځمكه خطبه ووايى يع

پرمنبرنه وايى چه خلګ له ګنهونه توبه وباسى، بيا دى مخ پرقبله ودريږى دعا اوزارۍ دى وكړى امام دى خپل 

څادر واړوى اومقتديان دى څادرونه نه اړوى، اړول دڅادر د نيك پالۍ دپاره كيږى كه څادرڅلوركنجه وو نولوړدى 

پلودى چپ اوږى ته او چپ پلودى راسته اوږى ته واړوى  كښته او كښته دى لوړ كړى اوكه څادرګردئ وو راسته

 . داستسقاء دپاره دى دكفارو اهل ذمه نه حاضيريږى

  ميـاشتـى قـيـام )تـراويـح( د روژى د

د روژى په مياشت كښى دماخستن وروسته دخلګوراغونډيدل مستحب دى امام دى پدغه خلګو سره پنځه ترويح 

دى( او هره ترويح دى په دوه سلامه اداكړى او په مابين كښى ددووترويحودى لمونځ اداكړى )ترويح څلورركعته 

په قدرديوی ترويح ناسته وكړى بيادى امام دخلګوپه ګډون وترلمونځ اداكړى، بيله د روژى دميا شتى بل وخت دى 

 . وترلمونځ په جماعت نه كوى

حيح مذهب او روايت سره چه د قدورى ملاصاحب تراويح مستحب وګڼلى چه دا روايت ضعيف دى، په ص

دحنيفيانودلوړو فقهاوو)رح( غوره دى شل ركعته تراويح سنت مؤكددى، همدارنګه و نارينو ته تراويح په جماعت 

 . سره سنت مؤكددى

 

(c) ketabton.com: The Digital Library



Get more e-books from www.ketabton.com
Ketabton.com: The Digital Library


